
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᕕᕝᕗᕆ 27, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐊᖓᔪᖅᑳᖅ ᒫᓂᑲ ᐃᐊᓪ, ᔫ ᐃᓄᒃ, 

ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, 

ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᐊᐃᓴᑭ 

ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 9:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑕ ᖁᐊᓴ.  

 

>>ᑐᒃᓯᐊᖅᑐᖅ 

 

ᐅᖃᖅᑎ: ᐅᓪᓛᒃᑯᑦ ᓄᓇᕗᒻᒥᐅᑕᐅᖃᑎᒃᑲ ᐊᒻᒪᓗ 

ᒥᓂᔅᑕᐃᑦ, ᓯᕗᓕᖅᑎ, ᐊᒻᒪᓗ ᒪᓕᒐᓕᐅᖅᑏᑦ. 

ᑕᕝᕗᖓ ᑐᓐᖓᓱᑦᑎᐊᕆᑦᑎ. 

 

ᐊᒻᒪᑦᑕᐅᖅ ᑐᓐᖓᓱᖁᔨᖕᒥᔪᖓ ᓯᒥᐊᓐ ᒥᑭᓐᖑᐊᖅ 

ᑎᑭᑦᑎᐊᖅᑐᐊᐃᓐᓅᒐᕕᑦ ᐊᒻᒪ ᖁᔭᓐᓇᒦᒃ 

ᓯᓚᖁᑎᕗᑦ ᓯᓚᖁᑏᑦ ᑕᒪᐅᓐᖓᕐᓂᕐᒥᔭᕐᓂᒃ 

ᓇᒃᓴᕐᓂᕐᒥᔭᕐᓂᒃ.  

 

>>ᐃᓪᓚᖅᑐᑦ 

 

ᑲᑎᒪᔾᔪᑎᒃᓴᑦᑎᓐᓄᑦ. 2. ᒥᓂᔅᑕᐃ ᐅᖃᐅᓯᒃᓴᖏᑦ. 

(ᑐᓵᔨᑎᒎᓕᖅᑐᖅ) ᒥᓂᔅᑕ 

ᓯᓚᑦᑐᖅᓴᕐᕕᓕᕆᔨᒃᑯᓐᓂ, ᒥᔅᑕ ᖁᐊᓴ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 099 - 4(2): ᐊᕐᕌᒍᑕᒫᑦ 

ᐃᖅᑲᓇᐃᔭᖅᑎᓂᑦ ᐃᓕᓴᖅᓯᓂᖅ 

ᐃᓕᓐᓂᐊᓂᕐᒥ ᐱᒃᑲᐅᓂᕐᒧᑦ ᓄᑖᓂᓪᓗ 

ᓴᖅᑭᑎᕆᓂᕐᒧᑦ ᐃᓕᓴᐃᓂᕐᒥ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᓄᓇᖅᑲᑎᒃᑲ ᐅᓪᓛᒃᑰᑦᑎᐊᕆᕙᒃᑲ ᐊᒻᒪᓗ 

ᐅᓪᓗᖃᑦᑎᐊᕐᓂᐊᕆᕗᑦ.  
 

ᐅᖃᖅᑎᑦᑎᔩ, ᒥᓂᔅᑕᐅᑎᓪᓗᖓᐃᓛᒃ ᑖᒃᑯᓄᖓ 

ᓯᓚᑦᑐᖅᓴᕐᕕᖕᓄᑦ ᓄᓇᕗᒻᒥ ᐱᒃᑯᒍᓱᑦᑎᐊᕆᕗᖓ 

ᐊᒻᒪᓗ ᖁᕕᐊᓱᖃᑎᒋᔪᒪᒐᓗᐊᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ ᐊᕐᕌᒍᑕᒫᑦ 

ᓴᖅᑭᑎᑦᑎᖃᑦᑕᕐᓂᐊᓕᕋᑦᑕ ᐃᓕᑕᕆᔭᐅᔾᔪᑎᒥᒃ 

ᑕᒪᒃᑯᐊ ᐃᓕᓐᓂᐊᖅᑐᐃᑦ ᐃᓕᓐᓂᐊᕐᓂᖏᓐᓂᒃ. ᑖᓐᓇ 

ᐃᓱᒪᒋᓪᓗᑎᒍᑦ ᐃᓅᔪᓐᓃᓵᓚᐅᖅᑐᖅ ᓕᓐᑕ ᐱᒻᒥᖅ.  
 

 (ᑐᓵᔨᑎᒎᓕᖅᑐᖅ) ᓕᓐᑕ ᐱᒻᒥᖅ 

ᐃᑲᔪᑦᑎᐊᓚᐅᖅᓯᒪᖕᒪᑦ ᐃᓕᓐᓂᐊᖅᑐᓂᒃ 

ᐱᓕᕆᔨᓂᒡᓗ ᓄᓇᕗᒻᒥ ᓯᓚᑦᑐᖅᓴᕐᕕᓕᕆᔨᒃᑯᓐᓂ. 

ᑖᒃᑯᐊ ᐆᒃᑐᖅᑕᐅᒍᓐᓇᖏᖦᖢᑎᒡᓘᓐᓃᑦ 

ᐃᑲᔪᕈᑎᒋᓯᒪᔭᖏᑦ ᐅᑭᐅᖅᑕᖅᑐᒥ ᐱᓕᕆᓯᒪᔭᖏᑦ 

ᐅᑭᐅᓂᒃ 40 ᐅᖓᑖᓂ ᐱᓕᕆᓯᒪᖕᒪᑦ. 

ᐱᓕᕆᖃᑦᑕᓚᐅᖅᓯᒪᕗᖅ ᓯᓚᑦᑐᖅᓴᕐᕕᖕᒥ ᓄᓇᒥᖕᓂᒃ 

ᐊᒻᒪ ᐊᕐᕕᐊᓂ ᑕᐃᒪᓐᓇ ᐱᓕᕆᖃᑦᑕᓚᐅᖅᓯᒪᓪᓗᓂ 

ᐊᒻᒪ ᖃᓄᑐᐃᓐᓇᖅ ᑐᓴᐅᒪᒍᑎᒃᓴᐅᔪᓂᒃ 

ᖃᕆᑕᐅᔭᒃᑯᑦ ᑎᑎᕋᖅᐸᒃᖢᓂᓗ. ᓕᓐᑕ ᑕᐃᒪᓐᓇ 

ᑲᒪᑦᑎᐊᓚᐅᖅᓯᒪᖕᒪᑦ ᐃᓕᓐᓂᐊᕐᓂᕐᒥᖕᓄᑦ 

ᓄᓇᕗᒻᒥᐅᑕᐅᔪᑦ ᐃᓕᓐᓂᐊᖅᑎᑕᐅᑦᑎᐊᖁᓪᓗᒋᑦ. 

ᐊᑯᓂᓪᓚᕆᒡᓗ ᑕᐃᒪᓐᓇ 

ᐃᓕᓐᓂᐊᕈᑎᖃᓚᐅᖅᓯᒪᓪᓗᓂ 

ᐱᒋᐊᕈᑎᖃᓚᐅᖅᓯᒪᓪᓗᓂ 

ᐃᓱᒪᒃᓴᖅᓯᐅᖃᑦᑕᓚᐅᖅᓯᒪᓪᓗᓂ ᑕᐃᒪᓐᓇ 

ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑎᓄᓪᓗ.  
 

 (ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᓕᓐᑕ ᐱᒻᒥᖅ 

ᐃᑲᔪᕐᔪᐊᓚᐅᕐᒪᑦ ᑕᒪᒃᑯᐊ ᐃᓕᓐᓂᐊᕐᕕᖁᑎᕗᑦ 

ᓴᓐᖏᑦᑎᐊᖁᓪᓗᒋᑦ ᐊᒻᒪ ᑕᒪᒃᑯᐊ ᐱᔭᒃᓴᖓ 

ᐱᓕᕆᑎᓪᓗᓂᐅᒃ ᑕᕝᕘᓇ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᑕᒪᓐᓇ ᐅᔾᔨᕐᓇᑦᑎᐊᓚᐅᖅᓯᒪᖕᒪᑦ.  
 

ᑕᐃᒪᓐᖓᑦ ᐃᓕᓴᐃᔨᐅᓕᕋᒥ ᑕᕝᕗᖓ ᓴᓇᕝᕕᑦᑎᓐᓄᑦ 

ᓯᕗᓕᐅᖅᑎᐅᖃᑕᐅᓕᖅᑎᓪᓗᒍ, ᑕᒪᒃᑯᐊ 

ᐃᓅᓯᖏᓐᓄᑦ ᐃᓕᓐᓂᐊᖅᑐᖁᑎᒋᓚᐅᖅᑕᖏᑦ 

ᐊᒃᓱᒻᒪᕆᒃ ᐊᒃᑐᖅᑕᐅᓚᐅᕐᒪᑕ. ᐊᒻᒪᓗ ᑕᒪᓐᓇ ᓄᑖᖅ 

ᓴᖅᑭᑉᐸᓪᓕᐊᔪᐃᑦ ᑕᒪᑐᒧᖓ ᑖᔅᓱᒪ 

ᑲᔪᓯᑎᑦᑎᐊᖃᑦᑕᓚᐅᕐᒪᒋᑦ, ᐊᒻᒪᓗ ᓇᓗᓇᓐᖏᑦᑐᖅ  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔫᑎᖃᕐᓂᐊᖅᑐᖅ ᑕᐅᕗᖓ ᐅᑭᐅᓄᑦ ᐊᒥᓱᓄᑦ 

ᐊᒡᒋᖅᑐᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᐅᐱᑉᐳᖓ ᑕᐃᒪᓐᓇ 

ᐊᕐᕌᒍᑕᒫᖅᓯᐅᑎᒥᒃ ᐃᖅᑲᓇᐃᔭᖅᑎᓂᒃ 

ᐃᓕᑕᖅᓯᖃᑦᑕᕐᓂᐊᕋᑦᑕ 

ᐃᓕᓐᓂᐊᖅᑎᐊᕐᓂᖏᓐᓄᑦ, 

ᐱᒋᐊᕈᑎᖃᕐᓂᖏᓐᓄᓪᓗ ᐃᓕᓐᓂᐊᕈᑎᓂᒃ ᑖᓐᓇ 

ᐊᑎᖓ ᒪᓕᒡᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᑦᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᓈᓴᐅᑎᓕᒃ 3, ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ 

ᓲᔪᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 210 - 4(2): 

ᕿᑭᖅᑖᓘᑉ ᐃᑲᔪᖅᑕᐅᕕᖓᑕ 

ᖃᓄᐃᑦᑑᓂᕆᔭᖓ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 

ᓄᓇᕘᒥᐅᑦ ᐊᒻᒪᓗ ᑕᒫᓂ ᑕᐅᑐᒃᑐᑦ 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᓇᖏᖅᓯᔾᔪᑎᖃᖅᑐᖓ ᐃᓱᒫᓗᒋᓪᓚᑦᑖᖅᑕᓐᓂᒃ 

ᐱᔭᕆᐊᖃᓪᓚᑦᑖᖅᖢᓂᓗ. ᔮᓄᐊᕆᒥ ᑲᑎᒪᔨᕋᓛᑦ 

ᐃᑲᔪᖅᑕᐅᕕᖕᒧᑦ ᑕᑯᓇᒃᑎᑕᐅᓚᐅᕋᑦᑕ 

ᐃᓅᓯᓕᕆᔩᑦ ᑕᐃᒃᑯᐊ. ᑕᐃᑲᓃᑎᓪᓗᑕ 

ᑕᑯᔭᖅᑐᖅᑎᑕᐅᑎᓪᓗᑕ ᑲᑎᒪᔨᕋᓛᑦ ᑖᒃᑯᐊ 

ᐱᖃᑕᐅᓪᓗᖓ ᐃᓱᒫᓗᖕᓇᖅᑐᖃᓪᓚᕆᓚᐅᕐᒪᑦ 

ᑕᐃᑲᓂ ᐃᓂᒋᔭᐅᔪᒥᒃ.  

 

ᐅᓪᓗᒥ ᐅᐱᒍᓱᖃᑦᑕᕋᑦᑕ ᐃᓅᖃᑎᑦᑎᓐᓂᒃ, 

ᐃᑉᐸᒃᓴᕐᓗ ᐅᐱᒍᓱᓚᐅᕆᓪᓗᑕ ᐃᓅᖃᑎᑦᑎᓐᓂᒃ 

ᑕᐃᒃᑯᓂᖓ ᒫᓃᓚᐅᖅᑐᓂᒃ ᐅᐱᓐᓇᒻᒪᕆᓚᐅᖅᑐᑦ. 

ᑕᐃᒃᑯᐊᓕ ᐅᓪᓗᒥ ᐃᓱᒫᓗᖕᓇᓪᓚᑖᖅᑐᑦ ᑕᐃᒃᑯᐊ 

ᐃᑲᔪᖅᑕᐅᕕᖕᒦᑦᑐᑦ. ᐆᒥᖓ ᓇᓗᓇᐃᖅᓯᓂᐊᖅᑐᖓ 

ᐃᖃᓗᖕᒥᐅᑦ ᒪᓕᒐᓕᐅᖅᑎᖏᑦ 

ᓯᖏᓯᒪᓇᓱᓐᖏᑕᒃᑲ ᑕᒪᑐᒥᖓ, ᑭᓯᐊᓂ 

ᐃᓱᒫᓗᖕᓇᓚᑦᑖᕐᒪᑦ ᑖᓐᓇ ᐅᓪᓗᒥ ᑕᐃᓐᓇ 

ᐃᑲᔪᖅᑕᐅᕕᒃ. 

 

ᓄᓇᕘᓕᒫᒧᑦ ᑕᐃᓐᓇ ᑐᕌᖓᖕᒪᑦ ᐃᑲᔪᖅᑕᐅᕕᒃ. 

ᑭᒃᑯᑐᐃᓐᓇᓕᒫᑦᑎᐊᓄᑦ ᑕᐃᓐᓇ ᑐᕌᖓᓪᓗᓂ 

ᑕᒪᓐᓇ ᐱᔾᔪᑎᒋᓪᓗᒍ ᓂᓪᓕᕈᑎᒋᕙᕋ. 

ᒪᓕᒐᓕᐅᖅᑎᐅᑎᓪᓗᖓ ᖁᑦᑎᒃᑐᒧᑦ ᖃᐅᔨᒪᔪᖓ 

ᓄᓇᑦᑎᓐᓄᑐᐊᖅ ᑕᒪᓐᓇ ᐃᓕᖓᓐᖏᒻᒪᑦ, 

ᑕᐃᒪᐃᓕᖓᓐᖏᒻᒪᑦ.  

 

ᐅᖃᖅᑎᑦᑎᔩ, ᐃᓱᒫᓗᖕᓇᖅᑐᖃᕐᒪᑦ ᐃᑲᔪᖅᑕᐅᕕᒃ 

ᐃᒡᓗ ᓇᔪᖅᑕᐅᔪᖅ ᓈᒻᒪᓐᖏᓪᓚᑦᑖᖅᑐᖅ. 

ᑕᑯᓚᐅᕋᒃᑯ ᑲᑉᐱᐊᓇᖅᑐᖅ ᐃᓚᖓ 

ᓇᔪᕆᐊᒃᓴᖓᓂᒃ. ᐃᓂᒋᔪᒥᓇᓐᖏᑦᑐᓂᓗ ᐃᓚᖓ 

ᐱᐅᓐᖏᓪᓚᑦᑖᕐᒪᑦ ᑕᒪᓐᓇ ᐃᓱᒫᓗᖕᓇᖅᑐᓂ 

ᐱᔭᕆᐊᖃᓪᓚᑦᑖᕐᓂᖓᓄᑦ ᑐᑭᓯᓚᐅᕋᒃᑯ.  

 

ᐅᖃᖅᑎᑦᑎᔩ, ᑐᓴᓚᐅᖅᑕᒃᑲ ᐃᑲᔪᖅᑕᐅᕕᐅᑉ 

ᑕᐃᓐᓇ ᓱᕈᕐᓇᖅᑐᖃᕐᒪᑦ ᐅᖁᕐᒥᑦ ᒪᕐᕉᖕᓂᒃ. 

ᑕᐃᓐᓇ ᐅᖁᖅ ᑕᒪᐅᖓ ᐊᖕᒪᕈᓂ ᑎᒥᒧᑦ 

ᑳᓐᓱᑖᕐᓇᕐᒪᑦ. ᑖᓐᓇ ᐱᐅᓐᖏᓚᑦᑖᕐᒪᑦ ᐃᒡᓘᑉ 

ᐃᓗᐊᓃᑦᑐᖅ ᑕᐃᓐᓇ. ᐊᒻᒪᓗ ᐃᓚᖓ. . . .  

 

ᐱᕕᖃᖅᑎᑕᐅᔪᒪᕗᖓ ᒪᓕᒐᓕᐅᖅᑎᐅᖃᑎᓐᓄᑦ.  

 

ᐅᖃᖅᑎ: ᒪᓕᒐᓕᐅᖅᑎ 

ᐱᕕᖃᖅᑎᑕᐅᒃᑲᓐᓂᕈᒪᖕᒪᑦ. ᐋᒡᒑᖅᑕᐅᕙ? 

ᐋᒡᒑᖅᑐᒥᒃ ᑐᓴᓐᖏᓐᓇᒪ. ᒥᔅᑕ ᓲᔪᖅ, ᑲᔪᓯᒋᑦ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᐃᓪᓕᔫᒐᓗᐊᖅ 

ᑖᓐᓇ.  

 

ᐅᖃᖅᑎᑦᑎᔩ, ᑐᓵᓚᐅᖅᑕᒃᑲ ᐃᑲᔪᖅᑕᐅᕕᐅᑉ ᑖᓐᓇ 

ᓱᕈᕐᓇᖅᑐᖃᕐᓂᖓᓂᑦ, ᐅᖁᕐᓂᒃ ᒪᕐᕉᖕᓂᒃ ᐃᓗᐊᓂ 

ᐊᒻᒪᓗ ᐃᓗᐊ ᓱᕋᒃᑎᖅᓯᒪᓪᓗᓂ ᐃᓚᖓ.  

 

ᐅᖃᖅᑎᑦᑎᔩ, ᐊᓄᓪᓚᒃᓯᐊᑦ ᓇᔪᕆᐊᖃᕈᓐᓃᕐᒪᔾᔪᒃ 

ᑕᐃᓐᓇ ᐃᒡᓗ ᐃᓱᒫᓗᖕᓇᓪᓚᑦᑖᕐᒪᑦ 

ᐊᑦᑕᕐᓇᓪᓚᑦᑖᖅᖢᓂᓗ ᐅᓪᓗᒥ. ᑕᒪᓐᓇ 

ᒐᕙᒪᐅᑎᓪᓗᑕ ᑕᑯᔭᕆᐊᖃᓪᓚᑦᑖᖅᑕᕗᑦ 

ᑐᐊᕕᕐᓇᕆᐊᖃᓕᖅᖢᓂᓗ ᐊᑦᑕᕐᓇᕐᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

ᑭᓐᖓᕐᓂ ᐊᖅᑯᑎᒋᔭᐅᔪᖅ ᑭᓐᖓᕐᒥᐅᑦ 

ᓂᔾᔭᐅᓯᔭᖅᑎᖏᓐᓄᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓈᓚᑦᑐᑦ. 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᑐᓴᕈᒥᓇᖅᑐᒥᓪᓕ ᐱᕙᓪᓕᐊᓯᒪᔪᓂᒃ ᓄᓇᓕᓐᓂ 

ᐃᓚᖓᓂ ᑭᒡᒐᑐᖅᑕᕋᓂ ᑭᓐᖓᕐᓂ ᑖᓐᓇᓗ 

ᐅᕙᓐᓄᑦ ᐃᒃᐱᓇᓪᓚᕆᑦᓱᓂ. 

 

ᐅᖃᖅᑎᑦᑎᔩ, ᑖᒃᑯᐊ ᑭᓐᖓᐃᑦ ᓂᔾᔭᐅᓯᔭᕐᓂᕐᒧᑦ 

ᒪᑐᐃᖅᓯᓚᐅᕐᓂᕐᒪᑕ ᑕᕝᕙᓂ ᐊᕐᕌᒎᑉ 

ᐱᒋᐊᕋᑖᖅᑎᓪᓗᒍ. ᑕᐃᓐᓇ ᐱᓐᖑᐊᕐᕕᖓᑦ 

ᐊᓯᔾᔨᖅᑕᐅᓚᐅᕐᒪᑦ ᐃᓂᖓ 

ᐃᓂᒃᓴᖅᑖᖅᑎᑕᐅᓪᓗᑎᑦ ᓂᔾᔭᐅᓯᔭᕐᓂᕐᒧᑦ ᐊᒻᒪᓗ 

ᑕᒪᓐᓇ ᐃᓅᓯᑦᑎᐊᕆᓂᕐᒧᑦ ᑐᕌᖓᓂᖃᖅᓱᑎᑦ 

ᐅᕕᒃᑲᓛᖑᓂᖅᓴᓄᑦ ᐊᒻᒪᓗ ᓄᓇᖅᑲᑎᒌᓄᑦ.  

 

ᐅᖃᖅᑎᑦᑎᔩ, ᐊᒥᓱᓂᒃ ᓄᓇᖅᑲᑎᖃᕋᑦᑕ 

ᓄᓇᓕᑦᑎᓐᓂ ᐊᔪᖏᑦᑑᑎᐅᔪᓂᒃ ᖃᓄᑐᐃᓐᓇᖅ  

ᓂᔾᔭᐅᓯᔭᕐᓂᑯᓪᓘᓐᓃᑦ ᓴᓇᓐᖑᐊᓂᒃᑯᓪᓘᓐᓃᑦ 

ᐃᑲᔫᑎᕙᒻᒪᑕ ᓄᓇᓕᑦᑎᓐᓄᑦ ᐊᒻᒪ ᐅᖃᖅᑎᑦᑎᔩ, 

ᑕᒪᓐᓇ ᑖᓐᓇ ᐃᓂᔅᓴᐅᓂᐊᓕᖅᑐᖅ ᓄᓇᓕᒻᒧᑦ 

ᓴᖅᑭᔮᖅᐸᓪᓕᐊᑎᓪᓗᒋᑦ ᐊᔾᔨᒌᓐᖏᑦᑐᑦ 

ᓴᓇᓐᖑᐊᖅᑏᑦ ᐅᕝᕙᓘᓐᓃᑦ ᐃᓐᖏᕐᓂᒃᑯᑦ 

ᓴᖅᑭᔮᖅᑎᑦᑎᒍᓐᓇᕐᓂᐊᓕᕐᒪᑕ ᐊᔪᓐᖏᓂᕐᒥᓂᒃ 

ᐊᒻᒪᓗ ᓂᐱᒥᓂᒃ ᑖᒃᑯᐊ ᓂᔾᔭᐅᓯᔭᕐᓂᕐᒧᑦ 

ᑐᕌᖓᑎᓪᓗᒋᑦ. 

 

ᐅᖃᖅᑎᑦᑎᔩ, ᐃᓕᓴᕆᒍᒪᒋᕙᕋᑦᑕᐅᖅ ᑕᐃᒃᑯᐊ 

ᑭᓐᖓᐃᑦ ᓂᔾᔭᐅᓯᔭᖅᑎᖏᓐᓂᒃ 

ᐱᒋᐊᖅᑎᑦᑎᖃᑕᐅᓚᐅᖅᓯᒪᔪᕕᓂᖅ 

ᐃᓅᒍᓐᓃᓚᐅᕐᒪᑦ ᒫᓐᓇᕈᓘᓚᐅᖅᑐᖅ ᐊᒻᒪᓗ 

ᐅᕙᖓᓘᓐᓃᑦ ᓂᔾᔭᐅᓯᔭᖃᑎᒋᖃᑦᑕᓚᐅᖅᓯᒪᓪᓗᒍ. 

ᑖᓐᓇ ᑕᔭᕋ ᐸᐱᑲᑦᑐᖅ ᐊᒃᓱᕐᔪᐊᒻᒪᕆᐊᓗᒃ 

ᐃᒃᐱᓇᕐᓂᖃᓚᐅᕐᒪᑦ ᓄᓇᓕᓐᓄᑦ ᐃᓐᖏᐅᓯᒥᒍᑦ 

ᐊᒻᒪᓗ ᑖᒃᑯᐊ ᓄᓇᖅᑲᑎᒋᑦ ᕿᑦᓵᕐᒪᑕ ᐊᒻᒪᓗ 

ᑭᖑᓂᖃᓈᖅᓯᓂᐊᖅᑐᑎᑦ ᑖᔅᓱᒪᓐᖓᑦ.  

 

ᐅᖃᖅᑎᑦᑎᔩ, ᑭᓯᐊᓂ ᑖᒃᑯᐊ ᐃᓕᓴᕆᒍᒪᕙᒃᑲ 

ᐊᒻᒪᑦᑕᐅᖅ ᖁᕕᐊᓱᖃᑎᒋᒍᒪᓪᓗᒋᑦ ᑕᒪᔅᓱᒪᖓᑦ 

ᓴᖅᑭᑦᓯᒍᓐᓇᓚᐅᕐᒪᑕ ᐱᓗᐊᕐᓗᒍ ᑲᓛᑦ 

ᑲᓐᓯᑖᓐᑎᓅ, ᒍᕋᐃᔅ ᒪᐃᓐ, ᓯᑳᑦ ᓈᑦᔅ, ᕼᐊᒻᓚᒃᑯᑦ 

ᑭᓐᖓᕐᓂ, ᐃᓂᖅᑎᕆᔨᒃᑯᑦ ᑲᑎᒪᔨᕋᓛᖏᑦ 

ᐊᒻᒪᑦᑕᐅᖅ ᓄᓇᕗᑦ ᒐᕙᒪᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᓯᒪᒻᒪᑕ ᑕᒪᑦᓱᒧᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᑉᓴᓛᒃ.  

ᐃᓕᓴᖅᓯᓂᖅ ᑎᕙᓂ ᓯᐅᓵᕐᓈᒥᒃ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᑭᒡᒐᖅᑐᖅᑕᒃᑲ ᓇᐅᔮᓂ ᐊᒻᒪᓗ ᓴᓪᓕᕐᒥ 

ᐅᓪᓗᖃᑦᑎᐊᖁᕙᒃᑲ ᐅᓪᓗᒥ. 

 

ᐅᖃᖅᑎᑦᑎᔩ, ᐅᓪᓗᒥᓕ ᓂᑯᕕᔾᔪᑎᖃᖅᑐᖓ 

ᐱᔾᔪᑎᖃᖅᖢᖓ ᐊᕐᓇᕐᒥᒃ ᒪᒃᑯᒃᑐᒥ ᑕᕝᕙᓂ 

ᒪᒃᑯᒃᑐᖅᑕᖃᒻᒪ ᐃᓗᐊᓂ ᑖᓐᓇ ᐊᑎᓕᒃ ᑎᐱᓂ 

ᓯᐅᓵᕐᓈᖅ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᑖᓐᓇ ᓇᐅᔮᕐᒥᐅᑕᐅᔪᖅ ᑎᐱᓂ 

ᐊᒻᒪᓗ ᒫᓐᓇᐅᔪᖅ ᐃᓕᓐᓂᐊᕋᓱᐊᖅᓯᒪᓪᓗᓂ 

ᕼᐋᑭᕐᓂᕐᒧᑦ ᐊᒻᒪᓗ ᑖᓐᓇ ᐊᒃᓱᕉᑎᖃᓪᓚᕆᑦᑐᖅ 

ᐃᓕᓐᓂᐊᖅᑕᒥᓂᒃ ᐱᔾᔪᑎᖃᖅᖢᓂ ᑭᒡᒐᖅᑐᐃᔪᒪᑦ 

ᐊᔪᓐᖏᓚᑦᑖᒻᒪᕆᑦᑐᓄᑦ ᕼᐋᑭᖅᑐᓄᑦ 

ᐃᓚᓕᐅᑎᖃᑕᐅᔪᒪᓪᓗᓂ ᐊᕐᓇᓄᑦ.  

 

ᐅᖃᖅᑎᑦᑎᔩ, ᒫᓐᓇ ᑖᓐᓇ ᐃᓕᓐᓂᐊᖅᑐᖅ 

ᑕᐅᓇᓂ ᐱᐅᕆ, ᐋᓐᑎᐅᕆᐅ-ᒥ ᕼᐋᑭᕐᓂᕐᒧᑦ 

ᑕᒪᒃᑯᐊ ᓯᓐᓇᖅᑑᒪᒋᓯᒪᔭᖓ ᑎᑭᑦᑐᒪᓪᓗᓂᐅᒃ. 

ᑖᓐᓇ ᑎᐱᓂ ᑖᒃᑯᐊ ᐃᓚᐅᖃᑎᒋᔭᖏᑦ 

ᕼᐋᑭᖃᑎᒋᔭᖏᑦ ᐊᑎᖃᖅᑐᖅ The Stars. 

ᑖᒃᑯᐊᓗ ᓇᒧᓗᑦᑖᖅ ᕼᐋᑭᒋᐊᖅᐸᒃᖢᑎᑦ. 

ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ ᑖᓐᓇᑦᑕᐅᖅ 

ᐃᓕᓐᓂᐊᕐᒥᔪᖅ ᑕᐅᓇᓂ ᑕᒪᒃᑯᐊ 

ᐃᓕᓐᓂᐊᕐᓂᓗᒃᓯᐊᒍᒪᓪᓗᓂᒋᑦ. ᑖᓐᓇ ᑎᐱᓂ 

ᐊᒃᓱᕐᔪᐊᖅ ᐃᓕᑕᕆᔪᒪᒐᒃᑯ ᐅᐱᒋᔪᒪᓪᓗᒍᓗ 

ᐱᔾᔪᑎᒋᓪᓗᒍ ᒪᒃᑯᒃᑑᓪᓗᓂ ᑕᐅᓇᓂ 

ᖃᑉᓗᓈᓃᑦᑐᓂᓗ ᑖᒃᑯᐊ ᐊᖏᔪᖅᑳᖏᑦ 

ᐊᖏᕐᕋᐅᒪᒐᓗᐊᖅᑎᓪᓗᒋᑦ ᐊᓈᓇᑦᑎᐊᕆᔭᖏᑦ, 

ᐃᓚᒋᔭᖏᑦ, ᕿᒪᐅᒪᔭᕆᐊᖃᓲᕆᖕᒪᒋᑦ ᐊᑯᓂ. 

ᑖᓐᓇ ᓯᖕᓇᑦᑑᒪᒋᔭᖓ ᑎᑭᑦᑐᒪᓪᓗᓂᐅᒃ. 

 

ᑕᐃᒪᓕ ᑕᐃᒪᓐᓇᐃᑦᑑᑎᓪᓗᒍ ᑖᒃᑯᐊ 

ᐊᒃᓱᕈᓪᓚᕆᒃᖢᑎᒃ ᐃᓚᒋᔭᖏᑦ ᐊᓈᓇᑦᑎᐊᖓ 

ᐱᓗᐊᖅᑐᒥ ᑲᑎᖅᓱᐃᔭᕆᐊᖃᓚᐅᖅᑐᖅ $24,000-

ᒥ ᒫᓐᓇᒧᑦ ᑎᑭᖦᖢᒍ $21,000 ᑲᑎᑦᑎᓯᒪᖦᖢᓂ, 

ᓱᓕ $3,900 ᐱᔭᕆᐊᖃᖅᖢᓂ. 

ᑕᐃᒪᓐᓇᐃᑦᑑᑎᓪᓗᒍ ᑕᒪᓐᓇ 

ᓴᕆᒪᓇᓪᓚᑦᑖᒻᒪᕆᖕᒪᑦ ᑕᐃᒪᓐᓇᐃᑦᑐᒥᒃ ᑕᑯᔪᖓ 

ᑕᐅᓇᓂ ᑕᐃᒪᓐᓇᐃᑦᑐᖃᖅᑎᓪᓗᒍ. ᐅᖃᖅᑎᑦᑎᔨ, 

ᑖᒃᑯᐊ ᖁᕕᐊᓱᖃᑎᒋᔪᒪᔭᒃᑲ 

ᐃᑲᔪᖅᑐᐃᖃᑎᒋᑦᑎᐊᕈᒪᓪᓗᒋᓪᓗ, ᑖᓐᓇ ᑎᕙᓂ 

ᓯᐅᓵᕐᓈᖅ ᑐᕌᕆᔪᒪᔭᖓᓂᒃ ᑎᑭᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ ᒪᐃᒃ.  

ᓇᓪᓕᐅᑎᑦᑎᐊᖁᔨᓂᖅ ᓴᑭᒥᓄᑦ ᓕᐊ 

ᖄᐱᒻᒧᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐸᓐᓂᖅᑑᒥᐅᖑᖃᑎᒃᑲᓗ ᐅᓪᓛᒃᑰᖃᒃᑲ, ᑕᐃᒃᑯᐊ  

ᑕᑯᓐᓇᕐᓂᖏᑦ.  

 

ᐃᓛᓪᓕ ᒫᓐᓇ ᐅᓪᓛᖅ 

ᓇᓗᓇᐃᖅᓯᒍᒪᑐᐃᓐᓇᖅᑐᖓ ᓴᑭᒐ ᓕᐊ ᑕᐅᑭ 

ᖄᐱᒃ ᐅᓪᓗᒥ ᓇᓪᓕᐅᑎᒻᒪᑦ 80-ᓂᑦ ᐊᕐᕌᒍᑖᖅᑐᓂ. 

ᑖᓐᓇ ᖁᕕᐊᒋᔪᒪᓪᓗᒍ ᑖᒃᑯᐊ ᑭᒡᒐᑐᕐᓗᒋᑦ ᖄᐱᒃ, 

ᐊᒻᒪᓗ ᒪᐃᖑᔪᐃᑦ. 

 

ᑖᓐᓇᐃᓛᒃ ᐃᑲᔪᓪᓚᕆᓲᖑᒻᒪᑦ 

ᓇᓪᓕᒍᓱᑦᑎᒋᓪᓗᑎᒍᓗ, ᓲᖃᐃᒻᒪ ᓴᑭᒋᒐᑦᑎᒍ, 

ᐊᒻᒪᑦᑕᐅᖅ ᑖᓐᓇ ᐅᐃᖓ ᐱᖃᓯᐅᑎᓪᓗᒍ 

ᓴᑭᒐᑦᑕᐅᖅ ᐲᑐᓯ. 

 

ᐃᓛᒃ ᑖᓐᓇ ᕿᑐᕐᖓᒥᓂᓪᓗ, ᐃᕐᖑᑕᒥᓂᓪᓗ, 

ᐃᓗᓕᕐᒥᓂᓪᓗ ᑲᒪᑦᑎᐊᓲᖑᒻᒪᑦ ᑕᒪᐅᓇᓗ 

ᐃᓕᓐᓂᐊᑎᑦᑎᑎᐊᓲᖑᒻᒪᑦ ᐊᕐᓇᐅᒐᒥ 

ᒥᖅᓱᕆᐅᖅᓴᓂᕐᒥᑦ ᑕᒪᒃᑯᓂᖓ ᕿᑐᑦᑐᒐᕐᓂᒃ 

ᐱᓗᐊᖅᑐᒥ. ᖃᐅᔨᑎᑦᑎᑎᐊᖅᓯᒪᓪᓚᕆᒻᒪᑦ ᑖᓐᓇ 

ᖁᕕᐊᓲᑎᒋᔪᒪᓪᓗᒍ ᐅᓪᓗᒥ ᓇᓪᓕᐅᑎᓂᕆᔭᖓ 

ᐃᓅᓕᕐᕕᓯᐅᕐᓂᖓ. 

 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑖᔅᓱᒥᖓ ᐃᓇᑉᐸᒃᑲ 

ᖁᕕᐊᓱᖃᑎᒋᔪᒪᓪᓗᒋᑦ, ᐊᒻᒪ ᐸᓐᓂᑑᕐᒥᐅᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ.  

ᐱᒃᑯᒋᔭᐅᓂᖓ ᔭᓂ ᒨᓯᓯ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. 

ᐅᓪᓛᓴᒃᑰᑦᑎᐊᖃᑲᑦᑕᐅᖅ ᓂᕈᐊᖅᑕᐅᕕᒋᓯᒪᔭᒃᑲ  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1800 

ᕿᑭᖅᑕᔪᐊᕐᒥᐅᑦ, ᐊᒻᒪ ᑲᖏᖅᑐᒑᐱᒻᒥᐅᑦ. 

 

ᐅᖃᖅᑏ, ᒫᓐᓇ ᓂᑯᕕᑦᑐᖓ 

ᐅᐱᒍᓱᒍᒪᓪᓗᖓᑦᑕᐅᖅ. ᑕᐃᒪ 

ᖃᐅᔨᒪᔪᐃᓐᓇᐅᒐᑦᑕ 

ᐱᓐᖑᐊᕕᔾᔪᐊᕆᐊᖅᑐᖅᓯᒪᔪᖃᕐᖓᑦ ᑲᓇᑕᒥ, 

ᓄᓇᕗᑦ ᐃᓚᒋᔭᐅᓪᓗᓂ. ᐅᐱᒋᔪᒪᔭᖃᕋᒪ ᓄᓇᕗᑦ, 

ᕿᑭᖅᑕᕐᔪᐊᖅ ᓄᓇᓕᐸᐅᔭᐅᖏᒃᑲᓗᐊᖅᑎᓪᓗᒍ 

ᓄᓇᓕᕋᓛᖑᓂᕋᖅᑕᐅᖃᑦᑕᕋᓗᐊᖅᑎᓪᓗᒍ 

ᓄᓇᑦᑎᓃᓐᖓᖅᓯᒪᔪᒥᑦ ᐃᓚᐅᓯᒪᔪᖃᕐᖓᑦ 

ᐊᑕᐅᓯᐅᒐᓗᐊᒥᑦ.  

 

ᑖᓐᓇ ᐅᐱᒋᔪᒪᒐᒃᑯ ᔨᐊᓂ ᒨᓯᓯ, ᑖᓐᓇ 

ᐱᓐᖑᐊᕆᐊᖅᑐᖃᑕᐅᓲᖑᒻᒪᑦ ᓇᒧᑐᐃᓐᓇᑦᑎᐊᖅ, 

ᖃᓄᐃᑦᑐᑐᐃᓐᓇᕐᓂᒃ 

ᐱᓐᖑᐊᕆᐊᖅᑐᖅᑐᖃᖅᑎᓪᓗᒍ ᐊᑎᖓ 

ᑕᐃᒍᒪᖅᑲᐅᒐᒃᑯ ᐅᐱᒋᖃᑕᐅᔪᒪᓪᓗᒍ. 

ᑭᒡᒐᖅᑐᐃᖃᑕᐅᒻᒪᑦ ᓄᓇᕗᑦᒥ, ᔨᐊᓂ ᒨᓯᓯ 

ᐅᐱᒋᓪᓚᕆᑉᐸᕋ ᐱᓐᖑᐊᕆᐊᖅᑐᖃᑕᐅᓯᒪᑎᓪᓗᒍ, 

ᑭᒡᒐᖅᑐᐃᓪᓗᓂ ᓄᓇᑦᑎᓐᓂ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᖁᐊᖅ.  

ᖁᔭᓕᓂᖅ ᒥᓂᔅᑕᐃᑦ ᐳᓚᕋᕐᓂᖏᓐᓄᑦ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑰᖅᐸᒃᑲᓗ ᓄᓇᕗᑦᒥᐅᑦ, ᐅᖅᓱᖅᑑᒥᓪᓗ, 

ᒪᓕᒐᓕᐅᖅᑏᓪᓗ. 

 

ᐅᓪᓗᒥ ᓂᑯᕕᑦᑐᖓ ᖁᔭᓐᓇᒦᕈᒪᓪᓗᖓ ᒪᕐᕉᓐᓂᒃ 

ᒥᓂᔅᑖᓐᓂᒃ, ᓄᓇᑦᑎᓐᓄᑦ ᐳᓛᕆᐊᓚᐅᖅᑑᓐᓂᒃ. 

ᖁᕕᐊᓱᒃᑐᒍᑦ ᑕᕝᕗᖓ ᑎᑭᒍᓐᓇᓚᐅᕐᒪᑕ, 

ᖃᖓᑕᔫᑦ 

ᓄᖅᑲᖅᑎᑕᐅᑲᐃᓐᓇᖃᑦᑕᓚᐅᕋᓗᐊᖅᑎᓪᓗᒋ 

ᑎᑭᒍᓐᓇᖅᓯᓚᐅᕐᒪᑕ. ᖁᔭᓐᓇᒦᖅᐸᕋ, ᒥᓂᔅᑕ 

ᖁᒃᓱᒃ, ᐊᒻᒪᓗ ᒥᓂᔅᑕ ᐅᑲᓕᖅ. ᑖᒃᑯᐊ 

ᓄᓇᓕᑦᑎᓐᓅᕈᓐᓇᓚᐅᕐᒪᑕ. ᑕᐃᒪ 

ᐅᖃᐅᓯᕇᓐᓇᕐᓂᐊᕋᒃᑭᑦ ᑕᐃᒃᑯᐊ. 

 

ᓄᓇᓕᑦᑎᓄᓪᓕ, ᐅᖅᓱᖅᑑᒧᑦ ᒥᓂᔅᑕᓂᑦ 

ᑕᑯᔭᕆᐊᔅᓴᖅ ᐅᖓᓯᑦᑎᓪᓗᑕ ᑕᓚᕖᓴᒃᑯᑦ  

ᑕᑯᒑᖓᒥ ᐃᓕᓴᖅᓯᒍᓐᓇᕐᓂᐊᓕᕐᒪᑕ. ᑖᒃᑯᐊ 

ᑎᒎᑎᔪᕕᓂᐅᓂᕋᕐᓗᑎᓪᓗ, ᑕᒪᓐᓇ ᖁᕕᐊᒋᒐᑦᑎᒍ. 

ᑕᐃᒪᐃᒻᒪᑦ ᖁᔭᓐᓇᒦᕈᒪᖅᑲᐅᔭᕋ ᒥᓂᔅᑕ ᖁᒃᓱᒃ, 

ᐊᒻᒪᓗ ᒥᓂᔅᑕ ᐅᑲᓕᖅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

ᓄᓇᕗᒻᒥ ᕿᒧᒃᓯᐅᑎᖃᑦᑕᐅᑎᔪᑦ 2015 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᑦᒥᐅᓪᓗ. 

 

ᐅᖃᖅᑎᑦᑎᔩ, ᖃᓄᐃᓐᓇᑦᑕᑭᐊᖅ ᐅᕝᕙᓗᐊᑭᐊᖅ 

ᒥᔅᑕ ᒥᑭᓐᖑᐊᖅ ᑎᑭᖅᑲᐅᓂᖓᓄᑦ 

ᖁᕕᐊᓇᖅᑐᐃᓐᓇᕐᓂᒃ ᐅᓪᓛᖏᓐᓇᖅ 

ᐅᖃᐅᓯᒃᓴᖃᕋᑦᑕ. 

 

>>ᐃᓪᓚᖅᑐᑦ 

 

ᐃᓐᓇᓕ ᑐᓐᖓᓱᒃᑎᑦᑎᔪᒪᒧᑦ ᐅᖃᖅᑏ, ᖃᐅᔨᒐᔅᓯ 

ᑕᐃᒃᑯᐊ ᖁᑦᑎᒃᑐᒥᑦ ᐱᓗᐊᖅᑐᒥᑦ, ᐱᓗᐊᖅᑐᒥᓪᓗ 

ᐃᒃᐱᐊᕐᔪᖕᒥᑦ. ᑕᐃᔅᓱᒪᓂ 1999-ᖑᑎᓪᓗᒍ 

ᕿᒧᒃᓯᕐᔪᐊᓂᕐᒥᑦ ᓴᖅᑭᑦᑎᔪᖃᓚᐅᖅᓯᒪᖕᒪᑦ, 

ᐊᑎᖃᖅᖢᓂ Nunavut Quest ᖃᓪᓗᓈᑎᑐᑦ. 

ᑖᓐᓇ ᖁᕕᐊᓲᑎᖃᖅᖢᑎᑦ ᓴᖅᑭᑕᐅᓚᐅᖅᓯᒪᔪᖅ 

ᓄᓇᕗᑦ ᓴᖅᑭᑕᐅᓂᖓᓄᑦ ᖁᕕᐊᓲᑕᐅᓪᓗᓂ. 

ᑕᐃᒪᓐᖓᓪᓗ ᐊᐅᓚᑦᑎᐊᖅᑐᒻᒪᕆᐊᓘᓯᒪᖕᒪᑦ 

ᐊᕐᕌᒍᑕᒫᑦ ᐊᑐᖅᑕᐅᕙᒃᖢᓂ, 

ᖁᕕᐊᒋᔭᒻᒪᕆᐊᓘᓪᓗᓂᓗ.  

 

ᐅᖃᖅᑏ, ᖁᕕᐊᓱᒃᑲᒪ ᐃᑉᐸᒃᓴᖅ ᐅᓐᓄᒃ 

ᑕᐃᒃᑯᓇᓐᖓᑦ ᑲᒪᔨᐅᔪᓂᑦ ᑐᓴᖅᑎᑕᐅᓚᐅᕋᑦᑕ, 

ᑖᓐᓇᒎᖅ ᑲᔪᓯᓂᐊᓕᕐᒥᖕᒪᑦ ᒥᑦᑎᑕᒪᓕᖕᒥᑦ 

ᐃᖏᕐᕋᓯᓂᐊᖅᖢᑎᑦ ᐊᐃᐳᕉ 14-ᖑᓕᖅᐸᑦ, 

ᐃᒃᐱᐊᕐᔪᓕᐊᖅᐸᓪᓕᐊᓗᑎᒃ. ᐅᖃᖅᑏᓕ ᐆᒥᖓ 

ᑐᓐᖓᓴᐃᔪᒪᓂᑯᒧᑦ ᓂᑯᕕᔾᔪᑎᖃᕋᑖᖅᐳᖓ, 

ᒥᑦᑎᒪᑕᓕᖕᒥ ᐃᖏᕐᕋᓯᓛᕐᒪᑕ. ᑐᓐᖓᓴᐃᕗᒍᑦ 

ᐊᔪᓐᖏᓐᓂᕈᔅᓯ, ᐃᓚᐅᔪᒪᓐᓂᕈᔅᓯᓘᓐᓃᑦ 

ᑐᓐᖓᓴᐃᓪᓚᕆᒃᑐᒍᑦ ᒥᑦᑎᒪᑕᓕᖕᒧᑦ 

ᓂᐅᕐᕈᖁᔪᐊᓗᒃ. ᑖᓐᓇ ᐱᒻᒪᕆᐊᓘᒋᒐᑦᑎᒍᑦ, 

ᐱᓗᐊᖅᑐᒥ ᖁᑦᑎᒃᑐᕐᒥᐅᓂᑦ ᑖᓐᓇ 

ᐱᒻᒪᕆᐅᒋᔭᐅᖕᒪᑦ, ᐊᒻᒪᓗ 

ᐊᖏᓛᖑᖃᑕᐅᖅᑰᖅᖢᓂ 

ᕿᒧᒃᓯᐅᔾᔪᐊᕈᑕᐅᕙᒃᑐᓂᑦ. 



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑦᑎᒪᑕᓕᖕᒧᑦ ᑐᓐᖓᓱᒋᑦᑎ, ᐊᒻᒪᓗᑦᑕᐅᖅ ᑖᒃᑯᐊ 

ᒥᑦᑎᑕᒪᓕᖕᒦᖔᕐᓗᑎᑦ, ᐃᒃᐱᐊᕐᔪᖕᒨᖓᐅᓂᐊᕐᒪᑕ.  

ᖃᐅᔨᒪᑦᑎᐊᒻᒪᕆᒃᑐᖓᓗ ᐃᒃᐱᐊᕐᔪᖕᒧᑦ ᑎᑭᑉᐸᑕ 

ᑲᑎᒪᔨᐅᖃᑎᑦᑕ, ᒥᔅᑕ ᓲᔪᖅ 

ᑐᓐᖓᓱᒃᑎᓪᓚᕆᓛᕐᒥᒑᑎᒍᑦᑕᐅᖅ 

ᑕᐃᑲᓃᖁᑐᐃᓐᓇᕋᓗᐊᕐᒥᒑᑎᒍᑦ ᑎᑭᓕᖅᐸᑕ 

ᐃᒃᐱᐊᕐᔪᖕᒧᑦ. ᑖᔅᓱᒥᖓ ᑐᓐᖓᓴᐃᔪᒪᓪᓗᖓ 

ᓂᑯᕕᔾᔪᑎᖃᕈᒪᖅᑲᐅᕗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 217 - 4(2): 

ᖁᕕᐊᓱᓐᓂᖓ ᑎᑭᓐᓇᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᒪᓕᒐᓕᐅᖅᑎᐅᖃᑎᒋᔭᒃᑲᓗ ᑎᑭᑦᑐᐊᑕᐃᓐᓇᕋᒪ. 

 

ᑲᑎᒪᒋᐊᖅᑎᓪᓗᓯ ᑕᕐᕆᔭᐅᑎᒃᑯᑦ 

ᑕᐅᑐᐃᓐᓇᕋᓗᐊᖅᐸᔅᓯ ᑲᑎᒪᓂᒃᓯᖕᓂᒃ. 

ᐃᒡᓗᑕᒻᓂᐊᓛᒃ ᐊᒡᓛᑦ ᐅᖃᖃᑦᑕᓚᐅᕋᒪ ᑕᐅᑐᒃᖢᓯ 

ᖁᖓᖁᓪᓗᓯ. 

 

ᐊᒻᒪᓗ ᖃᒪᓂᑦᑐᐊᕐᒥᐅᑕᐃᑦ ᓄᓇᕗᑦᒥᐅᑕᓗᒃᑖᑦ 

ᐅᑉᓗᖃᑦᑎᐊᖁᑉᓗᒋᑦ ᑕᓪᓕᒪᖓᐅᑎᑉᓗᒍ. 

ᑕᓪᓕᒪᖓᐅᓕᕌᖓ ᐱᓕᕆᔪᑦ ᓇᓂᓗᒃᑖᖅ 

ᖁᕕᐊᓱᒃᐸᖕᒪᑕ ᓇᓗᓇᓐᖏᒻᒪᑦ ᐱᓕᕆᓐᓇᐅᓕᕌᖓ.  

 

ᐊᒻᒪᓗ ᓂᕈᐊᖅᑕᐅᓚᐅᖅᑐᖅ ᐸᐅᓗᓯ ᕿᔪᒃᑖᖅ 

ᑐᓐᖓᓱᖕᓂᐊᖅᐳᖅ, ᑕᒫᓃᓚᐅᓐᖏᓐᓇᒪ ᐄᑯᓗᒃ 

ᓯᓚ ᐊᐅᓚᓐᖏᓐᓇᑉᑯ, ᑕᒪᓐᓇ ᐅᔾᔨᕆᒻᒫᕆᐊᖃᕋᒃᑯ 

ᓯᓚ ᐊᐅᓚᓐᖏᓐᓇᑉᑯ.  

 

ᑭᓯᐊᓂ ᑕᒫᓃᓕᖅᑎᓪᓗᖓ ᓇᓗᓇᓐᖏᓚᖅ 

ᐊᐱᖅᑯᑎᒃᓴᑦ ᓴᖅᑭᑦᑕᕐᓂᐊᖅᑐᐃᑦ ᒥᓂᔅᑑᔪᓄᑦ 

ᖁᖓᒻᒫᖅᖢᒋᑦ.  

 

>>ᐃᓪᓚᖅᑐᑦ 

 

ᐅᑉᓗᖃᑦᑎᐊᖅᑐᐊᕐᓂᐊᖅᐳᑦ ᖃᒪᓂᑦᑐᐊᕐᒥᐅᑕᐃᑦ 

ᓄᓇᕗᑦᒥᐅᑕᓗᒃᑖᓪᓗ. ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. (ᑐᓵᔨᑎᒎᕈᓐᓃᖅᑐᖅ) 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᐃᕕᓕᒻᒧᑦ, ᒥᔅᑕ ᒪᑉᓴᓛᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 354 - 4(2): ᐃᑲᔫᑎᑦ ᓄᓇᕗᒻᒥ 

ᐱᓐᖑᐊᖅᑎᓄᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ, 

ᐅᖃᖅᑎᑦᑎᔩ, ᑕᐃᓐᓇ ᓴᕆᒪᕆᔪᒪᓪᓗᒍ ᑕᐃᓐᓇ 

ᐅᖃᐅᓯᕆᖅᑲᐅᔭᕋ ᒪᓕᒐᓕᐅᖅᑎᑐᐃᓐᓇᐃᑦ 

ᐅᖃᐅᓯᖏᓐᓃᑎᓪᓗᒍ.  

 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ 

ᒥᓂᔅᑕᖓᓐᓄᑦ, ᑖᓐᓇ ᕿᑎᑦᑐᓕᕆᓂᕐᒧᑦ 

ᒥᓂᔅᑑᖃᑕᐅᖅᑰᕐᒪᑦ.  

 

ᐆᒥᖓ ᑕᐃᓐᓇ ᐅᖃᐅᓯᕆᖅᑲᐅᒐᒃᑯ ᑖᒃᑯᐊ 

ᐊᒃᓱᕈᓪᓚᕆᑦᓱᑎᑦ ᑲᑎᑦᑎᓇᓱᓚᐅᕐᒪᑕ ᑖᔅᓱᒥᖓ 

ᓯᓇᑦᑑᒪᒋᔭᖓᓂᒃ ᖁᕕᐊᒋᓪᓚᕆᑦᑕᖓᓂᓪᓗ 

ᐊᑐᖁᔨᓪᓗᑎᑦ ᐊᒻᒪᑦᑕᐅᖅ ᐅᖃᖅᑲᐅᒐᒪ 

ᐃᓕᓐᓂᐊᓯᓐᓈᑦ ᑕᐅᓇᓂ ᖃᓪᓗᓈᓂᑦ 

ᑕᐃᒪᓐᓇᐃᑦᑑᒻᒪᑦ ᐃᓕᓐᓂᐊᕐᓂᖓ ᓲᖃᐃᒻᒪ 

ᖁᑦᑎᑦᑐᒧᑦ ᐃᓕᓐᓂᐊᕆᐊᖅᓯᒪᓪᓗᓂ 

ᑕᐃᒪᓐᓇᐃᑦᑑᒻᒪᑦ.  

 

ᐅᖃᖅᑎᑦᑎᔩ, ᑕᒪᒃᑯᐊ ᑕᐃᒪᓐᓇᐃᑦᑐᒧᑦ 

ᐃᓕᓐᓂᐊᕆᐊᖅᓯᒪᔪᑦ ᑖᒃᑯᐊᓗ ᐱᓗᐊᖅᑐᒥ 

ᐊᓈᓇᑦᑎᐊᕆᔭᖓ ᓴᓇᔪᓐᓃᓚᐅᖅᓯᒪᓪᓗᓂ 

ᑮᓇᐅᔭᓕᐅᕐᕕᖃᕈᓐᓃᖅᖢᑎᑦ ᑭᓯᐊᓂ ᐅᖃᖃᐅᒐᒪ 

$3,900 ᑐᐃᓐᓇᑎᐊᒻᒪᕆᒻᒥᒃ ᐊᒥᒐᖅᓯᓕᕐᒪᑕ ᑖᓐᓇ 

ᑲᔪᓯᖁᒐᓗᐊᖅᓱᓂᔾᔪᒃ. 

 

ᑕᐃᒪᓐᓇᐃᑦᑐᒥᒃ ᐃᑲᔫᑎᔅᓴᒥᒃ ᐱᑕᖃᐅᖅᑐᖃᓲᖑᕙ 

ᓄᓇᕗᒻᒥ ᐃᓕᓐᓂᐊᕐᓂᐊᕐᓗᑎᑦ ᕼᐋᑭᖅᑐᒧᑦ 

ᐅᕝᕙᓘᓐᓃᑦ ᐃᓕᓐᓂᐊᖃᑕᐅᖃᑦᑕᕐᒪᑕ 

ᖁᑦᑎᓂᖅᓴᒧᑦ ᐃᓕᓐᓂᐊᕐᕕᒻᒥ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᑕᐃᔅᓱᒪ ᐊᐱᖅᑯᓯᕆᔭᖓ 

ᖁᔭᓐᓇᒦᒃ ᐊᒻᒪᓗ ᑲᖏᖅᖠᓂᕐᒥᐅᑦ 

ᐃᒡᓗᓕᒑᕐᔪᒻᒥᐅᑦ ᐅᓪᓗᖃᑦᓯᐊᕆᑦᑎ 

ᓄᓇᕗᒻᒥᐅᖃᑎᕗᓪᓗ ᑕᒪᕐᒥᒃ.  

 

ᑕᐃᓐᓇ ᐊᐱᖅᑯᓯᕆᔭᖓ ᒫᓐᓇ ᑕᕝᕙᓂ ᐃᓄᒻᒧᑦ 

ᐊᑕᐅᓯᕐᒧᑦ ᑐᕌᓪᓗᐊᖅᑐᒥᒃ ᐃᑲᔫᑎᔅᓴᒥᒃ 

ᐋᖅᑭᐅᒪᔪᖃᓐᖏᑦᑑᒐᓗᐊᖅ. ᑕᒪᒃᑯᐊᓗ ᓄᓇᕗᑦ 

ᓯᓚᑖᓄᑦ ᐃᓕᓐᓂᐊᕆᐊᖅᓯᒪᔪᑦ ᑕᐃᒪᓐᓇ 

ᐃᑲᔫᑎᔅᓴᒥᒃ ᐋᖅᑭᐅᒪᔪᖃᓪᓚᑦᑖᖏᑦᑑᒐᓗᐊᖅ. 

 

ᑭᓯᐊᓂ ᑕᐃᓐᓇ ᒪᓕᒐᓕᐅᖅᑎ ᐊᐱᕆᖅᑲᐅᔪᖅ 

ᐅᖃᖃᑎᒋᓯᒪᔭᕋᓗᐊᕋ ᑎᑎᖅᑲᑎᒍᑦ 

ᖃᐃᑦᑎᔪᓐᓇᖅᐸᑦ ᑭᐅᔾᔪᑎᔅᓴᒥᒃ 

ᐋᖅᑮᑦᑎᐊᕈᓐᓇᕋᔭᕋᓗᐊᖅᑐᒍᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᓲᔪᖅ.  

 

ᐊᐱᖅᑯᑦ 355 - 4(2): ᕿᑭᖅᑖᓘᑉ 

ᐃᑲᔪᖅᑕᐅᕕᖓᓂ ᖃᓄᐃᓕᖓᓂᕆᔭᖏᑦ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᓪᓚᖅᑲᐅᑎᓪᓗᖓ ᐊᐱᖅᑯᑎᖃᕐᓂᐊᕋᒪ 

ᐃᑲᔪᖅᑕᐅᕕᒃ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᒥᓂᔅᑕ ᖃᓄᖅ ᐸᕐᓇᒃᓯᒪᕙ ᑕᐃᔅᓱᒪ 

ᐃᒡᓘᑉ ᐃᓗᐊ ᐊᑦᑕᓇᖅᑐᒦᓪᓚᑦᑖᕐᒪᑦ ᐊᓄᓪᓚᔅᓰᕕᒃ 

ᐊᑦᑕᕐᓇᕈᓐᓃᖅᐹᓪᓕᖁᓪᓗᒍ ᐃᑲᔪᖅᑕᐅᕕᒃ? ᖃᓄᖅ  

ᑐᕌᒐᖃᖅᑭᓯ ᑕᒪᑐᒧᖓ ᐋᖅᑭᒋᐊᖅᑕᐅᖁᓪᓗᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᖅᑐᐃᔨᓕᕆᓂᕐᒧᑦ ᒥᓂᔅᑕ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᐃᓛᒃ ᓄᑖᖑᓐᖏᑦᑐᖅ 

ᑲᒪᒋᕙᓪᓕᐊᖏᓐᓇᖅᑕᕗᑦ. ᐊᑭᑐᔪᖅᓯᐅᑎᓪᓗᑕ 

ᐅᓂᒃᑳᕆᓚᐅᖅᓯᒪᒻᒥᔭᕋ. ᑕᐃᒪ ᑕᐃᓐᓇ ᒪᑭᒋᐊᕐᕕᒃ 

ᓄᑖᖅ ᒪᑐᐃᓚᐅᖅᑎᓪᓗᒍ ᑕᐃᒃᑯᐊ 

ᓅᓚᐅᖅᑎᓪᓗᑎᒍ ᑖᓐᓇ ᓴᓇᔭᐅᒋᐊᖃᕐᓂᐊᕐᖓᑦ. 

ᑖᓐᓇ ᐸᕐᓇᐸᓪᓕᐊᓯᒪᑦᑕᐅᑎᒋᓯᒪᔭᕗᑦ ᐊᒻᒪᓗ 

ᖃᐅᔨᓴᐃᓐᓇᖅᑐᑎᒍ ᑕᒪᓐᓇ ᐅᖁ 

ᖃᓄᐃᓕᖓᓪᓚᕆᓕᕐᒪᖔᖅ ᐅᐱᕐᖓᔅᓵᓂᒃ ᑕᒪᓐᓇ 

ᖃᐅᔨᓴᖅᑕᐅᖏᓐᓇᖅᑐᖅ 

ᐊᑦᑕᓇᖅᑐᒦᖁᔨᓐᖏᑦᑎᐊᕋᑦᑕ ᑭᓇᑐᐃᓐᓇᕐᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑐᑭᖃᓪᓚᑦᑖᖅᑐᒥᒃ 

ᑐᑭᓯᓐᖏᓐᓇᒪ ᐊᐱᕆᒃᑲᓐᓂᖅᑐᖓ. ᖃᓄᖅ 

ᓯᕗᓂᔅᓴᖃᖅᐱᓯ ᐃᑲᔪᖅᑕᐅᕕᐅᑉ 

ᐋᖅᑭᒋᐊᖅᑕᐅᓂᔅᓴᖓᓂᒃ ᐃᓗᐊᓃᑦᑐᖅ ᑕᒪᓐᓇ 

ᐊᑦᑕᕐᓇᕐᓂᖓ ᑐᐊᕕᓐᓇᓪᓚᑦᑖᖅᖢᓂᓗ?  

 

ᐊᑦᑕᕐᓇᕐᒪᑦ ᑕᒪᓐᓇ ᑕᐃᒃᑯᐊ ᓇᓪᓕᓐᓇᕐᒪᑕ 

ᐃᓗᐊᓃᑦᑐᑦ ᐃᖅᑲᓇᐃᔭᖅᑏᓪᓗ. ᖃᓄᑭᐊᖅ ᑕᒪᓐᓇ 

ᑐᑭᑖᖅᓯᒪᓪᓚᑦᑖᖅᐹ? ᐊᕐᕌᒍ ᖃᖓᒃᑰᓕᖅᐸᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐸᕐᓇᑦᑕᐅᓯᒪᓪᓚᑦᑖᖅᐹ? ᑕᒪᑐᒥᖓ 

ᑐᑭᓯᔪᒪᕗᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᖅᑐᐃᔨᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇᐃᒫᒃ ᒪᑭᒋᐊᕐᕕᒃ ᓄᑖᖅ 

ᒪᑐᐃᓚᐅᖅᑎᓪᓗᒍ ᐊᑐᖅᑕᐅᓕᖅᑎᓪᓗᒍ ᑕᐃᒃᑯᐊ 

ᑕᐃᑲᓂ ᐃᑲᔪᖅᑕᐅᕕᒻᒦᑦᑐᑦ ᓅᑕᐅᓗᑎᒃ ᐃᓚᖏᑦ, 

ᓅᑕᐅᒍᓐᓇᖅᑐᑦ. ᑕᐃᒪ ᓴᓇᔭᐅᒋᐊᕐᓂᖅ ᑖᓐᓇ 

ᐅᓪᓗᓂᑦ ᖃᐃᕙᓪᓕᐊᔪᓂᒃ ᒫᓐᓇᒫᖑᓂᐊᖅᑐᒥᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑕ 

ᓲᔪᖅ. 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᓐᓇ 

ᑐᑭᓯᑎᑦᑎᑦᑎᐊᕐᒪᑦ ᒪᓕᒐᓕᐅᖅᑎ. ᑕᒪᓐᓇ 

ᐃᓱᒫᓗᓐᓇᓪᓚᑦᑖᕐᒪᑦ ᓇᔪᕈᒥᓇᓐᖏᓪᓚᑦᑖᖅᖢᓂᓗ.  

 

ᑕᒪᑐᒥᖔ ᑐᑭᑖᖅᓯᒪᕕᓯ ᐊᓯᔾᔨᑦᑎᐊᒻᒪᕆᓪᓗᒍ, 

ᑕᐃᓐᓇ ᑮᓇᐅᔭᖅ ᐊᔪᕐᓇᖅᑐᖅ 

ᑐᑭᓯᓯᒪᒐᓗᐊᖅᐳᖓ, ᑭᓯᐊᓂ 

ᐃᓂᔅᓴᐅᓐᖏᓪᓚᑦᑖᓕᕐᒪᑦ ᑕᐃᓐᓇ, 

ᐃᖅᑲᓇᐃᔭᖅᑎᓄᓪᓘᓐᓃᑦ ᐃᓂᒋᔭᐅᓗᓂ 

ᐱᐅᓐᖏᓪᓚᑦᑖᕐᒪᑦ. ᑕᒪᑐᒥᖓᖃᐃ 

ᑐᑭᑖᖅᓯᒪᓐᖏᓚᓯ ᐊᓯᔾᔨᑦᑎᐊᒻᒪᕆᓛᕐᓂᖓᓂᒃ 

ᑕᒪᐅᓇ ᖃᓂᑦᑐᒃᑯᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖅᑲᖅᑐᐃᔨᓕᕆᓂᕐᒧᑦ ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐅᐊᑦᑎᔭᐅᖏᓐᓇᕐᖓᑦ 

ᖃᐅᔨᓴᖅᑕᐅᑦᑎᐊᖅᑐᓂ ᖃᓄᒃᑲᓐᓂᖅ 

ᐱᓇᓱᒋᐊᖃᓐᓂᐊᕐᒪᖔᑦᑕ. ᑖᓐᓇ ᓱᓕ 

ᐱᔭᕇᓐᖏᒻᒪᑦ ᐋᖅᑭᔅᓱᐃᕙᓪᓕᐊᓂᖅ, ᑭᓯᐊᓂ 

ᖃᐅᔨᓴᖅᑕᕗᑦ ᖃᓄᐃᓕᐅᒃᑲᓐᓂᕈᓐᓇᕐᓂᐊᕐᒪᖔᑦᑕ 

ᓯᕗᓂᑦᑎᓐᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 356 - 4(2): ᓱᕈᕐᓂᑯᖃᖅᑑᑉ 

ᖃᒪᓂᑦᑐᐊᒥ ᐋᖅᑭᒋᐊᖅᑕᐅᓂᖓ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒃᑲᓕ ᑐᕌᖓᓂᐊᖅᑐᐃᑦ ᒥᓂᔅᑕᕆᔭᐅᔪᒧᑦ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ.  

 

ᒥᓂᔅᑕ ᖃᐅᔨᒪᒻᒪᑦ ᑕᐃᒪ ᐊᑯᓂᐊᓗᒃ ᑖᓐᓇ 

ᐋᖅᑭᑦᑕᐅᓚᐅᖅᓯᒪᓐᖏᑦᑐᖅ ᐃᓱᒫᓗᓐᓇᖅᑐᖅ 

ᖃᒪᓂᑦᑐᐊᒥ ᐱᔾᔪᑎᖃᕐᒪᑦ 

ᐱᕈᓇᖅᓴᖅᑕᐅᒋᐊᖃᕐᓂᖓᓂᒃ ᓄᓇᒥ 

ᑎᒍᔭᐅᓚᐅᖅᓯᒪᔪᒥᒃ ᐅᑭᐅᖅᑕᖅᑐᒥ 

ᐃᑯᒻᒪᖅᑯᑎᓕᕆᔨᒃᑰᕙᔪᓂᑦ. 

 

ᑖᒃᑯᐊ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 2012-13-ᒥ 

ᐊᕐᕌᒍᑕᒫᖅᓯᐅᑎᒥᓂ ᐅᓂᒃᑳᖏᑦ ᐅᖃᖅᓯᒪᒻᒪᑕ 

ᐊᑭᑐᔪᑲᓪᓚᓐᓂᒃ ᐊᕙᑎᓕᕆᔭᐅᔭᕆᐊᖃᖅᑐᓂ 

ᖃᔨᔭᐅᓯᒪᔪᖃᕐᖓᑦ ᐃᑯᒻᒪᖅᑯᑎᓕᕆᔨᒃᑯᓐᓄᑦ. 

ᑭᓯᐊᓂᓕ ᐊᕙᑎᓕᕆᓂᕐᒨᖓᔪᓂᒃ ᓵᖓᔭᒃᓴᐅᒋᐊᖓ 

ᓇᓗᓇᐃᖅᑕᐅᓯᒪᓐᓂᖏᒻᒪᑦ ᑖᒃᑯᐊᒎᖅ 

ᐃᑯᒻᒪᖅᑯᑎᓕᕆᔨᒃᑯᑦ ᐊᑭᓖᒋᐊᖃᖅᑐᒋᓐᖏᒻᒪᑕ 

ᐱᕈᓇᖅᓴᖅᑕᐅᓂᖓᓂᒃ. 

 

ᒥᓂᔅᑕ ᓇᓗᓇᐅᖅᓯᒍᓐᓇᖅᐹ ᒪᓕᒐᓕᐅᕐᕕᒻᒥ 

ᐅᓪᓗᒥ ᐃᑯᒻᒪᖅᑯᑎᓕᕆᔨᒃᑯᑦ ᖃᓄᖅ 

ᒐᕙᒪᑐᖃᒃᑯᓐᓂᒃ ᐱᓕᕆᑎᑦᑎᒐᓱᐊᖅᓯᒪᒻᒪᖔᑕ 

ᐱᕈᓇᖅᓴᐃᓗᑎᒃ ᑖᒃᓱᒥᖓ ᓱᕈᖅᓯᒪᔪᒥᒃ ᓄᓇᒥ? 

ᖁᔭᓐᓇᒦᒃ ᐅᖃᖅᑏ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᔪᖅ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᓪᓗ ᒥᔅᑕ ᒥᑭᓐᖑᐊᖅ 

ᐊᐱᖅᑯᑎᒋᔭᖓᓄᑦ ᐊᒻᒪᓗ ᑐᓐᖓᓱᒋᑦ 

ᑲᑎᒪᔪᐊᕐᕕᒻᒧᑦ, ᐅᖓᓕᖅᑕᐅᒻᒪᕆᓚᐅᖅᑐᑎ.  

 

ᐅᖃᖅᑏ, ᐃᖅᑲᐅᒪᒐᒃᑯ ᒥᔅᑕ ᒥᑭᓐᖑᐊᖅ ᑖᔅᓱᒥᖓ 

ᐊᐱᖅᑯᑎᖃᖅᑎᓪᓗᒍ ᓄᕕᐱᕆᐅᓚᐅᖅᑐᒥ 

ᑲᑎᒪᑎᓪᓗᑕ ᑲᑎᒪᑐᐃᓐᓇᕐᓂᒃᑯᑦ. ᑕᐃᒪᓐᖓᓂᒃ 

ᓱᔪᖃᖅᓯᒪᓐᖏᑦᑐᖅ ᒐᕙᒪᑐᖃᒃᑯᑦ 

ᐃᓕᓴᖅᓯᖁᓪᓗᒋᑦ ᐱᕈᓇᖅᓴᐃᒋᐊᖃᕐᓂᕐᒥᓂᒃ 

ᑕᐃᔅᓱᒥᖓ. ᑖᒃᑯᐊ ᐱᓕᕆᐊᕇᓐᓇᕋᓱᐊᖅᑕᕋᓗᐊᕗᑦ 

ᐃᓕᓴᖅᓯᑦᑎᒐᓱᒃᑐᒋᑦ ᑲᒪᔭᕆᐊᖃᕐᓂᕐᒥᓂᒃ. ᓱᓕ 

ᒫᓐᓇᒧᑦ ᑕᒪᑐᒥᖓ ᐃᓕᓴᖅᓯᓂᖃᓚᐅᓐᖏᑦᑐᐃᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᕌᐸᓗᒐᔭᕐᒪᖔᖅ 

ᑕᒪᑐᒪᐅᑉ ᓱᕈᖅᑕᐅᓯᒪᔫᑉ 

ᐱᕈᓇᖅᓴᖅᑕᐅᓂᕆᒐᔭᖅᑕᖓᓂᒃ ᖃᒪᓂᑦᑐᐊᒥ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᔪᖅ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ ᒥᑭᓐᖑᐊᖅ 

ᐊᐱᖅᑯᑎᖓᓄᑦ. ᓈᓴᐅᑎᑐᖃᒥᓃᑦ ᐊᑐᖅᑐᒋᑦ 

2006-ᒦᖔᖅᑐᓂᒃ, ᐊᑭᖃᕋᔭᐸᓗᑦᑐᖅ 

ᐱᕈᓇᔅᓴᖅᑕᐅᒐᔭᕐᓂᖓᓄᑦ $10 ᒥᓕᐊᓐ 

ᐅᖓᑖᓅᓇᕋᖅᑕᐅᓚᐅᖅᓯᒪᔪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ 

ᐊᒻᒪᓗ ᒥᓂᔅᑕ ᑭᐅᔾᔪᑖᓄᑦ. ᑖᓐᓇ ᐃᓱᒫᓗᓐᓇᖅᑐᖅ 

ᐊᕐᕌᒍᒐᓛᓗᓐᓂᑦ ᑕᐃᒪᓕᖓᑐᐃᓐᓇᓕᕐᖓᑦ. 

ᑖᒃᑯᐊᓕ ᒪᓕᒐᑎᒍᑦ ᖃᓄᖅ ᓱᒋᐊᕐᓂᖃᕈᓐᓇᖅᑲᑦ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᖓᑦ ᒐᕙᒪᑐᖃᒃᑯᓐᓂᒃ 

ᐱᓕᕆᐊᕆᒋᐊᖃᖅᑕᒥᓂᒃ ᐱᓕᕆᑎᑦᑎᓗᑎᒃ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᔪᖅ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓱᓕᒃᑲᓐᓂᖅ ᖁᔭᓐᓇᒦᖅᐸᕋ ᒥᔅᑕ 

ᒥᑭᓐᖑᐊᖅ. ᑕᒪᓐᓇ ᐱᒻᒪᕆᐊᓘᒻᒪᑦ. ᐅᖃᖅᑏ, 

ᒪᓕᒐᓕᕆᓂᕐᒧᐊᖓᔪᑦ ᐃᓘᓐᓇᖏᓐᓂᒃ 

ᐱᓯᒪᓐᖏᒃᑲᓗᐊᖅᑐᖓ, ᑭᓯᐊᓂ ᒪᓕᒐᓕᕆᔨᓄᑦ 

ᐅᖃᐅᓯᐅᖅᓯᒪᔪᒍᑦ ᓱᕈᐃᔪᒥᓃᑦ 

ᐊᑭᓖᒋᐊᖃᓲᖑᒻᒪᑕ. ᑕᒪᒃᑯᐊ ᐃᑯᒻᒪᖅᑯᑎᓕᕆᔨᒃᑯᑦ 

ᑯᕕᓚᕿᑎᑦᑎᖃᑦᑕᓚᐅᖅᓯᒪᒻᒪᑕ ᓄᓇᒧᑦ 

ᐅᖅᓱᐊᓗᓐᓂᓪᓗ. ᓱᕈᐃᔪᒥᓃᑦ 

ᐊᑭᓖᒋᐊᖃᖅᑎᑕᐅᓲᖑᒻᒪᑕ ᑖᓐᓇᓗ 

ᐱᕈᓇᖅᓴᓂᐊᕐᓗᒍ ᐊᑭᑐᔪᕕᔾᔪᐊᕌᓘᒐᔭᖅᑐᓂ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 357 - 4(2): ᑎᑎᕋᕐᕕᑭᒃᓴᓗᐊᕐᓂᖅ 

ᓄᓇᕗᑦ ᓄᓇᓕᖏᓐᓂ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓛᒃᑯᑦ. 

ᐅᖃᖅᑏ, ᐊᐱᖅᑯᑎᖃᖅᑐᖓ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᕋᖅᑎᑯᑦ ᒥᓂᔅᑕᖓᓐᓄᑦ.  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓪᓚᕕᒃᓴᖃᕆᐊᖃᕐᓂᖅ ᑕᒪᓐᓇ 

ᐅᖃᐅᓯᐅᖃᑦᑕᖅᓯᒪᓕᕐᒪᑦ 

ᖃᑦᑎᐊᖅᑎᒻᒪᕆᑦᑐᓂᑭᐊᖅ. 

 

ᑕᕝᕙᓂ ᑲᑎᒪᔨᕋᓛᑦ ᓵᖓᓂ ᐱᕙᓪᓕᐊᔪᓕᕆᔨᒃᑯᑦ 

ᐅᓂᒃᑳᓕᐊᕕᓂᕐᓂᒡᒎᖅ ᑎᑎᕋᕆᐊᓐᖓᐅᑎᖏᓐᓂ 

ᓴᓇᓐᓂᕐᒪᑕ ᐊᓪᓚᕕᒃᓴᖃᕆᐊᖃᕐᓂᖏᑕ ᒥᒃᓵᓄᑦ. 

ᑖᓐᓇ ᑭᖑᓪᓕᖅᐹᖅᓯᐅᑎᖓ ᐅᓂᒃᑳᓕᐊᒥᓂᖅ 

ᒥᓂᔅᑕᐅᑉ ᓴᖅᑭᒍᓐᓇᓛᖅᑲᐅᒃ ᒪᓕᒐᓕᐅᕐᕕᒻᒧᑦ 

ᐊᓪᓚᕝᕕᖃᕆᐊᖃᕐᓂᖓᑕ ᒥᒃᓵᓄᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᓐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᓪᓗ ᑖᔅᓱᒧᖓ 

ᐊᐱᖅᑯᑎᒧᑦ. ᖃᐅᔨᒋᐊᖅᑎᓂᒃ 

ᐃᖅᑲᓇᐃᔭᖅᑎᑦᑎᓚᐅᖅᓯᒪᔪᒍᑦ ᓵᓐᑎᒃᑯᑦ ᑕᐃᒃᑯᐊ 

ᐱᔭᕇᖅᓯᒪᓕᖅᑐᑎᒃ ᐅᓂᒃᑳᓕᐊᒥᓂᒃ ᔭᓐᓄᐊᕆ 15-

ᖑᑎᓪᓗᒍ ᐱᔭᕇᔪᔪᖅ ᐊᒻᒪ ᒥᓂᔅᑕᐅᑉ 

ᑲᑎᒪᔨᕋᓛᓄᐊᖅᑕᐅᓯᒪᓕᖅᑑᒐᓗᐊᖅ. ᑖᒃᑯᐊ 

ᐱᔨᑦᑎᕋᖅᑎᓂᒃ ᐃᖅᑲᓇᐃᔭᖅᑎᖃᓐᓂᐊᖅᑐᒍ 

ᓄᑖᓂᒃ ᐊᓪᓚᕕᑦᑖᕆᐊᖃᕐᓃᑦ ᑖᒃᑯᐊ 

ᑲᒪᒋᓇᓱᓪᓗᒋᑦ. ᒫᓐᓇ ᐱᔭᕇᕋᓱᐊᓕᑕᐃᓐᓇᖅᑕᕗᑦ 

ᑕᒪᓐᓇ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᑭᐅᔭᐅᖅᑰᖏᓐᓇᒪ ᖃᖓᒃᑯᑦ ᓴᖅᑭᑕᐅᔪᒫᕐᒪᖔᖅ 

ᒪᓕᒐᓕᐅᕐᕕᒻᒥ. ᒥᓂᔅᑕᖃᐃ ᑖᔅᓱᒥᖓ 

ᑐᓴᖅᑎᑦᑎᔪᓐᓇᖅᐹ.  

 

ᐃᓕᓴᕆᒻᒥᔭᕋᓗᐊᕋ ᑕᐃᓐᓇ ᐱᓕᕆᕕᐅᑉ 

ᐊᑐᓕᖅᑎᑦᑎᓂᕐᒧᑦ ᑎᑎᕋᕐᕕᒃᓴᓕᕆᓂᕐᒧᑦ 

ᐸᕐᓇᐅᑎᖓᓂᒃ ᓱᓕ ᐱᒋᐊᖅᓯᒪᓐᖏᒻᒪᑦ. ᑭᓯᐊᓂᓕ  

ᒪᓕᒐᓕᐅᖅᑏᑦ ᓄᐃᑎᑦᑎᓯᒪᖃᑦᑕᓚᐅᖅᐳᑦ 

ᐃᓱᒫᓗᒋᔭᒥᓂᒃ ᑎᑎᕋᕐᕕᑭᒃᓴᓗᐊᕐᓂᖅ ᓄᓇᓕᓐᓂ 

ᐊᑦᑐᐃᓯᒪᒻᒪᑦ ᐱᔨᑦᑎᕋᐅᑎᒋᕙᑦᑕᒥᓐᓂᒃ 

ᐱᓪᓗᐊᑕᐅᔪᓂᒃ.  

 

ᒥᓂᔅᑕ ᓇᓗᓇᐃᕆᔪᓐᓇᖅᐹ ᓇᓪᓕᐊᑦ ᓄᓇᓖᑦ 

ᓯᕗᓪᓕᐅᔾᔭᐅᓂᐊᕐᒪᖔᑕ ᑕᒪᑐᒪᐅᑉ 

ᑎᑎᕋᕐᕕᒃᓴᓕᕆᓂᕐᒧᑦ ᐸᕐᓇᐅᑎᐅᑉ 

ᐊᑐᓕᖅᑕᐅᓂᐊᕐᓂᖓᓂᒃ ᐊᒻᒪᓗ 

ᖃᓄᐃᓕᖓᔪᖃᕆᐊᖃᕋᔭᕐᒪᖔᖅ 

ᓂᕈᐊᕈᑕᐅᓂᐊᖅᑐᓂᒃ ᓄᓇᓕᓐᓂᒃ ᑖᒃᑯᓂᖓ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᓐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ. ᒥᓂᔅᑕᐃᑦ ᑐᖏᓕᖏᑦ 

ᑲᑎᒪᔨᕋᓛᒃᑯᖏᑦ ᐅᓂᒃᑳᕐᕕᐅᓚᐅᖅᑐᑦ ᑕᒪᑐᒪᐅᑉ 

ᐅᓂᒃᑳᑉ ᒥᒃᓵᓄᑦ ᔭᓐᓄᐊᕆ ᓄᓐᖑᐊᓂ. 

ᐅᖃᖅᑲᐅᒐᒪᐃᓛᒃ ᑖᒃᑯᐊ ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ ᑕᒪᑐᒥᖓ ᐅᓂᒃᑳᒥᒃ 

ᑐᓐᖓᕕᖃᓐᓂᐊᖅᐳᑦ ᐸᕐᓇᐅᑎᓕᐅᓕᕈᑎᒃ 

ᐊᑐᓕᖅᑎᑦᑎᓂᐊᕐᓂᕐᒧᑦ ᑕᒪᒃᑯᐊ 

ᑎᑎᕋᕐᕕᑭᒃᓴᓐᓂᕐᒧᑦ ᐱᔾᔪᑎᓕᓐᓂᑦ. ᑖᓐᓇᓗ 

ᐸᕐᓇᐅᑎᓕᐅᕐᓂᕐᒧᑦ ᐅᓂᒃᑳᖅ ᐱᔭᕇᖅᑕᐅᒍᓂ 

ᐊᖏᖅᑕᐅᓗᓂᓗ ᑖᒃᑯᓄᖓ ᒐᕙᒪᒃᑯᓐᓄᑦ, 

ᐱᑐᐃᓐᓇᐅᓕᕈᒫᖅᐳᖓ ᓴᖅᑭᑎᑕᐅᓂᒃᓴᖓᓂᒃ 

ᑕᒪᑐᒥᖓ ᐅᓂᒃᑳᒥᒃ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 358 - 4(2): ᐊᑭᑐᔪᖅᑐᕈᑎᓄᑦ 

ᐸᕐᓇᐃᔭᕐᓂᐅᑉ ᐃᓕᖅᑯᓯᖓ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑕᖓᓄᑦ 

ᒥᓂᔅᑕᖓᓄᑦ ᐊᐱᖅᓱᕈᒪᔪᖓ 

ᐊᐱᖅᑯᑎᔅᓴᐅᖏᓐᓇᐸᓪᓚᐃᒻᒪᑕ 

ᒪᓕᒐᓕᐅᖅᑎᐅᖃᑎᓐᓄᑦ. 

 

ᐃᓛᒃ, ᒥᓂᔅᑕ ᖃᐅᔨᒪᒻᒪᐃᓛᒃ ᑕᕝᕙᓂ 

ᒪᓕᒐᓕᐅᕐᕕᒻᒥ ᐊᖏᓚᐅᕋᑦᑕ $205 ᒥᓕᐊᓂᒃ 

ᐊᑭᑐᔪᖅᑐᕈᑎᓄᑦ ᑕᕝᕙᓂ 2015-16 ᐊᕐᕌᒍᖓᑕ 

ᐃᓗᐊᓄᑦ ᑲᑎᒪᓚᐅᖅᑎᓪᓗᑕ ᐅᑭᐊᔅᓵᖑᔪᒥ. 

ᑭᓯᐊᓂᓕ ᓄᓇᕗᒻᒥ ᑖᒃᑯᐊ ᐊᑭᑐᔪᖅᑐᕈᑏᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1806 

ᐊᒥᒐᖅᑎᓪᓗᒋᑦ ᐊᒥᓱᑦ ᓲᕐᓗ ᐱᑕᖃᓐᖏᓐᓂᖐᓛᒃ 

ᐃᓪᓗᐃᑦ, ᐅᒥᐊᕋᓛᓄᑦ ᑐᓚᑦᑕᕐᕖᑦ ᐅᕝᕙᓘᓐᓃᑦ 

ᐆᒻᒪᖅᑯᑎᓕᕆᓂᕐᓄᑦ ᑕᒪᒃᑯᐊ ᐊᔾᔨᒌᓐᖏᑦᑐᐃᑦ 

ᐃᓪᓗᕐᔪᐊᑦ ᐱᑕᖃᓐᖏᑎᓪᓗᒋᑦ. ᑕᐃᒪᐃᑦᑎᓪᓗᒍ 

ᐱᒻᒪᕆᐅᒻᒪᐃᓛᒃ ᒐᕙᒪᒃᑯᑦ ᑖᒃᑯᐊ 

ᐊᑭᑐᔪᖅᑐᕈᑎᓄᑦ ᐱᓕᕆᐊᕆᕙᑦᑕᖏᑦ 

ᐱᔭᕇᖅᑕᐅᑦᑎᐊᖃᑦᑕᕆᐊᖃᕐᒪᑕ ᐱᐅᑦᓯᐊᕐᓗᑎᑦ 

ᐊᒻᒪᑦᑕᐅᖅ ᓈᒻᒪᓈᕐᓗᑎᑦ ᐸᕐᓇᓯᒪᔭᖏᓐᓄᑦ ᓲᕐᓗ 

ᖄᖏᐅᑎᖃᑦᑕᖏᓪᓗᑎᑦ ᑕᖅᑭᖅᓯᐅᑏᑦ.  

 

ᒥᓂᔅᑕ ᐅᖃᕈᓐᓇᖅᑳ ᐃᒻᒪᖃ ᖃᑦᓯᐅᒻᒪᖔᑕ 

ᓄᓇᕗᑦ ᐊᑭᑐᔫᑎᓄᑦ ᐱᓕᕆᐊᕆᔭᖏᑦ ᒫᓐᓇ 

ᑮᓇᐅᔭᒃᑯᑦ ᖄᖏᐅᑎᓯᒪᕙᓪᓗᑭᐊᖅ ᐅᕝᕙᓘᓐᓃᑦ 

ᑭᖑᕙᐅᖅᑲᓯᒪᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑕ 

ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᖅ ᑕᐃᓐᓇ 

ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ ᐊᐱᕆᒻᒪᑦ. 

ᑕᐃᒃᑯᐊ ᐊᐱᖅᑯᓯᕆᔭᖓ ᑐᑭᓯᓪᓚᑦᑖᒻᒪᖔᒃᑯ 

ᖃᐅᔨᒪᓗᐊᓐᖏᒃᑲᓗᐊᖅᑐᖓ ᑭᓯᐊᓂ ᐊᒥᓱᑲᓪᓚᐃᑦ 

ᒫᓐᓇ ᐊᑭᑐᔫᑎᑦ ᑕᒪᒃᑯᐊ ᐱᓕᕆᐊᕆᒐᑉᑎᒍᑦ. 

ᐃᓚᖏᑦ ᐸᕐᓇᒃᑕᐅᕙᓪᓕᐊᓕᓵᖅᑐᑦ ᐃᓚᖏᑦ 

ᑎᑎᕋᐅᔭᖅᑕᐅᕙᓪᓕᐊᔪᑦ ᐊᒻᒪ ᐃᓚᖏᑦ ᒫᓐᓇ 

ᐱᓕᕆᐊᖑᓪᓚᑦᑖᖅᖢᑎᑦ ᐱᓕᕆᐊᖑᓯᒪᓕᕐᒪᑕ. 

ᖃᑉᓯᓚᑦᑖᖑᒻᒪᖔᑕ ᖃᑉᓯᑐᓪᓚᑦᑖᕐᒪᖔᑕᓗ 

ᐅᖃᐅᓯᕆᒍᓐᓇᓗᐊᓐᖏᒃᑲᓗᐊᖅᑐᒍᑦ ᑭᓯᐊᓂ 

ᑕᐃᒃᑯᐊ ᐊᑭᑐᔪᓄᑦ ᐸᕐᓇᒃᑕᐅᓂᑯᑦ ᑕᒪᕐᒥᒃ 

ᑲᒪᒋᔭᐅᔫᒐᓗᐃᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑭᓇᑐᐃᓐᓇᖅ ᓂᐅᕕᖅᑎᐅᕙᑦᑐᖅ 

ᐱᔪᓐᓇᐅᑎᖃᖅᑑᔮᕋᓗᐊᓲᖑᒻᒪᑕ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᖏᑦ ᓂᐅᕕᕈᑎᒋᕙᑦᑕᖏᑦ ᑭᓱᑐᐃᓐᓇᕐᒥᒃ 

ᐅᕝᕙᓘᓐᓃᑦ ᐱᔨᑦᑎᕈᑎᒥᒃ. 

 

ᐊᒻᒪ ᓲᕐᓗ ᐆᒃᑑᑎᖃᕈᒪ ᓄᓇᓯᐅᒻᒥᒃ 

ᓂᐅᕕᕐᓂᐊᖅᑐᖃᖅᐸᑦ ᑭᖑᕙᐅᖅᑲᓗᓂᓪᓘᓐᓃᑦ 

ᐅᕝᕙᓘᓐᓃᑦ ᓱᕋᔅᓯᒪᕈᔪᑐᐊᖅᐸᑦ ᑎᑭᓪᓗᓂ.  

ᓈᒻᒪᑦᑑᔮᕋᓗᐊᕐᒪᑦ ᑖᓐᓇ ᓂᐅᕕᖅᑐᖅ 

ᑎᑭᓵᕐᕕᒋᓯᒪᔭᖓᓂᒃ ᓲᕐᓗ ᑮᓇᐅᔭᓂᒃ 

ᐅᑎᖅᑎᑕᐅᒍᓐᓇᕋᔭᖅᑑᔮᕋᓗᐊᕐᒪᑦ ᐅᕝᕙᓘᓐᓃᑦ 

ᓴᓇᔭᐅᔾᔪᑎᖏᓐᓄᑦ ᓴᓇᔭᐅᑎᒍᓐᓇᓂᐊᕐᒪᒍ ᑖᓐᓇ 

ᓂᐅᕕᐊᕆᔭᖓ. 

 

ᐊᒻᒪᑦᑕᐅᖅ ᑕᕝᕘᓇᑦᓴᐃᓐᓇᖅ ᒐᕙᒪᒃᑯᑦ 

ᑳᓐᑐᕌᑎᐅᔪᓂᒃ ᓲᕐᓗ ᐱᐅᑦᓯᐊᖅᑐᓂᒃ ᓴᓇᒪᔪᓂᒃ 

ᐱᒐᓱᐊᖃᑦᑕᕋᓗᐊᖅᑎᓪᓗᒋᑦ ᐊᒻᒪᓗ 

ᓈᒻᒪᓈᖅᓯᒪᓗᑎᑦ ᐸᕐᓇᐅᑎᒋᔭᖏᓐᓄᑦ.  

 

ᒥᓂᔅᑕ ᑐᑭᓯᑎᑦᑎᒋᐊᕈᓐᓇᖅᑳ ᒐᕙᒪᒃᑯᑦ 

ᖃᓄᐃᓕᐅᖃᑦᑕᕐᒪᑕ ᑖᒃᑯᐊ ᑳᓐᑐᕌᑎᐅᔪᑦ 

ᓴᓇᕙᑦᑎᓪᓗᒋᑦ ᐱᔨᑦᓯᕈᑎᓂᒃ ᐊᑭᑐᔫᑎᓄᑦ ᑭᓯᐊᓂ 

ᖄᖏᐅᑎᖃᑦᑕᖅᑎᓪᓗᒋᓪᓘᓐᓃᑦ ᑮᓇᐅᔭᒃᑯᑦ 

ᐅᕝᕙᓘᓐᓃᑦ ᐸᕐᓇᐅᑎᒋᔭᖏᓐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᐊᐱᖅᑯᓯᕆᔭᖓ 

ᑐᑭᓯᑦᑎᐊᕐᓂᕈᒃᑯ ᑕᒪᒃᑯᐊ ᑳᓐᑐᕌᑖᖃᑦᑕᖅᑐᑦ 

ᓴᓇᓂᕐᒧᑦ ᓱᓇᑐᐃᓐᓇᐅᑉᐸᑦ. ᐃᓚᖓ ᑕᐃᓐᓇ 

ᑮᓇᐅᔭᖅ ᑕᕝᕙᑲᐅᑎᒋ ᐊᑭᓕᖅᑕᐅᓱᐃᑦᑑᒻᒪᑦ. 

ᑭᓯᐊᓂ ᑕᐃᓐᓇ ᐱᓕᕆᐊᕆᔭᖓ ᐅᕙᒍᑦ 

ᒐᕙᒪᖑᔪᑎᒍᑦ ᓈᒻᒪᒋᑦᑎᐊᓕᕈᑦᑎᒍ ᐊᑭᔅᓴᓗᑦᑖᖓ 

ᑐᓂᔭᐅᓕᓵᖃᑦᑕᕐᒪᑦ. ᖃᓪᓗᓈᑎᑐᑦ 

ᐅᖃᐅᓯᐅᕙᑦᑐᖅ Hold Back ᑕᐃᓐᓇ 

ᐱᓕᕆᐊᕆᔭᖓ ᑭᓯᐊᓂ ᐱᐊᓂᑦᑎᐊᒻᒪᕆᑉᐸᑦ 

ᐅᕙᒍᓪᓗ ᖃᐅᔨᓴᓚᐅᕐᓗᑎᒍ ᑕᐃᓐᓇ 

ᐱᓕᕆᐊᖑᔪᖅ ᓈᒻᒪᒋᔭᐅᑦᑎᐊᖅᐸᑦ ᒐᕙᒪᒃᑯᓐᓂ 

ᑕᐃᓐᓇ ᐊᒥᐊᒃᑰᔪᖅ ᑮᓇᐅᔭᖅ 

ᐊᑭᓕᖅᑕᐅᓕᓵᕋᔭᖅᑐᓂ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᑭᐊᔅᓵᖑᑎᓪᓗᒍ ᑲᑎᒪᕋᑖᔪᑎᓪᓗᑕ ᑕᕝᕙᓂ  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1807 

ᒪᓕᒐᓕᐅᕐᕕᒻᒥ ᐊᖏᓚᐅᕋᑦᑕ $34 ᒥᓕᐊᓐ 

ᑮᓇᐅᔭᐃᑦ ᓅᑕᐅᖁᓪᓗᑎᒍ ᑕᕝᕗᖓ 2014-15 

ᑮᓇᐅᔭᖅᑐᕈᑎᐅᑉ ᐃᓗᐊᓄ. 

 

ᐊᒻᒪ, ᐅᖃᖅᑎᑦᑎᔩ, ᑕᒪᒃᑯᐊ ᒐᕙᒪᒃᑯᑦ 

ᐊᑭᑐᔫᑎᓄᑦ ᐱᓕᕆᐊᕆᖃᑦᑕᖅᑕᖏᑦ 

ᑭᖑᕙᐅᖅᑲᖃᑦᑕᑎᓪᓗᒋᑦ ᐃᓚᖏᑦ. 

ᐊᔾᔨᒌᓐᖏᑦᑐᓄᑦ ᐊᖅᑐᐊᖓᓂᖃᖅᐸᒻᒪᑕ, ᓲᕐᓗ 

ᓯᕗᓂᔅᓴᒧᑦ ᐸᕐᓇᐅᑎᒋᓂᐊᖅᑕᖏᓐᓂᑦ, 

ᑭᖑᕙᕆᐊᖅᑎᑦᑎᓗᑎ ᐊᒻᒪᑦᑕᐅᖅ ᑖᒃᑯᐊ 

ᐱᓕᕆᐊᖑᔪᑦ ᐊᑭᑐᔫᑏᑦ 

ᐱᒻᒪᕆᐅᓂᖃᕋᓗᐊᖅᑎᓪᓗᒋᑦ ᓄᓇᓕᓐᓄ ᑭᓯᐊᓂ 

ᑭᖑᕙᐅᖅᑲᑎᓪᓗᒋᑦ ᐅᑕᖅᑭᒋᐊᖃᖅᐸᒻᒪᑕ, ᑕᐃᒃᑯᐊ 

ᓇᓗᓇᐃᔭᖅᑕᐅᒋᐊᖃᒃᑲᓐᓂᓕᖅᑎᓪᓗᒋᑦ 

ᐱᓕᕆᐊᕆᔭᐅᓂᐊᖅᑎᓪᓗᒋᑦ ᒐᕙᒪᒃᑯᑦ ᐊᑭᑐᔫᑎᓄᑦ 

ᐸᕐᓇᐅᑎᓐᓂᑦ ᐊᑐᓕᖅᑎᓪᓗᒋᑦ.  

 

ᑖᓐᓇ ᒥᓂᔅᑕ ᐊᖏᕈᓐᓇᖅᑳ, 

ᕿᒥᕐᕈᒋᐊᕈᓐᓇᕐᓂᕋᕐᓗᓂ ᑖᓐᓇ ᐊᑭᑐᔪᖅᑐᕈᑎᐅᑉ 

ᐸᕐᓇᐅᑎᓂᑦ ᐊᑐᖅᑕᐅᖃᑦᑕᖅᑐᖅ. ᓲᕐᓗ 

ᓯᕗᓪᓕᐅᑎᑦᑎᒋᐊᕈᓐᓇᕐᒪᖔᖅ, ᑕᐃᒃᑯᐊ 

ᐊᑭᑐᔪᖅᑐᕈᑏᑦ ᐱᓕᕆᐊᖑᔪᑦ 

ᑭᖑᕙᕆᐊᑲᓐᓂᖁᓇᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ.  
 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐊᒻᒪ ᑖᓐᓇ ᖁᔭᓐᓇᒦᒃ ᑕᒪᑐᒥᖓ 

ᐊᐱᕆᒻᒪᑦ. ᐊᒥᓱᓂᑦ ᐱᔾᔪᑕᐅᔪᑦ 

ᑭᖑᕙᕆᐊᕈᑕᐅᕙᑦᑐᑦ ᐊᒥᓲᖃᑦᑕᕐᒪᑕ. ᑭᓯᐊᓂ 

ᐅᖃᕈᓐᓇᖅᑐᖓ ᑕᐃᓐᓇ 

ᖃᐅᔨᓴᖅᑕᐅᑲᓐᓂᕆᐊᖃᕐᓂᖅᐸᑦ 

ᖃᐅᔨᖅᑕᐅᑲᓐᓂᑐᐃᓐᓇᕆᐊᖃᕐᓂᐊᖅᑐᖅ. 

ᖁᔭᓐᓇᒦᒃ.  
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  
 

ᐊᐱᖅᑯᑦ 359 - 4(2): ᐃᑲᔫᑎᑦ ᐃᓕᓐᓂᐊᕐᕖᑦ 

ᒪᑐᔭᐅᖃᑦᑕᕐᓂᖏᓐᓄᑦ ᐊᑐᐊᒐᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ 

ᑐᑭᓯᒋᐊᒃᑲᓐᓂᕈᒪᓪᓗᖓᓗ ᐃᓕᓐᓂᐊᖅᑐᓕᕆᔨᒃᑯᑦ 

ᓯᕗᓕᖅᑎᖓᓄᑦ. 

 

ᐅᑯᐊ ᑐᓐᖓᕕᒋᓂᐊᖅᑕᒃᑲ ᑲᑎᒪᒃᔪᑎᕕᓃᑦ, 

ᑎᑎᖃᖅᓯᒪᔪᑦ ᕿᑎᖅᑰᑦ ᕖᕗᐊᕆ 26, 2015.  

ᒪᑉᐱᖅᑐᒐᖓ 17, ᖃᐅᔨᒪᓪᓗᖓ ᐅᖃᖅᑏ ᑖᒃᑯᐊ 

ᑎᑎᕋᕕᔅᓯᒪᓐᖏᑦᑑᒐᓗᐊᑦ. ᐅᓇ 

ᐅᖃᐅᓯᕆᓚᐅᖅᑕᖓ ᐱᒋᐊᕈᑎᒋᔪᒪᓪᓗᒍ 

ᐅᖃᓕᒫᕐᓗᒍ, ᑕᐃᒧᖔᕐᓚᒍᐊᐃ, ᐃᓚᐃᓐᓇᖓ 

ᑕᐃᒧᖔᕐᓂᐊᖅᑕᕋ. ᐃᒪᐃᓕᖓᔪᖅ, 

‘ᐅᖃᒃᑲᓐᓂᕈᓐᓇᖅᑐᖓ ᑲᑎᒪᔨᐅᖃᑎᓐᓄᑦ, ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᑎᓕᓯᒪᔭᒃᑲ ᑕᒪᑐᒥᖓ 

ᑕᑯᓇᒋᐊᒃᑲᓐᓂᕆᐊᖁᓪᓗᒋᑦ’, ᑕᐃᒧᖔᕇᖅᑕᕋ. 

ᑐᑭᓯᓪᓗᖓ ᑖᓐᓇ ᐅᖃᐅᓯᖃᖅᑐᖅ ᖃᓄᖅ 

ᐃᓕᓐᓂᐊᕐᕖᑦ ᒪᑐᔭᐅᖃᑦᑕᕐᓂᖏᓐᓂᒃ 

ᐱᔾᔪᑎᖃᖅᑐᒥᑦ, ᑭᓱᒥᓪᓗ ᑐᓐᖓᕕᖃᕐᓂᖏᓐᓄᑦ. 

ᑐᑭᓯᓪᓗᖓ ᑖᓐᓇᒎᖅ ᑕᑯᓇᑦᑕᐅᖁᓯᒪᒐᒥᐅᒃ.  
 

ᓯᕗᓪᓕᖅᐹᒥ ᐊᐱᕆᔪᒪᔪᖓ, ᖃᖓ ᑖᓐᓇ 

ᑕᑯᓇᑦᑕᐅᒋᐊᕐᓂᐊᖅᐸ, ᐊᒻᒪᓗ ᖃᖓ 

ᐱᔭᕇᖅᓯᒪᓕᕐᓂᐊᖅᐸ? ᖁᔭᓐᓇᒦᒃ ᐅᖃᖅᑎᑦᑎᔨ.  
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᖁᐊᓴ.  
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐊᒻᒪᓗ ᒪᓕᒐᓕᐅᖅᑎᐅᖃᑎᒐ 

ᑖᔅᓱᒥᖓ ᐊᐱᕆᒻᒪᑦ. ᑭᓯᐊᓂ ᐆᒥᖓ 

ᐅᖃᕈᓐᓇᖅᑐᖓ, ᑕᐃᒪ ᖃᐅᔨᒪᒐᑦᑕ ᑕᒫᓂ ᑖᒃᑯᐊ 

ᑲᑎᒪᔨᕋᓛᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓᓄᑦ 

ᕿᒥᕐᕈᐊᕐᓂᐊᖅᑎᓪᓗᒋᑦ ᒫᓐᓇ ᐱᒋᐊᖅᓯᒪᓕᕐᒪᓂᓛᒃ 

ᐃᒻᒪᖃ ᑕᐃᑰᓇ ᑕᒪᓐᓇ ᓴᖅᑭᑕᐅᔪᓐᓇᓂᐊᖅᑐᖅ. 

ᐊᔾᔨᒌᓐᖏᑐᒃᑯᑦ ᑕᒪᓐᓇ ᓴᖅᑭᑦᑐᓐᓇᕐᒪᑦ. ᑭᓯᐊᓂ 

ᐅᖃᕈᓐᓇᒻᒪᕆᓐᖏᑦᑐᖓ ᖃᑯᒍ ᐱᐊᓂᓐᓂᐊᕐᒪᖔᑦ 

ᐅᕝᕙᓘᓐᓃᑦ ᖃᓄᐃᓕᖓᓪᓚᕆᓐᓂᐊᕐᒪᖔᑦ ᑕᐃᒪ 

ᑖᓐᓇ ᐅᖃᕈᓐᓇᓐᖏᑕᕋᓗᐊᕋ. ᐊᔾᔨᒌᓐᖏᑐᒃᑯᑦ 

ᑕᒪᓐᓇ ᕿᒥᕐᕈᐊᖅᑕᐅᒍᓐᓇᕐᒪᑦ ᐊᒻᒪ 

ᐅᖃᖅᑲᐅᑎᓪᓗᖓ ᑕᐃᑰᓇ ᑕᐃᒪ ᑲᑎᒪᔨᕋᓛᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓ 

ᕿᒥᕐᕈᐊᖅᑕᐅᑎᓪᓗᒍ ᑕᐃᑰᓇᑦᑕᐅᖅ ᑕᒪᓐᓇ 

ᐱᓕᕆᔭᐅᔪᓐᓇᕐᒥᒻᒪᑦ. ᑭᓯᐊᓂ ᑖᒃᑯᐊ ᒫᓐᓇᒧᑦ 

ᑎᑭᒃᖢᒍᐃᓛᒃ ᐊᓯᔾᔨᓚᐅᖅᑳᑎᓐᓇᒍ ᑖᒃᑯᓇᖓᑦ 

ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓂ 

ᑕᒪᓐᓇ ᐊᐅᓚᑕᐅᖏᓐᓇᓂᐊᖅᑐᖅ ᓱᓕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᔪᒪᔭᕐᒪ ᐊᐃᑉᐸᖓ. ᑖᓐᓇ 

ᓄᓇᕗᒻᒥᐅᓕᒫᓄᑦ ᓂᕆᐅᒋᔭᐅᖅᑰᕐᒪᑦ 

ᓄᓇᕗᒻᒥᐅᑎᒍᑦ ᑐᓐᖓᕕᖃᑦᑎᐊᕈᒪᖃᑦᑕᕋᑦᑕ 

ᓇᓗᓇᕈᔪᓐᖏᑦᑎᐊᖅᑐᓂᒃ 

ᓇᓗᓇᐃᖅᓯᓯᒪᑦᑎᐊᖅᑐᓂᓪᓗ. ᒥᓂᔅᑕ  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᓪᓗᑎᑦ ᐱᑰᓈᑐᐃᓐᓇᕆᐊᖃᖅᖢᓂᓗᒎᖅ 

ᐅᕘᓈᑐᐃᓐᓇᕆᐊᖃᖅᖢᓂᓗᒎᖅ ᑕᒪᓐᓇ 

ᑕᑯᓇᒃᑕᐅᓂᖓ. ᖃᖓᑭᐊᕐᖓᐃᑦ 

ᓇᓗᓇᐃᖅᓯᓂᐊᖅᐱᑦ ᓇᓕᐊᒃᑯᓪᓚᑦᑖᖅ 

ᑕᑯᓇᒃᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᕐᓂᓕᕆᓂᕐᒧᑦ 

ᒥᓂᔅᑕ, ᒥᔅᑕ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪᐃᓛᒃ ᑖᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᒫᓐᓇᒧᑦ ᑎᑭᖦᖢᒍ 

ᐅᖃᕐᕕᒋᓐᖏᑦᑎᐊᖅᓯᒪᒐᑦᑎᒍᑦ ᓱᓕ ᑖᒃᑯᐊ ᑕᐃᒪ 

ᖃᐅᔨᒋᐊᒃᑲᓐᓂᕐᕕᒋᓚᐅᕐᒥᓗᒋᑦᑕᐅᖅ ᓲᖃᐃᒻᒪ 

ᐅᖃᖃᑎᒌᓐᓇᐸᒃᑲᑦᑎᒍᑦ. ᑖᒃᑯᓇᖓᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐱᓕᕆᔨᖃᕐᒥᒐᑦᑕ 

ᑖᒃᑯᓄᖓ ᑐᕌᖓᓪᓚᕆᒃᑐᒥᒃ 

ᐅᖃᖃᑎᖃᖃᑦᑕᕆᐊᖃᖅᑐᓂᒃ ᑖᒃᑯᓄᖓ ᓄᓇᓖᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ. ᑕᒪᓐᓇ ᓱᓕ 

ᑖᒃᑯᓄᖓ ᑲᔪᓯᒋᐊᓐᖏᒻᒪᑦ ᐅᖃᐅᓯᕆᓚᐅᖅᑕᕋ 

ᑕᒪᓐᓇ ᐃᒪᐃᓐᓇᐃᓕᖓᓚᐅᕐᒪᑦ ᐄ, 

ᕿᒥᕐᕈᐊᖅᑕᐅᔪᓐᓇᖅᑐᖅ ᑕᒪᓐᓇ. 

ᑕᐃᒪᐃᓐᓇᐃᓕᖓᑎᓪᓗᒍ ᑖᒃᑯᐊ ᐊᐱᖅᑯᑎᒋᔭᖏᑦ 

ᐃᒪᓐᓇ ᑭᐅᒻᒪᕆᐊᓐᓄᕐᓗᒋᑦ ᐱᔪᓐᓇᓐᖏᑕᒃᑲ 

ᐱᔾᔪᑎᒋᓪᓗᒍ ᑖᒃᑯᐊ ᓱᓕ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑕᒪᑐᒥᖓ 

ᐅᖃᕐᕕᒋᓐᖏᓐᓇᑦᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖃ ᐊᐱᖅᑯᑎᒐ 

ᑐᑭᓯᓇᓐᖏᓗᐊᕐᒪᑦ ᐊᒻᒪ ᖁᕕᐊᓱᒃᑐᖓ ᒥᓂᔅᑕ 

ᐅᖃᕈᓐᓇᕐᒪᑦ ᓄᓇᓖᒡᒎᖅ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᖏᑦ ᐅᖃᖃᑎᒋᔭᐅᖃᓯᐅᔾᔭᐅᔭᕆᐊᖃᕐᒪᑕ.  
 

ᑭᓯᐊᓂ ᐅᓇ ᐊᐱᖅᑯᑎᒋᓇᓱᖅᑲᐅᔭᕋ 

ᐅᖃᐅᓯᕆᖅᑲᐅᔭᖓ ᒪᓕᒃᖢᒍ 

ᓇᓗᓇᐃᕆᐊᖁᖅᑲᐅᒐᓗᐊᖅᖢᒍ ᓇᓗᓇᐃᖁᓪᓗᒍᓗ 

ᓱᓕ. ᐅᑯᐊ ᑲᑎᒪᔾᔪᑎᕕᓃᑦ ᐅᖃᖅᓯᒪᖕᒪᑕ ᑖᒃᑯᐊ 

ᑕᐃᒧᖔᖅᑲᐅᔭᒃᑲ ᐃᖅᑲᓇᐃᔭᖅᑏᒡᒎᖅ ᑕᒪᑐᒥᖓ 

ᑕᑯᓇᖁᓪᓗᒋᑦ ᑎᓕᐅᖅᓯᒪᒐᒥᒋᒃ ᐊᒻᒪ ᒥᓂᔅᑕ 

ᑭᐅᓕᕋᒥᖓ ᐅᖃᖅᖢᓂ ᐃᒻᒪᖄᒎᖅ ᐃᒃᑯᑎᒎᓇᖅ 

ᑲᑎᒪᔨᐅᓚᐅᑲᒃᑐᑎᒍᑦ ᐃᓕᓐᓂᐊᖅᑐᓕᕆᓂᐅᑉ 

ᐱᖁᔭᖓᓂᒃ ᑕᑯᓇᒃᖢᑎᒍᑦ ᑕᐃᑰᓇᖃᐃᒎᖅ 

ᑕᑯᓇᒃᑕᐅᓂᐊᖅᐸ. ᐅᖃᖅᑏ, ᐅᓇ 

ᐊᐱᖅᑯᑎᒋᓇᓱᖅᑲᐅᔭᕋ, ᖃᖓ ᑐᑭᑖᕐᓂᐊᖅᐸ 

ᒥᓂᔅᑕ ᓇᓕᐊᒃᑯᑦ ᑕᑯᓇᒃᑕᐅᓂᐊᕐᒪᖔᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᖁᐊᓴ.  

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑕᒪᓐᓇᐃᓛᒃ ᐅᖃᐅᓯᕆᑎᓪᓗᑎᒍᑦ ᑖᒃᑯᐊ 

ᕿᒥᕐᕈᐊᓕᓵᕐᒪᑕ ᕿᒥᕐᕈᐊᖅᐸᓪᓕᐊᓕᓵᕐᒪᑕ ᑖᒃᑯᐊ 

ᓴᓇᔨᖁᑎᕗᑦ ᐃᓕᓐᓂᐊᖅᑐᓕᕆᔨᒃᑯᓐᓂ. ᑕᕝᕘᓇ 

ᑕᕝᕙ ᐃᒪᓐᓇ ᑭᐅᒻᒪᕆᐊᐃᓐᓄᒡᓗᒍ 

ᑭᐅᔪᓐᓇᓐᖏᓚᕋ ᐱᒋᐊᓕᓵᕐᒪᑦ.  

 

ᑭᓯᐊᓂ ᐃᒻᒪᖃ ᑕᐃᒪ ᖃᐅᔨᒪᒐᑦᑕ ᑖᓐᓇ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᑦ 

ᕿᒥᕐᕈᐊᕐᓂᐊᖅᑎᓪᓗᒋᑦ ᐅᑭᐊᒃᓵᖑᓛᖅᑐᒥ ᐊᒃᑐᕝᕙ 

2015-ᒥ ᑕᐃᒪ ᑕᕝᕗᖓ ᒪᓕᒐᓕᐅᕐᕕᖕᒧᑦ 

ᓴᖅᑭᑎᑦᑎᓛᕐᒪᑕ ᐃᒻᒪᖃ ᑕᐃᑰᓇ 

ᓴᖅᑭᑦᑐᓐᓇᕐᓂᐊᖅᐳᖅ. ᑭᓯᐊᓂ 

ᐅᖃᕈᓐᓇᖅᑐᖓᐃᓛᒃ ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᓴᓇᔨᕗᑦ ᑕᒪᑐᒥᖓ ᑕᐃᒪ 

ᒫᓐᓇ ᕿᒥᕐᕈᐊᕋᓱᒃᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᑉᓴᓚᒃ.  

 

ᐊᐱᖅᑯᑦ 360 - 4(2): ᓄᑖᖅ ᐃᓕᓐᓂᐊᕐᕕᒃ 

ᓴᓪᓕᓄᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᑖᔅᓱᒧᖓᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᑎᑎᖅᑲᖅᑖᓚᐅᕐᒪᑦ ᓴᓪᓕᓂ, 

ᓴᓪᓕᓃᓐᖓᖅᑐᒥᑦ Hᐋᒻᒪᓚᒃᑯᖏᓐᓂᑦ 

ᐃᓕᓐᓂᐊᕐᕕᖓᑕ ᒥᒃᓵᓄᑦ ᐃᓱᒫᓗᑎᒋᔭᖓᓂᑦ, 

ᐊᒻᒪᓗ ᐅᖃᖅᑎᑦᑎᔩ ᖃᐅᔨᒪᔪᖓ ᑖᓐᓇ ᑕᐃᑲᓂ 

ᐸᕐᓇᐅᑕᐅᔪᓂᑦ ᐊᑭᑐᔫᑎᓄᑦ ᐃᓕᓐᓂᐊᕐᕕᒃᓴᖓ 

ᐸᕐᓇᑕᐅᕙᓪᓕᐊᓕᓚᐅᖅᓯᒪᔪᖅ.  

 

ᐅᖃᖅᑎᑦᑎᔩ, ᑭᓯᐊᓂ 

ᖃᐅᔨᒋᐊᒃᑲᓐᓂᕋᓱᒃᓯᒪᓕᖅᑐᒍ ᑖᓐᓇ 

ᐸᕐᓇᐅᑎᓐᓃᑦᑐᓐᓃᖅᑑᔮᕐᒪᑦ ᐃᓕᓐᓂᐊᕐᕕᒃᓴᖅ 

ᓴᓪᓕᒧᑦ ᑐᕌᖓᓚᐅᖅᑑᒐᓗᐊᖅ. ᒥᓂᔅᑕᖃᐃ 

ᑭᐅᔪᓐᓇᖅᐹᖓ ᑖᓐᓇ ᓱᒻᒪᑦ ᑕᕝᕙᓂ ᐅᑭᐅᓂᑦ 

ᑕᓪᓕᒪᓄᑦ ᐸᕐᓇᐅᑕᐅᓯᒪᔪᓂᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1809 

ᐱᑕᖃᕈᓐᓃᕐᓂᕐᒪᖔᖅ ᐃᓕᓐᓂᐊᕐᕕᒃᓴᐅᓇᔭᖅᑐᖅ 

ᓴᓪᓕᕐᒥ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᖕᒪᑦ, ᐊᒻᒪ ᑖᒃᑯᓇᓐᖓᑦ ᓄᓇᓕᖕᓂᑦ ᒪᐃᔭᒥ 

ᑎᑎᖅᑲᖅᑖᓚᐅᖅᓯᒪᕗᖓᐃᓛᒃ ᑕᒪᓐᓇ 

ᐱᔾᔪᑎᒋᓪᓗᒍ. 

 

ᐊᒻᒪᓗ ᑕᐃᒪ ᐅᖃᖅᓯᒪᔪᒍᑦ ᑕᕝᕙᓂ 

ᐋᖅᑭᐊᓂᒃᓯᒪᖕᒪᑦ. ᑕᐃᑲᓂ ᐸᕐᓇᐅᑎᒥ Pre-

planning -ᖑᓂᕋᖅᑕᐅᔪᒦᑦᑐᖅ ᓱᓕ ᑖᓐᓇ 

ᐊᓯᔾᔨᖏᒻᒪᑦ ᓱᓕ, ᓲᕐᓗ Pre-planning 

ᐸᕐᓇᑕᐅᕙᓪᓕᐊᓂᐊᓕᖅᑎᓪᓗᒍ ᑖᓐᓇ 

ᐃᓕᓐᓂᐊᕐᕕᒃᓴᐅᔪᖅ. 

 

ᐊᒻᒪ ᓱᓕ ᐅᖃᖅᑐᖃᓚᐅᖅᑰᖏᑦᑐᖅ ᓱᓖᓛᒃ ᑖᓐᓇ 

ᐲᖅᑕᐅᓯᒪᖕᒪᖔᖅ, ᐲᖅᑕᐅᓯᒪᓐᖏᒻᒪᑦ. 

ᐸᕐᓇᐅᑎᒦᑦᑐᖅ ᑕᒫᓂ 2016-17 ᑕᒫᓂ ᑕᕝᕙ 

ᓲᕐᓗ ᑕᐃᑯᖓ ᐋᖅᑭᐊᓂᒃᓯᒪᓚᐅᕐᒪᑦ. ᐸᕐᓇᐅᑏᑦ, 

ᓱᓕ ᑕᐃᑲᓃᑦᑐᖅᓱᓕ, ᐲᖅᓯᒪᓐᖏᒻᒪᑦ. ᑖᔅᓱᒥᖓ 

ᐅᖃᕈᒪᑐᐃᓐᓇᖅᑐᖓ ᒪᓕᒐᓕᐅᖅᑎᐅᖃᑎᓐᓄᑦ. 

ᖁᔭᓐᓇᒦᒃ ᐅᖃᑦᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ, ᑕᒪᒃᑯᐊ 

ᐃᓱᒫᓘᑎᒋᔭᐅᓪᓚᕆᒃᓯᒪᖕᒪᑦ ᑕᐃᓐᓇ ᒪᓐᓇᐅᔪᖅ, 

ᐊᒻᒪᓗ ᖃᐅᔨᒪᓪᓗᓂᐅᒃ ᑕᐃᓐᓇ ᐃᓱᒫᓘᑎᒋᔭᐅᔪᖅ 

ᓱᓇᐅᖕᒪᖔᖅ. ᑖᓐᓇ ᑕᐃᑲᓂ ᐅᑭᐅᓄᑦ 

ᐸᕐᓇᒃᑕᐅᓯᒪᔪᑦ ᐊᑭᑐᔫᑎᓄᑦ ᑕᒪᒃᑯᐊ ᐱᓕᕆᐊᒧᑦ 

ᓴᖅᑭᑕᐅᕙᒃᑐᑦ ᒐᕙᒪᒃᑯᓐᓂᑦ. ᑐᑭᓯᔪᖔ ᑕᐃᑲᓂ 

ᓴᖅᑭᕐᓂᐊᑐᐃᓐᓇᖅᑐᖅ ᑕᕝᕙᓂ ᑮᓇᐅᔭᑦ ᑖᒃᑯᐊ 

ᖃᓄᖅ ᐊᖏᑎᒋᔪᑦ ᐊᑐᖅᑕᐅᓇᔭᕐᒪᖔᑕ, ᐊᒻᒪ 

ᓴᓇᔭᐅᕕᒃᓴᖓ ᑕᐃᓐᓇ ᓇᓗᓇᐃᖅᓯᒪᑦᑎᐊᕐᓗᓂ  

ᖃᑯᒎᓂᐊᕐᒪᖔᖅ. ᑕᐃᒪᓐᓇᖃᐃ ᑐᑭᓯᔭᕋᐃ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑖᒃᑯᐊ ᓄᓇᓕᖕᓂ ᒐᕙᒪᓕᕆᔩᓪᓗ ᑕᒪᑐᒥᖓ 

ᑕᐃᒪ ᕿᒥᕐᕈᐊᖃᑎᒋᖕᒥᒐᑦᑎᒍᓂᓛᒃ. ᑕᐃᒪ 

ᑖᔅᓱᒥᖓ ᖃᓄᖅ ᐋᖅᑭᒃᓯᒪᓛᕐᒪᖔᓪᓗ ᐅᕝᕙᓘᓐᓃᑦ 

ᖃᓄᐃᓕᖓᓂᐊᕐᒪᖔᑦ ᑖᒃᑯᐊ ᓄᓇᓕᖕᓂ 

ᒐᕙᒪᓕᕆᔩᑦ ᐱᔨᑦᑎᕋᖅᑏᓪᓗ ᑖᒃᑯᐊ 

ᐅᖃᖃᑎᒋᓯᒪᔭᕗᑦ ᑕᒪᑐᒥᖓ 

ᖃᓄᐃᓕᖓᓂᐊᕐᒪᖔᖅ, ᐊᒻᒪᓗ ᑖᓐᓇ ᑕᒫᓂ 

ᐅᐱᕐᖓᒃᓵᖑᓂᐊᖅᑐᒥᑦ ᐃᓕᓐᓂᐊᖅᑐᓕᕆᔩᑦ 

ᑲᑎᒪᖃᑎᖃᕐᓂᐊᖅᑐᐃᑦ ᑖᒃᑯᓂᖓ ᓴᓪᓕᕐᒥᐅᓂᑦ, 

ᑕᒫᓂ ᐅᐱᕐᖓᒃᓵᖑᓂᐊᖅᑐᒥᑦ ᑕᒪᓐᓇ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ 

ᓂᕆᐅᓪᓚᕆᒃᑲᓗᐊᕐᒪᑕ ᑖᔅᓱᒥᖓ ᒥᓂᔅᑕᒥᑦ 

ᑕᑯᔪᒪᓪᓗᑎ, ᐅᓂᒃᑳᑦᑎᐊᕈᒪᓪᓗᑎ ᑖᓐᓇ 

ᐃᓕᓐᓂᐊᕐᕕᒃᑖᕈᒪᓪᓚᕆᖕᓂᖓᑕ ᓱᒻᒪᑦ 

ᑐᐊᕕᕐᓇᖅᑑᑎᒋᒻᒪᖔᒍ, ᐱᓗᐊᖅᑐᒥ ᒫᓐᓇ. 

ᒥᓂᔅᑕᖃᐃ ᑐᓐᖓᓱᒃᑎᑕᐅᓂᖓ ᖃᐃᖁᔭᐅᓂᖓ 

ᐅᓂᒃᑲᐅᔾᔭᐅᔪᒪᓪᓗᓂ. 

 

ᑖᓐᓇ ᑎᑎᖅᑲᖅ ᑕᐃᑯᖓ ᒥᓂᔅᑕᒨᖓᔪᖅ 

ᐊᔾᔨᖓᓂᑦ ᐱᓚᐅᕐᒥᒐᒪ. ᐅᐱᕐᖔᖑᓚᐅᖅᑳᑎᓐᓇᒍ 

ᑕᐃᑯᖓ ᓴᓪᓕᕐᒧᑦ ᑐᓴᕆᐊᖅᑐᕋᓱᒍᓐᓇᖅᐳᖅ. 

ᖃᓂᑦᑐᒃᑯᑦ ᓱᒻᒪᑦ ᑐᐊᕕᕐᓇᖅᑑᑎᖃᕐᒪᖔᖅ ᑖᒃᑯᐊ 

ᓴᓪᓕᕐᒥᐅᑕᐃᑦ ᑖᔅᓱᒥᖓ ᐃᓕᓐᓂᐊᕐᕕᖕᒥ.  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓂᑦᑐᒃᑯᑦ ᑕᐃᑯᖓᕈᓂ ᐊᔪᓐᖏᓐᓇᔭᖅᐳᖅ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐸᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪᐃᓛᒃ 43-ᓂᑦ ᑕᒫᓂ ᓄᓇᕗᑦᒥ 

ᐃᓕᓐᓂᐊᕐᕕᖃᕋᑦᑕ, ᐊᒻᒪ ᑖᒃᑯᐊ ᓄᓇᓖᑦ 

ᑕᒪᑐᒥᖓ ᐃᓕᓐᓂᐊᕐᕕᖏᓐᓂ ᖃᓄᑐᐃᓐᓇᖅ 

ᐃᓱᒫᓘᑎᖃᓲᖑᖕᒪᑕ ᑕᒪᓐᓇ ᐅᑉᐱᕐᓇᖅᖢᓂᓗ.  

 

ᑕᒪᓐᓇ ᖃᐃᖁᔭᐅᔾᔪᑎᒋᓯᒪᔭᕋ, ᖃᐅᔨᒪᓪᓗᖓᓗ 

ᑖᒃᑯᓇᖓ ᑖᒃᑯᓂᖓ ᐱᖃᑎᖃᖁᔭᐅᓪᓗᖓ ᓄᓇᓖᑦ 

ᒐᕙᒪᓕᕆᔨᒃᑯᖏᓐᓂᓪᓗ ᑕᒪᓐᓇ ᖃᐃᖁᔭᐅᓂᕋ 

ᐅᖃᓕᒫᖅᓯᒪᔭᕋᑦᑕᐅᖅ. ᐅᖃᓕᒫᖃᑦᑕᕐᒥᒐᒃᑭᑦ 

ᑕᒪᒃᑯᐊ ᑎᑎᖅᑲᖅᑖᖅᓯᒪᔭᕗᑦ ᓲᖃᐃᒻᒪ. ᑭᓯᐊᓂ 

ᐅᖃᕈᓐᓇᒻᒪᕆᒃᑐᖓ ᖃᑯᒍᒻᒪᕆᒃ 

ᑕᐃᑯᓐᖓᐅᔪᓐᓇᕐᒪᖔᑦᑕ, 

ᑕᐃᑲᓃᖃᑦᑕᖅᓯᒪᓪᓗᖓᓗ ᓴᓪᓕᕐᓂ, 

ᑕᐃᑯᓐᖓᐅᔪᒪᑐᐃᓐᓇᑦᑎᐊᕋᓗᐊᖅᑐᖓ. ᑭᓯᐊᓂ 

ᐅᖃᕈᓐᓇᖏᑦᑐᖓ ᒫᓐᓇᐅᔪᖅ ᖃᑯᒍᒻᒪᕆᒃ 

ᑕᐃᑯᓐᖓᐅᓂᐊᕐᒪᖔᕐᒪ. ᑭᓯᐊᓂ ᐄ, 

ᑕᐃᑯᓐᖓᐅᓇᓱᖕᓂᐊᖅᑐᒍᑦ ᓇᓗᓇᓐᖏᑦᑐᖅ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᐊᐱᖅᑯᑦ 361 - 4(2): ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᓐᓄᑦ ᑲᑎᒪᔨᐅᓂᐊᖅᑐᑦ 

ᓂᕈᐊᒐᒃᓴᓐᖑᖅᑎᑕᐅᓂᖏᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᑖᓐᓇᓕ 

ᑐᒡᓕᕆᔮ ᐊᐱᖅᓲᑎᒋᓂᐊᕋᒐ, ᐃᓕᖅᑯᓯᓕᕆᓂᕐᒧᑦ 

ᐱᖅᑯᓯᓕᕆᓂᕐᒧᑦ ᒥᓂᔅᑕᐅᔪᒧᑦ ᐊᐱᖅᓲᑎᒋᓂᐊᕋᒐ.  

 

ᑕᐃᒪ ᐅᑭᐊᒃᓵᖑᓚᐅᖅᑐᖅ ᑖᓐᓇ ᑎᑎᖅᑲᖅ 

ᑕᑯᓐᓇᓚᐅᕐᒪᑦ ᐱᔫᒥᓱᒃᑐᓄᑦ ᓄᓇᕗᑦᒥᐅᑕᐅᔪᓄᑦ  

ᑲᑎᒪᔨᓐᖑᕈᐊᖅᑐᓄᑦ ᐅᒃᑯᐃᑦᑑᓚᐅᕐᒪᑦ ᑕᐃᑯᖓ 

ᐅᖃᐅᓯᓕᕆᓂᕐᒧᑦ ᑕᐃᒎᓯᓕᕆᓂᕐᒧᑦ ᑲᑎᒪᔨᒃᓴᓂᑦ 

ᕿᓂᕐᓂᕋᖅᖢᑎᒃ. ᑖᓐᓇ ᑎᑎᖅᑲᒃᑯᑦ 

ᓴᖅᑭᐅᒪᓚᐅᕐᒪᑦ.  

 

ᑖᓐᓇ ᐅᒃᑯᐊᖅᓯᒪᓕᖅᑐᖅ ᓇᓗᓇᓐᖏᒻᒪᑦ ᑕᒪᓐᓇ 

ᒥᓂᔅᑕᐅᔪᖅ ᓇᓗᓇᐃᔭᐃᔫᓪᓗᐊᖅᐸ ᑎᑎᖅᑲᒃᑯᑦ 

ᑐᓴᖅᑎᑦᑎᔪᒫᖅᐸ, ᐅᕝᕙᓘᓐᓃᑦ ᑭᓱ 

ᓂᕈᐊᖅᑕᐅᓯᒪᖕᒪᖔᑕ ᑎᑎᖅᑲᑦ 

ᓴᖅᑭᒃᑎᔪᒫᕐᒪᖔᖅ, ᓯᕗᓪᓕᖅᐹᖅ ᐊᐱᖅᑯᑎᒐ. ᒪᑦᓇ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᖅᑯᓕᕆᓂᕐᒧᑦ ᐊᒻᒪᓗ 

ᐃᓕᖅᑯᓯᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᑯᒃᓱᒃ.  

 

ᐊᖓᔪᖅᑳᖅ ᔪᐊᔾ ᑯᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔨ, ᐊᒻᒪᓗ ᐅᓪᓛᒃᑰᖅᑐᒋᑦ 

ᓄᓇᕗᑦᒥᐅᖃᑎᓕᒫᒃᑲ. 

 

ᐊᒻᒪᓗ ᒪ’ᓈᖅᑐᒍ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᑦᑎᐊᕙᐅᖕᒪᑦ. ᐅᖃᖅᑎᑦᑎᔩ, ᑕᒪᓐᓇ 

ᐊᐱᖅᑯᑎᒋᔭᖓ ᐅᒃᑯᐃᖅᓯᒪᑎᑦᑎᓚᐅᖅᓯᒪᒐᑦᑕ 

ᑲᑎᒪᔨᓐᖑᖅᑐᒃᓴᐅᓇᔭᖅᑐᓂᑦ. ᑭᓯᐊᓂ 

ᓇᓗᓇᓐᖏᑦᑐᖅ ᑕᐃᒃᑯᐊ ᐱᔫᒥᓱᑦᑐᑦ ᐊᑏᑦ 

ᐱᔭᐅᓯᒪᓕᖅᑎᓪᓗᒋᑦ ᑕᑯᔭᐅᓂᐊᖅᑐᑦ, ᐊᒻᒪᓗ 

ᓇᓗᓇᐃᖅᓯᓯᒪᓕᖅᐸᑕ ᐅᕙᓐᓄᑦ ᑐᓂᔭᐅᒃᐸᑕ 

ᐊᖏᕈᒃᑭᑦ ᑎᒃᑯᐊᖅᑕᐅᔪᖃᕆᐊᕈᒫᖅᐳᖅ. ᑭᓯᐊᓂ 

ᒫᓐᓇᒧᑦ ᑎᑭᖦᖢᒍ ᐅᓪᓗᒥᒧᑦ ᐅᕙᓐᓄᑦ ᓱᓕ 

ᑐᓂᔭᐅᓯᒪᓐᖏᒻᒪᑦ ᑕᒪᓐᓇ, ᑎᒃᑯᐊᖅᓯᓂᖅ. 

ᒪ’ᓇᓪᓗᐊᕕᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᑖᓐᓇ 

ᐅᖃᐅᓯᓕᕆᓂᖅ, ᐃᓄᒃᑎᒍᓪᓗ  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕘᖃᓕᖅᑎᓪᓗᑕ ᐅᖃᐅᓯᕐᓗ, ᐃᓄᐃᑦ 

ᐅᖃᐅᓯᐊ ᒥᐊᓂᕆᔭᐅᒻᒫᓕᖅᖢᓂ ᐱᖁᔭᑎᒍᑦ. 

ᑖᓐᓇᐅᑎᓪᓗᒍ, ᑕᐃᒪ ᖃᒪᓂᑦᑐᐊᕐᒥᐅᑕᐃᑦ 

ᐆᒃᑐᕋᕐᓂᓗᒃᓯᒪᖕᒪᑕ ᑕᒪᓐᓇ ᐃᓱᒪᒋᔭᐅᖁᓪᓗᒍ.  

 

ᑭᓯᐊᓂᑦᑕᐅᖅ ᐅᖃᒻᒫᓚᐅᕐᒪᑕ ᑕᐃᒃᑯᐊ ᐆᒃᑐᕋᖅᑐᑦ 

ᓂᕈᐊᖅᑕᐅᖏᒃᑲᓗᐊᕈᒻᒥᑦ ᐊᓪᓛᑦ 

ᑐᓴᖅᑎᑕᐅᒍᒥᓪᓘᓐᓃᑦ 

ᓂᕆᐅᒥᐊᕐᓂᕋᐅᕐᓂᐊᖏᒻᒪᑕ ᖃᓄᖅ 

ᓂᕈᐊᖅᑕᐅᓚᐅᕐᒪᖔᑕ ᐅᕝᕙᓘᓐᓃᑦ 

ᓂᕈᐊᖅᑕᐅᓐᖏᑕᐃᓐᓇᕐᒪᖔᑕ. ᑕᒪᓐᓇ ᒥᓂᔅᑕᐅᔪᖅ 

ᐅᔾᔨᕆᔫᓪᓗᐊᖅᐸᒍ ᖁᕕᐊᓇᕋᔭᖅᑐᖅ ᓂᕈᐊᖅᐸᑕ 

ᐆᒃᑐᕋᖅᑐᓂᒃ ᐅᕝᕙᓗᓐᓃᑦ ᑕᐃᒃᑯᐊ 

ᓂᕈᐊᒐᐅᓐᖏᑦᑐᑦ ᑐᕌᖅᑎᑕᐅᒃᐸᑕᓗᓐᓃᑦ 

ᓂᕈᐊᒐᐅᓐᖏᑕᐃᓐᓇᕐᒪᑕ.  

 

ᑕᒪᓐᓇ ᑐᑭᓯᓐᓇᕐᓂᖅᐸᑦ, ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐱᖅᑯᓯᓕᕆᓂᕐᒧᑦ ᐅᖃᐅᓯᓕᕆᓂᕐᒧᓪᓗ, ᒥᔅᑕ ᑯᒃᓱᒃ.   

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔩ, ᑕᒪᒃᑯᐊ 

ᑎᒃᑯᐊᖅᑎᕆᓃᑦ ᑲᑎᒪᔨᓐᖑᕈᒫᖅᑐᓄᑦ, 

ᓇᓗᓇᐃᖅᑕᐅᑦᓯᐊᕈᒫᕐᒥᔪᑦ. ᐊᒻᒪᓗ ᑕᐃᒃᑯᐊ 

ᐆᒃᑐᓚᐅᖅᑑᒐᓗᐊᑦ ᑎᒃᑯᐊᖅᑕᐅᓐᖏᓐᓂᕈᒥ ᑕᒪᓐᓇ 

ᐱᖅᑯᓯᖅ ᐊᑐᖅᑕᐅᒥᐊᕐᓂᐊᕐᒥᔪᖅ. 

ᓂᕈᐊᖅᑕᒍᒥᓗᕝᕙ ᓂᕈᐊᖅᑕᐅᓐᖏᒃᑯᒥᓗᕝᕙ 

ᓇᓕᐊᒃᑯᑦ ᑐᓴᖅᑎᑕᐅᓇᔭᕐᒥᖕᒪᑕ ᑎᑎᖅᑲᑎᒍᑦ 

ᐊᒻᒪᓗ, ᐊᖏᖃᑎᒋᕙᒋᑦ ᐱᓕᕆᕝᕕᒋᔭᕋ ᑖᓐᓇ 

ᑕᒪᓐᓇ ᐊᑐᖅᑕᐅᒋᐊᖁᑦᓯᐊᕐᓗᒍ 

ᓇᓗᓇᐃᖅᓯᒍᒫᖅᐳᖓ ᐱᓕᕆᕝᕕᒋᔭᒻᓄᑦ. 

ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 

ᒪ’ᓈᒻᒫᖅᖢᒍ ᒥᓂᔅᑕᐅᔪᖅ ᑭᐅᔾᔪᑎᒋᔮᓄᑦ. ᑖᑉᑯᐊ 

ᓂᕈᐊᖅᑕᐅᔪᑦ ᑐᑭᓯᓐᓇᑦᓯᐊᓂᐊᕐᒪᑦ 

ᐱᓕᕆᐊᖃᕐᓂᐊᕐᒪᑕᓗ ᐅᖃᐅᓯᑉᑎᓐᓂᒃ ᐃᓅᑉᓗᑕ 

ᖃᓄᕐᓕ ᐊᑕᖃᑦᑖᖅᑎᒋᓂᐊᕐᒪᖔᑕ ᒥᓂᔅᑕᐅᔪᖅ 

ᓇᓗᓇᐃᔭᐃᔫᓪᓗᐊᖅᐸ ᑖᑉᑯᐊ ᓂᕈᐊᖅᑕᐅᔪᑦ? 

ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᖅᑯᓯᓕᕆᓂᕐᒧᑦ ᐊᒻᒪ 

ᐃᓕᖅᑯᓯᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᒻᓇ 

ᐊᐱᖅᑯᑎᓪᓚᕆᒋᔭᖓ ᖃᓄᖅ, ᖃᑉᓯᓄᑦ ᐅᑭᐅᓄᑦ 

ᐊᒥᓲᑎᒋᔪᓄᑦ ᑎᒃᑯᐊᖅᑕᐅᓯᒪᓂᖃᑦᑕᕐᒪᖔᑦ. ᐅᕙᓂ 

ᐱᓯᒪᔭᒻᓂᒃ ᓇᓗᓇᐃᖅᓯᒪᓪᓚᕆᓐᖏᒻᒪᑦ ᑭᓯᐊᓂ 

ᑕᐃᓐᓇ ᐊᐱᖅᑯᑎᓪᓚᕆᒋᔭᖓ ᖃᓄᖅ ᒪᓕᒐᒃᓴᖏᑦ 

ᓇᒧᑦ ᑭᒡᓕᖃᖃᑦᑕᕐᒪᖔᑕ ᐱᓕᕆᕝᕕᖕᒥᑦ 

ᑐᒃᓯᕋᕐᓂᐊᖅᐸᕋ ᐊᒻᒪᓗ ᑕᒡᕗᖓ 

ᒪᓕᒐᓕᐅᖅᑎᐅᖃᑎᓐᓄᑦ ᑕᒪᓐᓇ 

ᐊᑐᐃᓐᓇᕈᖅᑎᑦᑑᓪᓗᐊᕐᓂᐊᖅᖢᒍ ᐱᓯᒪᓕᕈᑉᑯ. 

ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᐃᓄᒃ. 

 

ᐊᐱᖅᑯᑦ 362 - 4(2): ᐃᓕᓐᓂᐊᕕᓐᓂ 

ᒪᑐᓯᖃᑦᑕᓂᕐᒧᑦ ᐊᑐᐊᒐᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ. ᐅᖃᖅᑎᑦᑎᔩ, 

ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖓᓄᑦ 

ᐊᐱᕆᔪᒪᓪᓗᖓ ᑐᑭᓯᒋᐊᕈᑎᓂᒃ.  

 

ᑕᐃᒃᑯᐊ ᑭᐅᔾᔪᑎᒋᖅᑲᐅᔭᖏᑦ ᒪᓕᒡᓗᒋᑦ, ᐃᓛᒃ 

ᑐᑭᓯᐅᒪᑦᑎᐊᕈᒪᒐᒪ ᐊᒻᒪᓗ ᓄᓇᕗᒻᒥᐅᖑᖃᑎᒃᑲ 

ᑐᑭᓯᐅᒪᖃᑎᒋᑦᑎᐊᕈᒪᖃᑦᑕᕋᒃᑭᑦ ᐱᓗᐊᖅᑐᒥᒃ 

ᑕᐃᒃᑯᐊ ᒪᓕᒐᕐᓂᒃ ᐊᑐᕆᐊᖃᖅᑎᑕᐅᓲᑦ. 

ᓯᕗᓪᓕᖅᐹᒥ ᐅᓇ ᐊᐱᖅᑯᑎᒋᓚᐅᕐᓚᒍ 

ᓇᓗᓇᐃᑦᑎᐊᕈᓐᓇᕐᓂᐊᕐᒪᖔᑦ ᐃᒻᒪᖄ 

ᑐᑭᓯᖅᑲᐅᓐᖏᓐᓇᒃᑯ ᑭᐅᔾᔪᑎᖓ. ᐃᒪᓐᓇ 

ᐊᐱᕆᒋᐊᓚᐅᕐᓚᖓ. 



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑲᑎᒪᔾᔪᑎᕕᓃᑦ ᒪᓕᒃᖢᒋᑦ ᒥᓂᔅᑕ 

ᐅᖃᖅᓯᒪᖕᒪᑦ ᐃᖅᑲᓇᐃᔭᖅᑎᓂᒎᖅ 

ᑎᓕᐅᖅᓯᒪᒐᒥᒋᑦ. ᐃᒪᓐᓇ ᐊᐱᕆᒋᐊᓚᐅᕐᓚᖓ, 

ᐃᖅᑲᓇᐃᔭᖅᑎᑎᑦ ᑎᓕᐅᖅᑐᖅᓯᒪᕕᒋᑦ 

ᖃᐅᔨᓴᖁᓪᓗᒋᑦ ᑭᒃᑯᑦ ᖃᐅᔨᓴᕐᓂᐊᕐᒪᖔᑕ 

ᑕᒪᑐᒥᖓ ᖃᐅᔨᓴᖅᑕᐅᔭᕆᐊᓕᖕᒥᒃ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᒐ. ᐃᓛᒃ 

ᑐᑭᓯᒻᒪᕆᐊᓐᓄᓐᖏᒃᑲᓗᐊᖅᑐᖓ ᖃᓄᖅ 

ᖃᐅᔨᓴᖅᑏᑦ, ᑭᒃᑯᓐᓂᒃ ᖃᐅᔨᓴᒃᑲᓐᓂᕈᓐᓇᕐᒪᖔᑎᒃ. 

 

ᑭᓯᐊᓂ ᐃᒪᓐᓇ ᐅᖃᕋᓱᒃᑐᖓᓕ, ᐅᖃᕋᓱᒃᐳᖓ 

ᑖᒃᑯᐊ ᐱᓕᕆᔨᕗᑦ ᐃᓕᓐᓂᐊᖅᑐᓕᕆᔩᑦ ᐃᒪᓐᓇ 

ᐅᖃᐅᑎᓯᒪᔭᒃᑲ ᒪᑐᖃᑦᑕᖅᓯᒪᔪᐃᑦ ᐃᓕᓐᓂᐊᕐᕖᑦ 

ᐊᒥᓲᖃᑦᑕᕐᒪᑕ ᐱᔾᔪᑎᖃᖅᑐᑎᑦ ᓯᓚᒧᓪᓗ 

ᐊᔾᔨᒌᓐᖏᑦᑐᓄᓪᓗ. ᖃᓄᖅ ᑕᒪᓐᓇ 

ᐋᖅᑭᒃᑲᓐᓂᕈᓐᓇᖅᐱᑎᒍᑦ? ᐃᒪᓐᓇ ᐅᕙᖓ 

ᐊᐱᕆᓪᓗᒋᑦ, ᖃᓄᖅ ᐋᖅᑭᒃᑲᓐᓂᕈᓐᓇᖅᐱᑎᒍᑦ? 

ᑕᐃᒪᓐᓇ ᑕᒡᕙ ᓲᕐᓗ ᐊᐱᖅᑯᑎᒋᓯᒪᔭᒃᑲ 

ᐱᓕᕆᔨᑦᑎᓐᓄᑦ. ᑕᐃᒪᓐᓇ ᑕᒡᕙ ᑕᒪᓐᓇ 

ᐅᖃᕋᓱᓚᐅᖅᑕᕋ ᐃᑉᐸᒃᓴᖅ, ᐃᓛᒃ ᑕᒡᕘᓇ 

ᑲᑎᒪᑎᓪᓗᑕᐃᓛᒃ ᐅᖃᕋᓱᓚᐅᖅᑕᒃᑲ. 

 

ᑎᓕᐅᕆᓯᒪᕗᖓ, ᐃᒪᓐᓇᐃᓕᔪᑦ 

ᖃᐅᔨᓴᒃᑲᓐᓂᖁᓐᖏᑦᑐᒋᑦ. ᑭᓯᐊᓂ 

ᖃᐅᔨᒋᐊᓚᐅᖅᑕ ᖃᓄᖅ ᑕᒪᓐᓇ 

ᐋᖅᑭᒃᑲᓐᓂᕈᓐᓇᕐᒪᖔᑕ. ᑕᐃᒪ ᑕᕝᕘᓇ 

ᒪᓕᒐᖅᑎᒍᑦ ᐅᖃᖅᓯᒪᒻᒪᑦ, ᑕᒪᒃᑯᐊ 

ᐃᓕᓐᓂᐊᖅᑐᓕᕆᔩᑦ ᓄᓇᓕᓐᓂ ᑲᑎᒪᔩᑦ, ᐅᑯᓂᖓ 

ᐃᓱᒪᓕᐅᕈᓐᓇᖅᑐᐃᑦ ᓯᓚ ᐱᔾᔪᑎᒋᓪᓗᒍ, ᖃᖓ 

ᒪᑐᒍᓐᓇᕐᒪᖔᑕ. ᓇᐅᒃᑯᑲᓐᓂᖅ ᑕᒪᓐᓇ 

ᕿᒥᕐᕈᐊᑲᓐᓂᕈᓐᓇᖅᐱᑎᒍ, ᐃᒻᒪᖄ 

ᐅᖃᖃᑦᑕᖅᑎᓪᓗᖓ ᐃᓕᓐᓂᐊᖅᑐᓕᕆᓂᕐᒧᑦ 

ᒥᔅᓵᓄᑦ. ᐃᓕᓐᓂᐊᕐᕕᒃᐳᑦ ᐊᐅᓚᓂᖏᑦ  

ᐊᑕᐅᓰᓐᓇᕐᒥᑦ ᐊᔾᔨᒌᓂᑦ ᑕᑯᔫᒥᒋᐊᖃᓕᕋᑦᑕ. 

ᑕᒪᓐᓇ ᑕᕝᕙ ᐱᔾᔪᑎᒋᓪᓗᒍ, ᓇᐅᒃᑯᑦ ᑕᒪᓐᓇ. 

 

ᐊᔾᔨᒌᓐᖏᑦᑑᑎᐅᖃᑦᑕᕐᒪᑕ ᓄᓇᓖᑦ 

ᐃᓱᒪᓕᐅᕐᓂᖏᑦ, ᐊᒻᒪᓗ ᑕᒪᒃᑯᐊ ᓄᓇᓖᑦ 

ᓇᒻᒥᓂᖅᑕᐅᖅ ᖃᐅᔨᒪᑦᑎᐊᕐᒪᑕ ᖃᖓ 

ᒪᑐᒋᐊᖃᕐᒪᖔᑕ ᐃᓕᓐᓂᐊᕐᕖᑦ ᓯᓚ 

ᐱᔾᔪᑎᒋᓪᓗᒍᓘᓐᓃᑦ, ᐊᔾᔨᒌᓐᖏᖃᑦᑕᕐᒪᑕ, ᐊᒻᒪ 

ᖃᐅᔨᓯᒪᑦᑎᐊᖅᑐᓂ ᒪᓕᒐᓕᐅᖅᑎᐅᖃᑎᒐ 

ᑕᒪᑐᒥᖓ ᐊᔾᔨᒌᓐᖏᓐᓂᖏᓐᓂᑦ ᓄᓇᓖᑦ. ᑕᒪᓐᓇ 

ᑕᕝᕙ ᑕᐃᒪᐃᓐᓇᐃᓕᖓᓂᖓᓄᑦ, ᖃᓄᖅ 

ᐊᔾᔨᒌᔫᒥᔪᓂᑦ ᓴᖅᑭᑎᑦᑎᔪᓐᓇᖅᐱᑕ, ᓲᕐᓗ ᑖᔅᓱᒨᓇ 

ᑕᕝᕙ ᑐᑭᖃᕋᓱᑦᑐᖅ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐆᒥᖓᖃᐃ 

ᐊᐱᖅᑯᑎᖃᓗᐊᕈᑎᖃᒃᑲᓂᖅᐳᖓ, ᒥᓂᔅᑕ 

ᐅᖃᖅᑲᐅᒻᒪᑦ ᐅᕘᓇᒎᖅ ᖃᐅᔨᓴᖅᑕᐅᔪᓐᓇᑕᖅᐳᖅ, 

ᐅᕘᓇᓐᓘᓐᓃᒡᒎᖅ ᖃᐅᔨᓴᖅᑕᐅᔪᓐᓇᕆᓪᓗᑎ 

ᑕᐃᓪᓗᓂᒋᓪᓗ. 

 

ᑕᐃᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥ 

ᑕᑯᓇᓐᓂᐊᖅᑐᓄ ᑲᑎᒪᔨᕋᓛᖑᑲᐃᓐᓇᖅᑐᑦ. 

ᑕᐃᒃᑯᐊ ᒪᓕᒐᓕᐅᖅᑎᐅᖃᑕᐅᓕᖅᑎᓪᓗᖓ 

ᑎᓕᔭᐅᓂᑰᒻᒪᑕ, ᑕᒪᑐᒥᖓ 

ᐱᓕᕆᐊᔅᓴᖃᕋᓱᒋᓚᐅᓐᖏᑦᑎᐊᖅᑕᕋᓗᐊᒃᑲᓕ 

Education Act ᐃᓕᓐᓂᐊᖅᑐᓕᕆᓂᖅ 

ᐱᖁᔭᖓᓂᑦ ᑕᑯᓇᓐᓂᐊᕋᓱᒋᓚᐅᖅᑕᕋᓗᐊᒃᑲ 

ᖃᐅᑕᒫᖅᓯᐅᑕᐅᓐᖏᑦᑐᓂᑦ.  

 

ᑖᓐᓇ ᑕᕝᕙ ᓇᓗᓕᕈᑎᒋᑲᓐᓂᑳᓪᓚᑦᑎᐊᒻᒪᕆᒻᒥᔭᕋ, 

ᑕᐃᒪᐃᑦᑐᓕᕆᔮᕋᓱᒋᓚᐅᓐᖏᒃᑲᓗᐊᕋᑦᑎᒍ 

ᐃᓛᑎᒍᑦ. ᖃᐅᑕᒫᖅᓯᐅᑎᑯᓗᐃᓪᓕ ᑕᒪᒃᑯᐊ 

ᐊᐅᓚᓂᕐᒧᑦ ᒪᓕᒐᐅᑉ ᐃᓗᐊᓂ 

ᑎᑎᕋᖅᑕᐅᑲᓐᓂᓲᖑᒻᒪᑕ. ᒪᓕᒐᑐᐃᓐᓇᕐᒥᑦ 

ᑕᑯᓇᓐᓂᐊᒐᓱᒋᓚᐅᖅᑕᕋᓗᐊᕗᑦ ᑕᐃᒃᑯᐊ. ᑖᓐᓇ 

ᑕᕝᕙ ᐊᐱᖅᑯᑎᒋᖅᑲᐅᔭᕋ ᑕᐃᑰᓇ  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᓇᑦᑕᐅᑐᐃᓐᓇᕆᐊᖃᓯᑳᓪᓚᑭᓪᓗᓂ ᑕᒪᓐᓈ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪᐃᓛᒃ ᑕᕝᕙᓂ ᒪᓕᒐᑦᑎᓐᓂ Education Act 

ᕿᒥᕐᕈᐊᖅᑕᐅᓂᐊᖅᑎᓪᓗᒍ, ᖃᐅᔨᒪᑦᑎᐊᕋᑦᑕ 

ᑕᕝᕙᓂ Education Act-ᒥ ᑕᒪᒃᑯᐊ ᓄᓇᓕᓐᓂ 

ᑲᑎᒪᔨᐅᔪᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᑕᕝᕙᓂ 

ᐊᑖᓃᒥᒻᒪᑕ. ᑕᒪᓐᓇ ᐅᖃᐅᓯᕆᖃᐅᕙᕋᓕ ᑖᒃᑯᐊ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᐅᔪᐃᑦ 

ᑕᕝᕙᓂ ᐊᑖᓃᑎᓪᓗᒋᑦ ᒪᓕᒐᓕᐅᕈᓐᓇᒥᒻᒪᑕ 

ᐃᓗᐊᓂ. ᐃᒻᒪᖄ ᑕᕝᕙᓂ ᕿᒥᕐᕈᐊᖅᑎᓪᓗᑕ. 

 

ᐃᓛᒃ ᕿᒥᕐᕈᐊᓂᐊᖅᑎᓪᓗᒋᑦ ᑖᒃᑯᐊ ᑲᑎᒪᔨᕋᓛᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓᓄᑦ, 

ᐊᔾᔨᒌᓐᖏᑦᑐᓂᑦ ᕿᒥᕐᕈᐊᕈᓐᓇᕐᒪᑕ, 

ᒪᑐᓯᒪᓐᖏᒻᒪᑕ. ᑕᐃᒪᓐᓇ ᑕᕝᕙ 

ᐅᖃᐅᓯᕆᓗᐊᖅᑲᐅᕙᕋ, ᐃᒻᒪᖄ ᑕᐃᑰᓇ ᑕᒪᓐᓇ 

ᓄᓇᓕᒻᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᐃᑦ 

ᖃᓄᖅ ᓱᓇᓂᑦ ᓴᓐᖏᓂᖃᕈᓐᓇᖅᐸᑦ, ᑕᒪᔾᔭ ᑕᕝᕙ 

ᐃᓗᐊᓃᒻᒥᒻᒪᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᒥᔅᑐ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒻᒪᐅᑕᐅᒍᒪᓐᖏᑦᑎᐊᖅᑐᖓ ᐅᖃᖅᑎᑦᑎᔩ, 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᓐᓂ 

ᐱᔪᓐᓇᐅᑎᖏᓐᓂᑦ ᓴᓐᖏᓂᖏᓐᓂᓪᓗ 

ᐲᖅᓯᔪᒪᖏᓛᖑᖃᑕᐅᔪᖓ, 

ᐲᖅᓯᓇᓱᓐᖏᓛᖑᖃᑕᐅᔪᖓ, 

ᐲᖅᓯᓇᓱᓐᓂᐊᕋᓱᒋᔭᐅᓚᐅᖅᓯᒪᑦᑕᐃᓕᓚᖓᓗ. 

ᐅᑉᐱᕆᔭᖃᐃᓐᓇᐅᔭᕋᒪ ᑕᐃᒪᓐᖓᓕᒫᖅ ᓄᓇᓕᓐᓂ 

ᑎᒥᖁᑎᒋᔭᕗᑦ ᐱᔪᓐᓇᕐᓂᖃᕐᓂᖅᓴᐅᒍᑎᑦ 

ᑭᓱᑐᐃᓐᓇᖅ ᐊᐅᓚᑦᑎᐊᕈᓐᓇᕐᓂᖅᓴᐅᔪᖅ. 

ᐅᓇ ᐊᐱᖅᑯᑎᒋᓚᐅᕐᓚᒐ, ᑖᒃᑯᐊ ᒫᓐᓇ 

ᑐᓐᖓᕕᖏᔭᐅᔪᑦ ᒪᑐᖃᑦᑕᕐᓂᕐᒧᑦ. ᐊᒃᓱᐊᓗᒃ 

ᐊᔾᔨᒌᖅᑰᔨᓐᖏᒻᒪᑕ ᐅᖃᖏᖦᖢᖓᓗ 

ᐊᔾᔨᒌᒋᐊᖃᕐᓂᕋᖅᖢᒋᑦ ᑭᓯᐊᓂ ᐃᒡᓗᖔᖓᓂᑦ 

ᐃᒡᓗᖔᖓᓄᑦ ᐱᓗᐊᒪᔮᖅᑰᔨᓪᓚᕆᒃᓯᒪᖕᒪᑕ 

ᒫᓐᓇᐅᔪᖅ. ᑖᒃᑯᐊᓕ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᖓᑦ ᑐᓐᖓᕕᖃᖅᑎᑦᑎᓇᓱᒋᓪᓗᒋᑦ. 

 

ᐅᕝᕙ ᑐᓐᖓᕕᒋᔭᕆᐊᖃᖅᑕᓯ ᒪᑐᓯᓂᐊᕈᔅᓯ, 

ᑭᖑᓂᖔᖓᒍᓪᓕ ᐃᓱᒪᔅᓯᓐᓂᒃ ᐋᖅᑭᒋᐊᕈᓐᓇᖅᑕᓯ. 

ᐃᒪᓐᓇ ᐋᖅᑭᒃᓯᒪᓇᓱᒋᓚᐅᕋᓗᐊᕋᒃᑯ ᑕᐃᒪᐃᑉᐸᓪᓗ 

ᑖᒃᑯᐊ ᑐᓐᖓᕕᒋᔭᐅᔪᖅᑲᐅᑯᐊᖓᐃᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, 

ᑐᑭᓯᓇᑦᑎᐊᖅᑑᒐᓗᐊᖅ ᐊᒻᒪᓗ 

ᑐᑭᓯᐅᒪᔭᐅᑦᑎᐊᖅᑑᒐᓗᐊᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᐃᓕᓐᓂᐊᖅᑐᓕᕆᓂᕐᒧᑦ 

ᐊᖓᔪᖅᑳᖑᔪᖅ, ᐊᖓᔪᖅᑳᖅ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᑕᐃᒪ ᑖᒃᑯᐊ ᓇᓗᓇᐃᔭᕐᕕᒋᖃᑦᑕᖅᓯᒪᔭᕗᑦ 

ᑕᐃᒪᓐᓇᑦᑎᐊᖅ ᐅᑯᓄᖓ ᐃᓱᒪᓕᐅᕈᓐᓇᖅᑐᓯ. 

ᑕᐃᒪᓐᓇ ᓇᓗᓇᐃᔭᑦᑎᐊᖅᓯᒪᔪᓂᒃ 

ᐱᑖᖅᑎᑕᐅᖃᑦᑕᖅᑐᐃᑦ ᐊᒻᒪᓗ ᑖᒃᑯᐊ 

ᐃᓕᓐᓂᐊᖅᑐᓕᕆᔨᐅᔪᓂᒃ ᐅᕙᑦᑎᓐᓂᒃ.  

 

ᑕᒪᒃᑯᓂᖓ ᒪᓕᒐᑦᑎᓐᓂᒃ ᐅᕝᕙᓗᓐᓃᑦ 

ᑐᓴᕆᐊᖃᖅᑕᖏᓐᓂᒃ ᖃᐅᔨᒪᒋᐊᖃᖅᑕᖏᓐᓂᒃ 

ᑖᒃᑯᐊ ᒪᑐᐃᖓᕝᕕᒌᓐᓇᖅᑕᕗᑦ ᐊᒻᒪᓗ 

ᐅᖃᐃᓐᓇᖅᖢᑕ ᖃᖓᓕᒫᖅ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᓄᓇᓕᖕᓂ 

ᐅᐸᒃᑕᐅᖃᑦᑕᕈᓐᓇᑦᑎᐊᖅᑐᑦ 

ᐃᓕᓐᓂᐊᖅᑐᓕᕆᔨᐅᔪᓂᑦ ᖃᖓᓕᒫᖅ 

ᐊᐱᖅᑯᑎᖃᕌᖓᒥᒃ ᐅᕝᕙᓘᓐᓃᑦ ᖃᓄᖅ 

ᑐᑭᓯᐅᒪᓐᖏᑕᒥᓂᒃ ᐱᔭᒃᓴᒥᓂᒃ. 

ᐃᓕᓐᓂᐊᖅᑎᖃᑦᑕᕈᓐᓇᑦᑎᐊᖅᑕᕗᑦ ᑕᒪᒃᑯᐊ 

ᖃᖓᓕᒫᖅ ᒪᑐᐃᖓᒐᑦᑕ. ᑖᒃᑯᐊ 

ᓴᓇᖃᑎᒋᑦᑎᐊᖅᑕᕗᑦ ᖃᐅᔨᒪᖁᔨᑐᐃᓐᓇᖅᐳᖓ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᕿᔪᒃᑖᖅ. 



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 363 - 4(2): ᐆᒪᔪᓕᕆᔨ 

ᕿᑭᖅᑕᕐᔪᐊᒧᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ 

ᐊᕙᑎᓕᕆᔨᒃᑯᑦ ᐊᖓᔪᖅᑳᖓᓐᓄᑦ.  

 

ᑕᐃᒪ ᐊᑯᓂᐊᓗᒃ ᐆᒪᔪᕐᓂᐊᖅᑎᖃᖃᑦᑕᓐᖏᓐᓇᑦᑕ 

ᓄᓇᑦᑎᓐᓂ, ᑕᒪᓐᓇ ᐊᑲᐅᓐᖏᓕᐅᕈᑎᐅᓪᓚᒃᐸᒻᒪᑦ 

ᑕᒪᒃᑯᓄᖓ ᐊᓯᕙᖅᑎᓄᑦ ᐱᓗᐊᖅᑐᖅ. 

ᐊᕙᑎᓕᕆᔨᒃᑯᑦ ᐊᖓᔪᖅᑳᖓ ᐅᖃᕈᓐᓇᖅᑲ 

ᓇᓗᓇᐃᖅᓯᔪᓐᓇᖅᑲᓘᓐᓃᑦ ᓂᕆᐅᒋᔭᖃᕐᒪᖔᑦ 

ᖃᖓᒃᑯᑦ ᕿᑭᖅᑕᕐᔪᐊᖅ 

ᐆᒪᔪᕐᓂᐊᖅᑎᑖᕈᓐᓇᕋᔭᕐᒪᖔᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᐊᖓᔪᖅᑳᖑᔪᖅ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑏ. 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᖁᔭᒋᔭᕋ ᑖᔅᓱᒥᖓ 

ᐊᐱᕆᖕᒪᑦ ᑕᒪᒃᑯᐊ ᐆᒪᔪᕐᓂᐊᖅᑏᑦ ᑕᒫᓂ 

ᓄᓇᕗᒻᒥ ᐱᓗᐊᖅᑐᒥᒃ 

ᐆᒪᔪᕐᓂᐊᖅᑎᖃᓐᖏᔅᓲᔭᓕᖅᑐᐃᑦ ᐃᓚᖏᑦ 

ᑕᐃᒪᐃᑦᑐᑦ. ᑕᒪᒃᑯᐊ ᐱᓕᕆᐊᖑᓇᓱᒃᑑᒐᓗᐊᑦ 

ᑕᕝᕙᓂ ᐊᓪᓚᕕᑦᑎᓐᓂ ᐃᖅᑲᓇᐃᔭᖅᑎᑖᖁᓪᓗᒋᑦ. 

ᑕᒪᓐᓇ ᒫᓐᓇ ᑕᐃᒪᐃᓕᕝᕕᒋᔪᓐᓇᖅᑕᕋ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑏ. ᑕᒪᓐᓇᐃᓛᒃ 

ᐊᑲᐅᓐᖏᓪᓚᕆᑉᐸᒻᒪᑦ ᓄᓇᑦᑎᓐᓂᓕ ᐱᓗᐊᖅᑐᖅ. 

ᑕᒪᒃᑯᐊ ᐊᓯᕙᖅᑏᑦ ᓄᓇᑦᑎᓐᓄᑦ ᕿᓰᓐᓇᑦᑎᐊᓄᑦ 

ᑭᓯᐊᓂ ᑮᓇᐅᔭᓕᐅᕌᕐᔪᒐᓱᒍᓐᓇᐸᒻᒪᑕ ᑕᒪᒃᑯᐊ 

ᐅᑕᖅᑭᐅᔭᖃᑦᑕᕐᖓᑕ ᐊᑯᓂᐊᓗᒃ ᓄᓇᑦᑎᓐᓂᓕ 

ᐆᒪᔪᕐᓂᐊᖅᑎᖃᓐᖏᓐᓂᑦᑎᓐᓄᑦ.  

 

ᑕᒪᒃᑯᐊᖃᐃ ᐆᒪᔪᕐᓂᐊᖅᑎᖃᓐᖏᑦᑐᑦ 

ᓄᓇᑦᑎᓐᓂᓗ ᐱᓗᐊᖅᑐᒥᒃ ᕿᑭᖅᑕᕐᔪᐊᕐᒥ  

ᕿᓚᒥᐅᔫᒥᔪᒃᑯᑦ ᑎᑭᑕᐅᖃᑦᑕᕈᓐᓇᖅᑲᑦ ᑕᒪᒃᑯᓂᖓ 

ᐆᒪᔪᕐᓂᐊᖅᑎᓂᑦ ᑕᒪᒃᑯᐊ ᐊᓯᕙᖅᑏᑦ 

ᓇᓪᓕᓇᖅᓯᖃᑦᑕᕐᖓᑕ. ᐃᓛᓐᓂ 

ᑮᓇᐅᔭᓕᐅᕈᑎᒋᐊᕐᔪᒃᑕᑐᐊᖓ ᑕᕝᕙ ᕿᓯᒃ, 

ᐊᑯᓂᐊᓗᓪᓗ ᐅᑕᖅᑭᓪᓗᑎᒃ ᐆᒪᔪᕐᓂᐊᖅᑎᒥᒃ. 

ᕿᓚᒻᒥᐅᒃᑲᓐᓂᕐᔫᒥᔪᒃᑯᖅᑲᐃ 

ᐅᐸᒃᑕᐅᖃᑦᑕᕈᓐᓇᖅᑲᑦ ᐱᓗᐊᖅᑐᒥᒃ 

ᕿᑭᖅᑕᕐᔪᐊᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᖑᔪᖅ 

ᐊᕙᑎᓕᕆᓂᕐᒧᑦ ᐊᖓᔪᖅᑳᖅ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑏ. ᐄ, 

ᑖᓐᓇ ᐅᒃᐱᕆᑦᑎᐊᖅᑐᒍ ᒪᓕᒐᓕᐅᖅᑎᐅᖃᑎᒐ 

ᑖᔅᓱᒥᖓ ᓇᓗᓇᐃᖅᓯᒻᒪᑦ ᐊᒻᒪ ᓇᓗᓇᐃᖅᑕᖓ 

ᐅᑉᐱᕆᑦᑎᐊᑐᒍ ᑕᐃᒫᒃ. ᐊᒻᒪ ᒫᓐᓇ 

ᓇᓗᓇᐃᖅᓯᒍᓐᓇᖅᑐᖓ ᑕᐃᒪᐃᑦᑐᒥ 

ᓴᖅᑭᑐᖃᕋᐃᒻᒪᑕ ᑕᑯᓇᒋᐊᕐᓂᐊᖅᑲᕋ, 

ᒪᓕᒐᓕᐅᖅᑎᐅᖃᑎᒋᔭᒪ ᐃᓱᒫᓘᑎᒋᔭᖓ, 

ᖃᖓᒃᑯᑦ ᑖᓐᓇ ᕿᑭᖅᑕᕐᔪᐊᖅ 

ᐃᖅᑲᓇᐃᔭᖅᑎᑖᕈᓐᓇᓂᐊᕐᒪᖔᕐᓘᓐᓃᑦ 

ᐅᕝᕙᓘᓐᓃᑦ ᐅᐸᑦᑕᐅᓴᕋᐃᒍᓐᓇᓂᐊᕐᒪᖔᖅ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ, ᑲᔪᓯᓗᑕ. 7. ᑎᑎᖅᑲᑎᒍᑦ 

ᐊᐱᖅᑯᑏᑦ. 8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔪᑏᑦ. (ᑐᓵᔨᑎᒍᑦ) 9. ᑭᐅᔪᑏᑦ ᒪᑐᐃᖅᓯᔪᑎᓄᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. 10. ᑭᐅᔪᑏᑦ 

ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 

11. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 12. ᑭᐅᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑕᐅᓚᐅᖅᑐᓄᑦ.  

13. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ. (ᑐᓵᔨᒃᑰᕈᓐᓃᖅᑐᖅ) 14. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕᕆᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 100 - 4(2): 

ᒪᓕᒐᓕᕆᔾᔪᑎᓄᑦ ᑲᑎᒪᔩᑦ ᓄᓇᕘᒧᑦ 

ᐊᕐᕌᒍᑕᒫᑦ ᐅᓂᒃᑳᖓ 2013-14 (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᓪᓚᒃᑲᐃᔪᒪᓕᕐᒥᔪᖓ 

ᓵᑦᑎᓐᓄᑦ ᑖᒃᑯᐊ ᐅᓂᒃᑳᕆᔭᐅᓯᒪᔪᑦ 

ᐱᖁᔭᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐊᕐᕌᒍᑕᒫᖅᓯᐅᑎᖏᑦ, ᐊᕐᕌᒎᓚᐅᖅᑐᒧᑦ 2013-14. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑲᑎᒪᔾᔪᑎᒃᓴᑦᑎᓐᓂ 14. ᓴᖅᑭᑎᑕᐅᓂᖏᑦ 

ᑎᑎᖅᑲᑦ. ᒥᔅᑕ ᒥᑭᓐᖑᐊᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 101 - 4(2): 

ᑎᑎᖅᑲᐅᓯᐊᑦ ᖃᒪᓂᑦᑐᐊᒥ ᐆᒪᔪᕐᓂᐊᑎᒃᑯᑦ 

ᑎᒥᖓᓐᓂᒃ ᐱᔾᔪᑎᓕᒃ ᑭᒡᒐᕕᑦ 

ᐱᓕᕆᓂᐅᔪᒥᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᓴᖅᑭᑦᑎᔪᒪᔪᖓ ᑎᑎᖅᑲᓂᑦ 

ᐊᔾᔨᖏᓐᓂᑦ ᑎᑎᕋᐅᓯᐊᖑᓚᐅᖅᑐᓂᑦ 

ᐱᓚᐅᖅᑕᓐᓂᒃ, ᖃᒪᓂᑦᑐᐊᖅ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖁᑎᒋᔭᖓᓐᓂᑦ, ᐱᔾᔪᑎᖃᖅᖢᑎᒃ 

ᑐᒃᓯᕋᐅᑎᒋᔭᐅᔪᒥᑦ ᑭᒡᒐᕕᖕᒥ ᐱᓕᕆᔭᐅᔪᒪᔪᒥᒃ. 

ᑎᓕᐅᕆᕗᖓ ᒪᓕᒐᓕᐅᖅᑎᓕᒫᓂᒃ ᑖᒃᑯᐊ 

ᐅᖃᓕᒫᖅᑕᐅᑦᑎᐊᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 

14. ᑎᑎᖅᑲᑦ ᓴᖅᑭᑎᑕᐅᓂᖏᑦ. ᒪᕐᕉᖕᓂᒃ 

ᓴᖅᑭᑕᒃᓴᖃᕋᒪ. ᑲᑎᒪᔩᑦ ᑖᒃᑯᓂᖓ ᒪᕐᕉᖕᓂᒃ 

ᓴᖅᑭᑕᒃᓴᖃᕋᒪ ᐅᓪᓗᒥ.  

 

ᓴᖅᑭᑕᐅᔪᖅ ᑎᑎᖅᑲᒃ 102 - 4(2): 

ᐃᓚᒋᐊᕈᑎᑦ ᓄᖅᑲᓂᕐᒧᑦ ᐃᑲᔫᑎᓄᑦ 

ᒪᓕᒐᖅ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 103 - 4(2): 2013-

14-ᒥ ᐊᕐᕌᒍᑕᒫᑦ ᐅᓂᒃᑳᖅ 

ᓂᕈᐊᖅᑐᓕᕆᔨᒻᒪᕆᐅᑉ (ᐅᖃᖅᑎ) 

 

ᒪᓕᒃᖢᒍ ᑖᒃᑯᐊ ᓈᓴᐅᑎᖓ 20..1 ᒪᓕᒐᐅᑉ 

ᓄᖅᑲᕈᒻᒪᓯᐊᔅᓴᓄᑦ ᒪᓕᒐᖅ ᓴᖅᑭᑎᔪᒪᑦᑕᖅᐳᖓ 

ᐊᔾᔨᖏᑦ ᓈᓴᐅᑎᖓ 7-ᖓᓂ. ᐊᑐᖅᑕᐅᓪᓗᓂ 

ᒪᓕᒐᖅ ᐱᓕᕆᔭᐅᓂᑯᓂᑦ. 

 

ᐊᒻᒪᓗᑦᑕᐅᖅ ᓴᖅᑭᑦᑐᒪᓪᓗᒍ 2013-14 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᐊᖏᔪᖅᑲᖓᑕ 

ᓂᕈᐊᖅᑐᓕᕆᔨᒃᑯᑦ ᓄᓇᕗᑦᒥ. 

 

(ᑐᓵᔨᑎᒍᑦ) 15. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᒃᓴᓄᑦ. (ᑐᓵᔨᑎᒎᕈᓐᓃᖅᑐᖅ) 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 019 - 4(2): ᐃᓚᔭᐅᔪᑦ ᑲᑎᒪᓃᑦ 

ᐃᑲᕐᕋᖏᑦ ᐅᓪᓗᖏᓪᓗ - ᖃᐅᔨᒃᑲᐃᒍᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᓇᒡᒐᔭᐅᒥ ᒫᓯ 2, 2015-ᖑᓕᖅᐸᑦ 

ᐆᒥᖓ ᐱᖁᔨᕗᖔᕐᓂᐊᕋᒪ: 

 

ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐊᒡᒍᒧᑦ. ᐅᖃᖅᑏ, 

ᐱᔪᓐᓇᖅᑎᑕᐅᖁᓪᓗᒍ ᐋᖅᑭᒃᓯᔪᓐᓇᕐᓂᐊᕐᒪᑦ 

ᑲᑎᒪᓂᐅᑉ ᐃᑲᕐᕋᖏᓐᓂ, 

ᑲᑎᒪᓐᓇᐅᔪᓐᓃᕋᓗᐊᖅᑎᓪᓗᒍ, ᐅᖃᖅᑏ, 

ᑲᑎᒪᑎᑦᑎᔪᓐᓇᕐᓗᓂ ᐃᑲᕐᕋᖓᑕ ᐅᖓᑖᒍᑦ 

ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ ᒪᓕᒐᓕᐅᕐᕕᖕᒥ 

2015-ᖑᑎᓪᓗᒍ. 

 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 17. 

ᐱᕈᔨᕗᖔᕈᑏᑦ 18. ᑲᑎᒪᔾᔪᑎᒃᓴᑦᑎᓐᓂ 

ᓯᕗᓪᓕᖅᐹᕐᒥ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

19. ᑲᑎᒪᔾᔪᑎᒃᓴᑦᑎᓐᓂ ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᑦ, ᒥᔅᑕ ᐲᑕᓴᓐ.  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1816 

 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 14 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 3, 

2014-2015 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᐸᖕᓂᖅᑑᑉ. ᒪᓕᒐᒃᓴᖅ 14, 

ᑮᓇᐅᔭᓂᒃ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 

ᓈᓴᐅᑎᖓ 3, 2014-2015, ᑐᒡᓕᐊᓂ 

ᐅᖃᓕᒫᖅᑕᐅᖃᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐃᓚᒋᐊᕈᑎᒃᓴᓂᒃ 

ᑮᓇᐅᔭᖅᑐᕈᑎᒃᓴᓄᑦ 

ᐊᑭᓕᖅᓱᐃᔾᔪᑎᖃᕈᓐᓇᕐᓂᐊᕐᒪᑕ 

ᐊᑭᔪᖅᑐᖁᑎᒋᓚᐅᖅᑕᖏᓐᓄᑦ ᓄᓇᕗᑦ 

ᒐᕙᒪᒃᑯᖏᑕ ᑮᓇᐅᔭᓕᕆᓐᓇᐅᑉ ᐃᓱᐊ ᑎᑭᓪᓗᒍ 

ᒫᑦᓯ 31, 2015. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᖕᒪᑦ. 

ᐱᔾᔪᑎᖓᓄᑦ ᐱᖁᔨᕗᖔᕈᑎᐅᑉ ᓈᒻᒪᒃᓴᖅᑐᑦ. 

ᐊᑭᕋᖅᑐᖅᑐᑦ ᐱᖁᔨᕗᖔᕈᑦ ᑲᔪᓯᔪᖅ ᒪᓕᒐᒃᓴᖅ 

14, ᑲᑎᒪᑐᐃᓐᓇᖅᑐᓄᑦ ᐃᓕᔭᐅᕗᖅ.  

 

ᑐᒡᓕᐊᓄᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ 

ᐲᑕᓴᓐ.  

 

ᒪᓕᒐᒃᓴᖅ 15 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑎᖓ 2, 2014-2015 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᐸᖕᓂᖅᑑᑉ. ᒪᓕᒐᒃᓴᖅ 15, 

ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ) ᒪᓕᒐᖅ, ᓈᓴᐅᑎᖓ 2, 2014-

2015, ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᑮᓇᐅᔭᓂᒃ 

ᑐᓂᓯᒃᑲᓐᓂᕐᓂᐊᖅᑐᖅ ᐊᑭᓕᐅᑕᐅᓂᐊᕐᒪᑕ  

ᐊᐅᓚᔾᔪᑎᓄᑦ ᐊᑭᓕᕆᐊᖃᖅᑕᖏᑦ ᓄᓇᕗᑦ 

ᒐᕙᒪᒃᑯᖏᑦᑕ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 

ᐃᓱᓕᓪᓗᒍ ᒫᑦᓯ 31, 2015. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᔾᔪᑎᐊᓄᑦ ᐱᖁᔨᕗᖔᕈᑎᐅᑉ. ᓈᒻᒪᒃᓴᖅᑐᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᓈᒻᒪᒃᑐᖅ, ᒪᓕᒐᒃᓴᖅ 

15 ᑐᓂᔭᐅᕗᖅ ᑲᑎᒪᑐᐃᓐᓇᖅᑐᓄᑦ.  

 

ᑐᒡᓕᐊᓄᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 17 - ᐊᑐᕈᓐᓃᖅᑎᑦᑎᓂᕐᒧᑦ 

ᐱᖁᑎᓂᑦ ᒪᓕᒐᖅ, 2012-2013 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᓅᑦᑎᒋᐊᖅᐳᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐊᖅᑎᖓᓄᑦ ᐸᖕᓂᖅᑑᑉ. 

ᒪᓕᒐᒃᓴᖅ 17, ᐊᑐᕈᓐᓃᖅᑎᑦᑎᓂᕐᒧᑦ ᐱᖁᑎᓂᑦ 

ᒪᓕᒐᖅ, 2012-13, ᐅᖃᓕᒫᖅᑕᐅᖁᓪᓗᒍ 

ᑐᒡᓕᐊᓂ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐊᖏᖅᓯᔪᖅ 

ᑎᑎᕋᖅᓯᒪᔪᓂᒃ ᐲᖅᓯᔪᓐᓇᕐᓂᐊᕐᒪᑕ ᒪᓕᒃᑕᐅᓗᑎᒃ, 

ᓇᐃᓴᐅᑎᖓ 24 ᐊᒻᒪᓗ 82 ᑮᓇᐅᔭᐃᑦ 

ᐊᐅᓚᑕᐅᓂᖏᓐᓂᒃ ᒪᓕᒐᐅᑉ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᖕᒪᑦ 

ᐱᔾᔪᑎᖓᓄᑦ ᒪᓕᒐᒃᓴᐅᑉ. ᓈᒻᒪᒃᓴᖅᑐᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

ᑲᑎᒪᔨᕋᓛᓄᑦ ᑐᓂᔭᐅᔪᖅ ᒪᓕᒐᒃᓴᓕᕆᓂᕐᒧᑦ 

ᑲᒪᔪᓄᑦ.  

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᑦ, ᒥᔅᑕ ᐲᑕᓴᓐ. 



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1817 

 

ᒪᓕᒐᒃᓴᖅ 18 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 1, 

2015-2016 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓅᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᐸᖕᓂᖅᑑᑉ ᒪᓕᒐᒃᓴᖅ 18, 

ᑮᓇᐅᔭᓂᒃ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 

ᓈᓴᐅᑎᖓ 1, 2015-2016, ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᒃᑯᐊ ᒪᓕᒐᒃᓴᐃᑦ ᐃᓚᒋᐊᕈᑎᓄᑦ 

ᑮᓇᐅᔭᖃᖅᑎᑦᑎᓂᐊᖅᑐᑦ ᐊᑭᑐᔪᖅᑐᕈᑎᒃᓴᓄᑦ 

ᓄᓇᕗᑦ ᒐᕙᒪᒃᑯᖏᑦ ᐊᑭᓖᔪᓐᓇᖁᓪᓗᒋᑦ 

ᐃᓱᓕᓪᓗᒍ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᒫᑦᓯ 31, 

2016. ᖁᔭᓐᓈᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᖕᒪᑦ. ᐱᔾᔪᑎᖓᓄᑦ ᒪᓕᒐᒃᓴᐅᑉ 

ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 18, 

ᑲᑎᒪᑐᐃᓐᓇᖅᑐᓄᑦ ᑐᓂᔭᐅᕗᖅ.  ᑐᒡᓕᐊᓄᑦ 

ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓅᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᐸᖕᓂᖅᑑᑉ. ᒪᓕᒐᒃᓴᖅ 19, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᓂᕐᒧᑦ ᒪᓕᒐᖅ ᑐᒡᓕᐊᓄᑦ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᒃᑯᐊ ᒪᓕᒐᒃᓴᐃᑦ ᑕᓪᓕᒪᒃᑲᓐᓂᕐᓂᒃ 

ᐃᓚᓯᔪᑦ ᑳᓐᓱᑖᕈᑕᐅᔪᓐᓇᖅᑐᓄᑦ 

ᐋᓐᓂᐊᖅᑖᕈᑕᐅᔪᓐᓇᖅᑐᓄᑦ ᖃᑦᑎᕆᔨᓄᑦ. 

ᖁᔭᓐᓇᒦᒃ.  

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᐱᔾᔪᑎᖓᓄᑦ 

ᐱᖁᔨᕗᖔᕈᑎᒃᓴᐅᑉ. ᐱᖁᔭᒃᓴᐅᑉ ᐱᔾᔪᑎᖓᓄᑦ 

ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. 

ᒪᓕᒐᒃᓴᖅ 19. ᑐᓐᓂᕆᔭᐅᕗᖅ ᑲᑎᒪᑐᐃᓐᓇᕐᓂᕐᒧᑦ 

ᒪᓕᒐᓕᕆᓂᕐᒧᑦ. 

 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᐱᑕᖃᕈᓐᓃᕋᒪ. 20. ᑲᑎᒪᑐᐃᓐᓇᕆᐊᓕᖕᓂ 

ᑲᑎᒪᔾᔪᑎᖃᕐᓗᑎᒃ. ᒪᓕᒐᒃᓴᐃᑦ 14, 15, 16, 

ᐊᒻᒪᓗ 18, ᒥᔅᑕ ᐋᖁᐊᖅ ᐃᒃᓯᕙᐅᑕᕐᒦᓪᓗᓂ.  

 

ᐱᒋᐊᓚᐅᖏᓂᑦᑎᓂᒃ ᑲᑎᒪᑐᐃᓐᓇᕐᓂᕐᒧᑦ 20 

ᒥᓂᔅᓯᒥᒃ ᕿᑲᑲᐃᓐᓇᕐᓂᐊᖅᐳᒍᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 10:30ᒥ 

ᑲᑎᒪᑐᐃᓐᓇᓯᓪᓗᑎᓪᓗ 10:55ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓪᓛᒃᑯᑦ. 

(ᑐᓵᔨᒃᑰᖏᑦᑐᖅ) ᐃᓄᐃᑦ ᓄᓇᕗᒻᒥᐅᑦ, 

ᒥᓂᔅᑕᐃᓪᓗ. 

 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕐᒥᒐᒃᑯ. 

ᑲᑎᒪᑐᐃᓐᓇᖅᑎᓪᓗᑕ ᐱᓕᕆᐊᖃᕐᓂᐊᖅᑐᒍᑦ 

ᐅᑯᓂᖓ, ᒪᓕᒐᒃᓴᐃᑦ 14, 15, 16 ᐊᒻᒪᓗ 18. 

ᑲᑎᒪᔩᑦ ᖃᓄᐃᑦᑐᒪᕙ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᐅᑎᖅᑐᐃᓐᓇᐅᒻᒥᒐᑦᑎ. ᐃᒃᓯᕙᐅᑖᖅ, 

ᑲᔪᓯᓂᖃᕈᒪᔪᒍᑦ ᕿᒥᕐᕈᓇᓪᓗᑎᒍᑦ 2015-16-ᒥ 

ᒥᒃᓴᐅᓯᔭᓪᓗᐊᑕᕆᔭᐅᔪᓂᒃ ᕼᐋᒻᓚᓕᕆᔨᒃᑯᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑖ ᑲᔪᓯᖁᓪᓗᑕ ᕼᐋᒻᓚᓕᕆᔨᒃᑯᑦ 

ᒥᒃᓴᐅᓯᔭᓪᓗᐊᑕᖏᓐᓂᒃ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 16 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2015-2016 - ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᒃᐱᑖ ᑖᒃᑯᐊ ᒥᓂᔅᑕ ᓴᒻᒧᖅᑑᑉ 

ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᒻᒨᖃᑕᐅᖁᓪᓗᒋᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖅᓱᒃᑏ 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ 

ᑲᑎᒪᕕᐅᑉ ᐃᓗᐊᓄᑦ. 

 

ᑎᑎᕋᖅᑕᐅᓯᒪᓂᐊᕐᒪᑦ ᑲᑎᒪᔾᔪᑎᒥᕐᓂ ᒥᓂᔅᑖ 

ᑖᒃᑯᐊ ᐃᖅᑲᓇᐃᔭᖅᑎᑎᑦ ᑕᐃᔪᓐᓇᕈᕕᖏᑦ 

ᐃᖅᑲᓇᐃᔭᖅᑎᑎᑦ ᐊᑎᖏᑦ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑕᓕᖅᐱᓃᑦᑐᖅ ᑐᖏᓕᕋ, 

ᓗᐃᑦ ᒍᕇᓐ ᐊᒻᒪᓗ ᓴᐅᒥᓐᓃᑦᑐᖅ ᐊᐅᓚᑦᑎᔨᕗᑦ 

ᑮᓇᐅᔭᓕᕆᓂᕐᒧᑦ, ᒎᓴᓐ ᐅᐃᔪᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐃᑦ. ᑲᑎᒪᔩᑦ ᐅᖃᐅᓯᒃᓴᖃᕈᒪᕚᑦ? 

ᖁᔭᓐᓇᒦᒃ. ᐊᑎᖁᑎᕋᓐᖏᓐᓇᒪ. ᑖᒃᑯᐊ 

ᒪᑉᐱᒐᖅᑎᒍᑦ ᐱᓕᕆᐊᕆᓂᐊᓕᕐᒥᔭᕗᑦ 

ᐱᒋᐊᕈᑎᒋᓗᒍ J-4 ᖃᓪᓗᓈᑎᑐᑦ, ᔨ-4 ᐃᓄᒃᑎᑐᑦ. 

ᕼᐋᒻᓚᓕᕆᔨᒃᑯᑦ. ᐱᓕᕆᕕᒻᒧᑦ ᓇᐃᓈᕈᑎᒃ. 

ᐊᐅᓚᑦᑎᓂᖃᕐᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓪᓛᒃᑯᑦ. 

ᐃᒃᓯᕙᐅᑖᖅ, ᐅᕙᓃᖅᑰᕋᑦᑕ ᖃᓪᓗᓈᑎᑑᖓᔪᓂ J-

4, ᐊᒻᒪ ᑖᒃᑯᓇᓂ ᐸᕐᓇᐅᑕᐅᓯᒪᔪᓂᒃ ᒪᒃᐱᖅᑐᕋᖓ  

157 ᐊᒻᒪᓗ 158. ᑕᕝᕙᓂ ᓯᕗᓪᓕᖅᐹᒥᒃ 

ᐊᐱᖅᑯᑎᖃᓚᐅᕐᓚᖓ, ᐃᒃᓯᕙᐅᑖᖅ. 

 

ᑖᒃᑯᐊ ᑎᑎᕋᖅᓯᒪᔪᓂ 2014-17 ᐅᖃᖅᓯᒪᔪᖃᕐᒪᑦ 

ᑕᕝᕙᓂᒎᖅ 2014-15 ᑮᓇᐅᔭᖅᑑᑎᖓᑕ ᐃᓗᐊᓂ 

ᓯᕗᓪᓕᐅᑎᓂᐊᕐᓂᕋᖅᑕᐅᓯᒪᖕᒪᑦ ᑖᓐᓇ 

ᐱᓕᕆᕝᕕᐅᔫᑉ ᐱᓕᕆᐊᖃᕐᓂᖓ ᑕᑯᓇᒃᑕᐅᖁᓪᓗᒍ. 

ᑕᕝᕙᓂᓗ 2015-16 ᑎᑎᕋᖅᓯᒪᔪᓂ 

ᓇᓗᓇᐃᖅᓯᒪᑦᑎᐊᖅᖢᓂ ᑖᓐᓇ ᑎᒥᐅᔫᑉ 

ᐋᖅᑭᒃᓱᖅᓯᒪᓂᖓ ᐋᖅᑭᒋᐊᒃᑲᓐᓂᕐᒪᓂᕆᓕᖅᑕᖓ. 

 

ᑖᒃᑯᐊ 2015-ᒥᒃ 18-ᒧᑦ ᑎᑎᕋᖅᓯᒪᔪᑦ ᐸᕐᓇᐅᑏᑦ 

ᑎᑎᕋᖅᓯᒪᖏᒃᓗᐊᖅᑎᓪᓗᒍ ᐊᓯᔾᔨᖅᓯᒪᔪᖃᕐᒪᖔᑦ 

ᐱᓕᕆᐊᒃᓴᖏᓐᓂᒃ. ᒥᓂᔅᑐ, 

ᑐᑭᓯᒋᐊᕈᒪᒐᓗᐊᖅᑐᖓ ᖃᓄᖅ ᑖᓐᓇ 

ᐋᖅᑭᒋᐊᕈᑎᒋᓚᐅᖅᑕᓯ, ᐱᓕᕆᕕᓯ ᐃᓗᐊᓂ 

ᐋᖅᑭᒋᐊᕈᑎᒋᓚᐅᖅᑕᓯ. ᖃᓄᖅ ᐱᔨᑦᑎᕐᓂᖅᓯᓐᓄᑦ 

ᐊᑲᐅᓯᕚᓪᓕᕈᑕᐅᓂᐊᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕᒨᓚᐅᖏᓐᓂᕋᓂ. ᓈᑎᐊ ᒪᐃᒃ ᐊᒻᒪᓗ ᑖᒃᑯᐊ 

ᖁᕝᕙᓯᓐᓂᓖᑦ 10-ᒦᑦᑐᖅ ᐃᓕᑕᕆᑲᐃᓐᓇᕈᒪᒐᒃᑭᑦ 

ᑕᕝᕙᓂ ᑲᑎᒪᕕᒻᒦᖃᑕᐅᒻᒪᑕ. ᑐᓐᖓᓱᒋᔅᓯ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᐊᐱᖅᑯᓯᕆᔭᖓ 

ᑭᐅᑦᑎᐊᕋᓱᓐᓂᐊᕋᓗᐊᖅᐸᕋ ᑭᓯᐊᓂ 

ᑭᐅᑦᑎᐊᖏᒃᑯᒃᑯ ᐊᐱᕆᒃᑲᓐᓂᕈᓐᓇᓂᐊᕐᒪᑦ ᑕᒪᑐᒪ 

ᒥᔅᓵᓄᑦ. ᑕᒪᒃᑯᐊ ᑕᕝᕙᓂ 2015-18ᒧᑦ 

ᐊᐱᖅᑯᓯᕆᖅᑰᕐᒪᒋᑦ. ᑖᒃᑯᐊ ᐊᓯᔾᔨᓗᐊᔮᓐᖏᑦᑐᑦ, 

ᐊᒻᒪᓗ ᐊᐅᓪᓛᖅᑕᐅᓂᖏᑦ ᓇᒻᒥᓂᖅ, ᓲᕐᓗ ᑕᕝᕙᓂ 

ᐱᓕᕆᕕᒋᔭᑦᑕ ᑮᓇᐅᔭᖁᑎᖏᓐᓂᒃ ᐊᑐᕐᓗᑕ 

ᑖᒃᑯᐊ ᐱᓕᕆᐊᕆᔪᓐᓇᕐᓂᐊᖅᑕᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᓄᒃ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᖃᐃ 

ᓇᓗᓇᖏᓐᓂᖅᓴᐅᒋᐊᕐᓗᒍ ᐊᐱᖅᑯᑎᒋᓚᐅᕐᓚᒍ, 

ᑖᓐᓇ ᐋᖅᑭᒋᐊᕈᑎᒋᓯᒪᕙᒌᖅᑕᓯ, ᐱᓕᕆᕕᓯ 

ᐃᓗᐊᓂ ᐋᖅᑭᒋᐊᕈᑎᒋᕙᓚᐅᖅᑕᓯ, 

ᐋᖅᑭᒋᐊᕈᑎᒋᕙᒌᖅᓯᒪᔭᓯᓗ ᑖᓐᓇ 

ᓄᑖᖑᓕᖅᑎᓪᓗᒍ. ᖃᓄᖅ ᑕᒪᓐᓇ 

ᐱᔨᑦᑎᕐᓂᔅᓯᓐᓄᑦ ᐊᑲᐅᓯᕚᓪᓕᐅᑕᐅᓂᐊᖅᐸ? 

ᑐᑭᓕᐅᔾᔨᔪᓐᓇᕈᕕᑦ ᑭᓱᒥᒃᑭᐊᖅ. ᖁᔭᓐᓇᒦᒃ 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᓯᕆᓪᓚᑦᑖᖅᑕᖓ 

ᑐᑭᓯᑎᐊᖅᑰᓕᖅᐸᕋ. ᑕᐃᒪ ᑖᓐᓇ ᐱᓕᕆᕕᒋᔭᕗᑦ 

ᖃᓄᖅ ᑕᒪᒃᑯᐊ ᐱᓕᕆᔨᖁᑎᒋᔭᖅᐳᑦ ᖃᓄᖅ 

ᐋᖅᑭᒃᓱᑦᑎᐊᑲᓐᓂᕋᔭᓚᐅᕐᒪᖔᑕ 

ᑲᒪᒋᔭᐅᓚᐅᖅᓯᒪᒻᒪᑕ, ᐊᕐᕌᓂᐅᓚᐅᖅᑐᖅ ᒫᓐᓇ 

ᐱᐊᓂᔅᓯᒪᓕᕐᒪᑦ, ᐊᒻᒪᓗ ᑕᒪᒃᑯᐊ ᑕᐃᒪᓐᓇ 

ᐋᖅᑭᒃᓱᖅᑕᐅᓚᐅᖅᓯᒪᔪᑦ. ᑖᓐᓇ ᐱᓕᕆᕕᒋᔭᑦᑕ 

ᐃᖏᕐᕋᓂᖓ ᐃᖏᕐᕋᑦᑎᐊᑲᓐᓂᖁᓪᓗᒍ, ᐊᒻᒪᓗ 

ᑕᒪᒃᑯᐊ ᐱᓕᕆᔨᖁᑎᒋᔭᖅᐳᑦ, 

ᐱᓕᕆᐊᔅᓴᓪᓚᑦᑖᕐᒥᓂᒃ ᐱᓕᕆᔪᓐᓇᖅᓯᑦᑎᐊᕐᓗᑎᒃ 

ᐱᔪᓐᓇᖁᓪᓗᒋᑦ ᑕᒪᓐᓇ ᐱᓕᕆᐊᕆᓚᐅᖅᓯᒪᒐᑦᑎᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐋᖅᑭᒋᐊᖅᓯᑎᓪᓗᓯ ᐱᓕᕆᕝᕕᓯᓐᓂ 

ᐊᑐᕐᓂᐊᓕᖅᑐᓂᓪᓗ, ᓅᑦᑎᔭᕆᐊᖃᓚᐅᖅᐱᓰ 

ᐊᒡᓚᕕᐅᔪᓂᑦ ᓄᓇᓖᑦ ᐊᓯᐊᓂ ᐊᓯᐊᓄᑦ, 

ᐅᕝᕙᓘᓐᓃᑦ ᓄᓇᓕᖕᓂᑦ ᓄᓇᓕᖕᓄᑦ ᐊᓯᐊᓄᑦ 

ᐃᖅᑲᓇᐃᔮᓂᒃ ᓅᑎᕆᔭᕆᐊᖃᓚᐅᖅᐱᓰ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑕᒪᒃᑯᐊ 

ᒫᓐᓇ ᐅᓪᓗᒥᒧᑦ ᑎᑭᑦᑐᒍ ᐱᓕᕆᐊᕆᔭᖅᐳᑦ, 

ᐊᑕᐅᓯᑦᑎᐊᒻᒪᕿᒻᒥᑦ ᓅᑦᑎᔭᕆᐊᖃᓚᐅᖅᓯᒪᔪᒍᑦ,  

ᑖᓐᓇ ᒥᓂᔅᑕ ᑐᓪᓕᖓᑕ ᑐᓪᓕᑲᓐᓂᖓ, ᑕᐅᕙᓐᖓᑦ 

ᑭᕙᓪᓕᕐᒥᑦ ᑕᕝᕗᖓ ᐃᖃᓗᓐᓄᑦ 

ᓅᑕᐅᓚᐅᖅᓯᒪᒻᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

ᐊᐱᕆᔪᒪᒋᓪᓗᖓ ᐊᓯᔾᔨᖅᑕᕕᓂᓯ ᐃᓚᖓᓐᓂᒃ. 

ᐅᑯᐊ ᐸᕐᓇᐅᑎᒋ, ᐃᓛᒃ ᐋᖅᑭᒃᓱᐃᕙᓪᓕᐊᑎᓪᓗᓯ 

ᑕᕝᕙᓂ 2015-18 ᐋᖅᑭᒋᐊᕈᑎᑕᖃᓚᐅᕐᒥᒻᒪᑦ 

ᐅᑯᐊ ᓅᑦᑎᔪᕕᓂᐅᓪᓗᓯ, ᐱᓕᕆᐊᒃᓴᓂᑦ, 

ᐃᖅᑲᓇᐃᔮᓂᐅᓐᖏᑦᑑᒐᓗᐊᖅ ᐱᓕᕆᐊᒃᓴᓂᑦ. 

 

ᑕᕝᕙᓐᖓᑦ ᐊᐅᓚᑦᑎᓂᕐᒥᑦ 

ᐊᐅᓚᑦᑎᕕᖕᒥᓅᖅᖢᓯᐅᒃ ᓄᓇᓕᖕᓄᑦ 

ᐃᑲᔪᕋᓱᐊᕐᓂᕐᒧᑦ ᐱᓕᕆᕝᕕᖕᒧᑦ ᐅᑯᐊ 

ᓂᐅᕕᖅᐸᒃᑐᓄᑦ ᑲᒪᔨᐅᔪᑦ ᐊᒻᒪᓗ ᑳᓐᑐᕌᖃᖅᑐᓄᑦ 

ᐱᓕᕆᐅᔪᑦ ᐱᓕᕆᕝᕕᖕᒥᑦ ᐊᐅᓚᑦᑎᕕᖕᒥᑦ 

ᓅᖢᓯᐅᒃ ᐊᓯᐊᓄᑦ ᐱᓕᕆᕝᕕᐅᔪᒧᑦ. 

ᑐᑭᓯᒋᐊᕈᒪᑐᐃᓐᓇᖅᖢᖓ ᖃᓄᐃᒻᒪᑦ ᑖᓐᓇ 

ᓅᑕᐅᓚᐅᕐᒪᖔᑦ?  ᖃᓄᐃᒻᒪᓪᓗ 

ᐱᐅᓂᖅᓴᐅᓂᐊᕐᒪᖔᑦ?  ᖁᔭᓐᓇᒦᒃ ᐃᒃᓱᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ:  ᖁᔭᓐᓇᒦᒃ 

ᐅᖃᖅᑎᑦᑎᔩ.  ᑖᒃᑯᐊ ᑕᐃᒪᓐᓇ 

ᑎᑎᕋᖅᓯᒪᓂᖏᓐᓄᑦ ᓅᑕᐅᓯᒪᔫᔭᖅᑐᒃᓴᐅᒐᓗᐃᑦ 

ᑭᓯᐊᓂ ᓅᑕᐅᓯᒪᖏᑦᑐᑦ.  ᑖᒃᑯᐊ ᓱᓕ ᑕᐃᑯᖓ 

ᑐᑭᒧᐊᒃᑎᑦᑎᔨᓄᑦ ᐊᑐᐊᒐᓕᕆᔨᓄᑦ ᓲᕐᓗ 

ᐊᖓᔪᖄᑲᖅᖢᑎᒃ ᓱᖁᓯᖅᓯᒪᖏᑦᑐᓅᒐᓗᐃᑦ ᑖᒃᑯᐊ.  

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᔅᑕ ᐃᓄᒃ. 

 

ᐃᓄᒃ:  ᖁᔭᓐᓇᒦᒃ ᐃᓯᕙᐅᑖᖅ.  

ᓇᓗᓕᕈᔪᑳᓪᓚᒃᖢᖓ.  ᐃᒻᒪᖄ ᐃᓄᒃᑎᑑᖅᑎᓪᓗᖓ 

ᑐᑭᓯᓐᖏᑳᓪᓚᒃᑯᓂᖓ  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓪᓗᓈᑎᑑᓐᖑᐊᖤᕐᓚᒍᐊᐃᑦ.  

 

(ᑐᓵᔨᑎᒍᑦ) ᑖᒃᑯᐊᒍᖅ 

ᐸᕐᓇᐅᑎᒋᒋᐊᓐᖓᖅᑕᒥᓂᖏᑕ ᑖᒃᑯᐊ 

ᑭᒡᒐᖅᑐᐃᓯᒪᓕᕐᖓᑕ ᑖᒃᑯᓄᖓ ᓂᐅᕕᖃᑦᑕᖅᑐᓄᑦ 

ᐊᒻᒪᓗ ᓂᐅᕕᖃᑦᑕᖅᑐᓄᓪᓗ ᑳᓐᑐᕌᒃᓕᕆᔪᓄᓪᓗ 

ᐃᑲᔪᖅᑐᐃᒍᑎᓄᑦ ᑖᒃᑯᐊ ᐃᖅᑲᓇᐃᔭᖅᑏᑦ.  

ᑕᐃᑲᓂ ᐊᑖᓂᓚᐅᖅᓯᒪᒐᓗᐊᕐᖓᑕ ᓄᓇᓖᑦ 

ᐃᑲᔪᖅᑐᐃᕕᖓᑕ ᐊᑖᓂᖔᖅ.  ᖃᓄᐃᒻᒪᑦ 

ᑕᐃᒃᑯᐊᖃᐃ ᓄᒃᑎᖅᓯᒪᓕᕐᒪᖔᑕ ᐊᖓᔪᖅᑳᖓᑕ 

ᐊᓯᐊᓄᖔᖅ ᑕᒪᓐᓇ ᓄᑦᑎᖅᑐᖅᑕᐅᓯᒪᓕᕐᓂᖓ.  

ᖁᔭᓐᓇᒦᒃ ᐃᒃᓱᕙᐅᑖᖅ.     

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ:  ᒪᓕᒐᓕᐅᖅᑎᒪ 

ᐅᖃᐅᓯᕆᔭᖏᑦ ᓱᖁᓯᖅᓯᒪᖏᑦᑑᒐᓗᐃᑦ.  ᑖᔅᓱᒧᖓ 

ᑐᑭᒧᐊᒃᑎᑦᑎᔨᓄᑦ ᐊᑐᐊᒐᓕᕆᔨᒃᑯᓐᓄᑦ 

ᑭᐅᔪᒃᓴᐅᑕᐅᑉᓗᑎᒃ ᐋᖅᑭᐅᒪᐃᓐᓇᕐᒪᑕ.  

ᐊᖓᔪᖅᑳᖃᕐᕕᖕᒧᑦ ᐃᓕᓯᒪᖏᑦᑑᒐᓗᐃᑦ ᑖᒃᑯᐊ 

ᓱᖁᓯᖅᓯᒪᖏᑦᑐᑦ ᑕᐃᒪᓐᓇ 

ᐊᐅᓪᓛᕐᓂᕆᓚᐅᖅᑕᖏᑦ.  ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᔅᑕ ᐃᓄᒃ. 

 

ᐃᓄᒃ:  ᖁᔭᓐᓇᒦᒃ ᐃᒃᓯᕙᐅᑖᖅ.  ᑕᕝᕙᓂ ᓱᓕ 

ᐊᔾᔨᒋᔪᓐᓃᖅᑰᔨᔪᒥᒃᑕᐅᖅ ᐅᔾᔨᕐᓇᖅᑐᖃᕐᒪᑦ 

ᑐᑭᓯᒋᐊᕈᒪᑐᐃᓐᓇᕐᒥᔪᖓ.  ᑖᓐᓇ 2015 / 16 

ᑮᓇᐅᔭᖅᑑᑎᒋᔪᒪᔭᔅᓯᓐᓂᒃ ᓇᓗᓇᐃᖅᓯᔪᖃᕐᒪᑦ 

ᐃᒻᒪᖄ ᐱᓕᕆᕝᕕᖕᒥᒃ ᓄᑖᒥᒃ ᐱᓕᕆᐊᒃᓴᒥᒃ 

ᐅᕝᕙᓘᓐᓃᑦ ᐱᓕᕆᕝᕕᖕᒥᑦ ᓄᑖᒥᒃ ᓴᖅᑭᑦᑐᖃᕐᒪᑦ 

ᐊᑎᖃᖅᖢᓂ ᒪᓕᒐᓄᑦ ᐊᒻᒪᓗ ᐸᕐᓇᖕᓂᕐᒧᑦ.  

ᑕᕝᕙᓂ ᐊᐅᓚᑦᑎᕕᐅᑉ ᐃᓗᐊᓂ ᐱᓕᕆᕝᕕᐅᑉ 

ᐱᖃᓯᐅᔾᔭᐅᓯᒪᓂᐊᖅᖢᓂ. ᑖᓐᓇ ᖃᓄᖅ 

ᐊᓯᔾᔩᐅᓂᐊᖅᐸ ᐊᐅᓚᑦᑎᕕᖕᒥᑦ ᐱᓕᕆᐊᕆᔭᐅᔪᓂᒃ 

ᐊᒻᒪᓗ ᐱᓕᕆᐊᒃᓴᕆᔭᐅᔪᓂᒃ?  ᖁᔭᓐᓇᒦᒃ 

ᐃᒃᓱᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ:  ᖁᔭᓐᓇᒦᒃ 

ᐃᒃᓱᕙᐅᑖᖅ.  ᑕᐃᓐᓇ ᐊᐱᖅᑎᒋᔭᖓ 

ᓇᓃᓪᓚᑦᑖᕐᒪᖔᑦ ᐅᖃᐅᔾᔭᐅᔪᓐᓇᕈᑦᑕ 

ᑭᐅᑦᑎᐊᕈᓐᓇᕐᓂᐊᕋᑦᑎᒍᑦ.  ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᒥᔅᑕ 

ᐃᓄᒃ. 

 

ᐃᓄᒃ: ᐃᒃᓯᕙᐅᑕᓖᒃ ᓇᓂᓇᓱᓚᐅᑲᒡᓚᒍᐊᐃ. 157, 

158-ᒦᑦᑐᖓᐅᒐᓗᐊᖅ ᑕᕝᕙᓂ ᐸᕐᓇᐅᑎᐅᔪᒥ.  

 

ᐊᐃᑉᐸᖏᓄᑯᐊ ᐃᓄᒃᑎᑑᖓᔪᖃᖏᓐᓇᒃᑭᑦ, 

ᐃᓄᒃᑎᑑᖓᔪᓂᑦ ᐱᓯᒪᖏᓐᓇᒃᑭᑦ ᐅᕙᓂ 

ᒦᓐᓇᓱᒃᑲᓗᐊᖅᑐᖓ. ᐃᒻᒪᖄ 

ᐅᖃᐅᓯᕆᑦᑎᐊᒃᑲᓐᓂᕈᒃᑯ ᑐᑭᓯᔪᓐᓇᖅᓯᓂᐊᖅᑕᖓ, 

ᐃᓄᒃᑎᑐᑦ ᑐᑭᓯᐅᒪᖏᒃᑯᕕᖓ 

ᖃᓪᓗᓈᑎᑑᕋᓱᓚᐅᕐᒥᓚᖓᐃᑦ.  

 

(ᑐᓵᔨᑎᒍᑦ) ᐃᖅᑲᓇᐃᔭᕐᕕᐅᑉ ᑖᒃᑯᐊ 2015-16 

ᐊᑐᕈᒫᕐᓂᐊᖅᑐᓂᑦ ᐅᖃᖅᓯᒪᖕᒪᑕ ᓄᑖᒥ 

ᐱᓕᕆᕝᕕᖃᓕᕋᔅᓯᒎᖅ ᐊᑎᖃᖅᑐᒥᑦ, 

ᐊᑐᐊᒐᓕᕆᓂᖅ, ᐸᕐᓇᑎᓕᕆᓂᕐᓗ, ᐅᕝᕙᓘᓐᓃᑦ 

ᑕᒻᒪᖅᓯᒪᕗᖓ? ᑐᑭᓯᒋᐊᕈᑎᒃᑲ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᑕᐃᒪ 

ᐊᓯᔾᔩᓯᒪᓐᖏᑦᑐᒍ ᑖᒃᑯᓂᖓ, ᑕᐃᒪ ᑐᖏᓕᕋ ᑖᓐᓇ 

ᑭᐅᑎᒍᓐᓇᕈᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᔾᔪᑎᒋᓪᓗᒋᑦ ᐊᐅᓚᑦᑎᔩᑦ, ᐊᓯᔾᔨᖅᓯᒪᓐᖏᑦᑐᖅ  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1821 

ᑕᕝᕙᓂ. ᓂᐅᕕᖃᑦᑕᖅᑐᓕᕆᔨᒃᑯᓐᓂᑦ 

ᑮᓇᐅᔭᖁᑎᒋᔭᖏᑦ ᐸᕐᓇᓯᒪᒍᑎᒋᔭᑦᑎᓐᓂ. 

 

ᖃᒪᓂᑦᑐᐊᕐᒦᖏᓐᓇᖅᑐᖅ ᑕᐃᓐᓇ ᐊᓪᓚᕝᕕᒃ, 

1999-ᖑᓚᐅᖅᓯᒪᔪᒥᒃ, ᐊᒻᒪᓗ 

ᐃᖃᓗᓐᓃᖏᓐᓇᖅᑐᓂ ᑖᓐᓇ 

ᐊᐱᖅᑯᑎᒋᑲᓂᖅᑲᐅᔭᐃᑦ. ᑖᒃᑯᐊ 

ᓂᐅᕕᖃᑦᑕᖅᑐᓕᕆᔨᒃᑯᑦ ᓄᑖᖑᖏᒻᒪᑕ, ᑕᒃᑯᐊ 

ᑕᐃᒪᐃᑦᑎᐊᖏᓐᓇᖅᑑᒐᓗᐊᑦ, ᐊᓯᔾᔨᖅᓯᒪᓐᖏᑦᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐅᑎᕐᕕᒋᒋᐊᖃᓛᖅᑕᕋ. ᑖᒃᑯᐊ ᑐᑭᓯᒋᐊᕈᑎᒃᑲ 

ᑕᒻᒪᖅᓯᒪᔫᔮᕐᒪᑕ.  

 

(ᑐᓵᔨᑎᒎᕈᓐᓃᖅᑐᖅ) ᑕᕝᕙᓂᑦᑕᐅᖅ J-4ᒦᓐᓂᑎᓐᓂ 

ᐊᐱᖅᑯᑎᒋᔪᒪᔭᕋ ᑕᐃᓐᓇ 

ᐱᓕᕆᐊᕆᔭᐅᖁᔭᐅᓚᐅᖅᓯᒪᔪᖅ 

ᑕᑯᓇᑦᑕᐅᖁᔭᐅᓚᐅᖅᓯᒪᒻᒪᑦ 

ᐋᖅᑭᒋᐊᕐᓂᐊᕐᓂᕋᐃᓯᒪᓪᓗᓯᓗ, ᐋᖅᑭᒋᐊᕈᑎᓂᑦ 

ᑖᔅᓱᒧᖓ ᓂᐅᕕᖅᐸᑦᑐᑦ, ᓂᐅᕕᕋᖅᐸᑦᑐᓘᓐᓃᑦ 

ᐸᖅᑭᔭᒃᑕᐅᔪᑎᖓᑕ ᒪᓕᒐᒃᓴᖅ Consumer 

Protection Act ᐊᒻᒪᓗ ᑕᒪᓐᓇᒎᖅ 

ᑕᑯᓇᒌᖅᓯᒪᒐᔅᓯᐅᒃ. ᓯᕗᓪᓕᖅᐹᒃᑯᓪᓗ ᑎᑎᕋᕐᓂᒃᑯᑦ 

ᓴᖅᑭᓯᒪᓕᖅᑐᓯᐅᒃ. ᐆᒥᖓ ᐊᐱᕆᔪᒪᔪᖓ, ᖃᖓ 

ᑖᒃᑯᐊ ᓴᖅᑭᕐᓂᐊᖅᑰᐱᓯᐅᒃ ᒪᓕᒐᓕᐅᕐᕕᐅᑉ 

ᐃᓗᐊᓄᑦ ᐋᖅᑭᒋᐊᕈᑎᑦ? ᖁᔭᓐᓇᒦᒃ 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᑦᑎᐊᕐᒥᑦ 

ᑕᒪᓐᓇ ᖃᐅᔨᓴᖅᑕᐅᓚᐅᖅᓯᒪᒻᒪ 2009-ᖑᑎᓪᓗᒍ,  

ᑭᓯᐊᓂ ᑖᓐᓇ ᒪᓕᒐᒃᓴᐅᔪᖅ Consumer 

Protection Act ᐋᖅᑭᒋᐊᖅᑕᐅᓚᐅᖅᓯᒪᒻᒪᑦ ᔫᓂ 

2012-ᖑᑎᓪᓗᒍ. ᒫᓐᓇ ᑕᐃᒪ ᐱᓕᕆᖃᑎᖃᖅᑐᒍᑦ 

ᑖᒃᑯᓇᓂ ᒪᓕᒐᓕᕆᔨᒃᑯᓐᓂᑦ, ᑕᒪᓐᓇ 

ᐋᖅᑭᐅᒪᑦᑎᐊᕋᓗᐊᕐᒪᖔᖅ ᐱᓕᕆᐊᕆᔭᖅᐳᑦ 

ᖃᐅᔨᓴᖅᑕᐅᑦᑎᐊᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ ᐃᒃᓯᕙᐅᑖᖅ. ᓯᕗᓪᓕᖅᐹᒥ 

ᑐᓐᖓᓱᒋᑦ ᐊᖑᔪᖅᑳᖅ ᓴᒻᒧᖅᑐᖅ ᐊᒻᒪᓗ 

ᐃᖅᑲᓇᐃᔭᖅᑎᑎᑦ. ᐅᑯᐊ ᐸᕐᓇᐅᑎᖏᓐᓂ 

ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᖅᑏᑦ 

ᓇᓗᓇᐃᖅᓯᒪᒻᒪᑕ ᒪᒃᐱᒐᖓᓂ 157, ᑖᒃᑯᐊᒎᖅ 

ᓂᐅᕕᖅᐸᒃᑐᓄᑦ ᑲᒪᔩᑦ, ᑮᓇᐅᔭᖏᑦ $200,000-

ᓂᒃ ᐃᓚᒋᐊᕐᓂᐊᕐᒪᑕ 2014-2015 ᐊᕐᕌᒍᖓᑕ 

ᑕᐅᑐᒃᑯᑦᑎᒍᑦ. ᐅᖃᕈᓐᓇᖅᑲ ᓱᓇᒥᒃ 

ᐱᔾᔪᑎᖃᕐᒪᖔᑦ ᑖᓐᓇ ᐃᓚᒋᐊᕈᑎ $200,000-ᓂᒃ 

ᓯᕗᓪᓕᖅᐹᒥᒃ ᐊᐱᖅᑯᑎᒐ. ᓇᑯᖕᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑖᒃᑯᐊ ᑖᓐᓇ 

ᐃᓚᒋᐊᖅᓯᒪᔪᖅ ᑕᒡᕙᓂ ᐱᖓᓲᖕᒪᑕ ᐱᓕᕆᔨᑦ 

ᐊᒻᒪᓗ ᐊᖓᔪᖅᑳᒃᓴᒥᒃ ᓄᑖᖅ ᐊᐅᓚᖅᑎᔨ 

ᐃᓕᓯᒪᔪᖅ. ᑖᔅᓱᒧᖓ ᐊᑭᑦᑐᕆᐊᖅᓯᒪᕗᑦ ᑕᐃᒃᑯᐊ 

ᑮᓇᐅᔭᐃᑦ ᓯᖁᑦᑎᖅᓯᒪᖕᒪᑕ, $383,000 

ᖄᒃᑲᓐᓂᖓᒍᑦ ᐃᑲᔫᑎᒃᓴᓄᑦ, ᐊᒻᒪ $124,000 

ᐊᐅᓚᑦᑎᓂᕐᒧᑦ ᐃᖏᕐᕋᓂᕐᒧᓪᓗ ᐊᑭᖏᑦ 

ᑕᐃᒪᐃᓐᓇᐃᑦᑑᖕᒪᑦ ᑕᒡᕙ ᑕᐃᒪᓐᓇᐃᒻᒪᑦ ᑖᒻᓇ. 

ᖁᔭᓐᓇᒦᒃ.  

1822 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᐄ, ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪ ᑖᒃᑯᐊ 

ᓂᐅᕕᖅᐸᒃᑐᓄᑦ ᑲᒪᔩᑦ ᐱᓕᕆᐊᖃᖃᑦᑕᕐᒪᑕᑦᑕᐅᖅ 

ᓲᕐᓗ ᑮᓇᐅᔭᔨᒃ ᓄᐊᓴᐃᔨᐅᖃᑦᑕᖅᑐᓂᒃ 

ᓇᓚᐅᑦᑖᕐᓂᒃᑯᑦ ᐊᒻᒪᑦᑕᐅᖅ ᓇᖕᒥᓂᖅ ᐱᔅᓇᓯᓄᑦ 

ᐱᔪᓐᓇᐅᑎᓂᒃᑕᐅᖅ ᑲᒪᖃᑦᑕᕐᒪᑕ. ᑕᒪᒃᑯᐊ 

ᖁᕝᕙᓯᒃᐸᓪᓕᐊᖅᑰᖅᐸᑕ ᐅᓪᓗᒥ? ᑕᐅᑐᒃᑯᑦᑎᒍᑦ 

ᐊᕐᕌᒎᓚᐅᖅᓯᒪᔪᖅ ᕿᒥᕐᕈᒍᑦᑎᒍᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇᒧᑦ ᐅᑉᓗᒥᒧᑦ 

ᑎᑭᖦᓗᒍ ᑕᒪᒃᑯᐊ ᓇᓚᐅᑦᑖᕐᓂᒃᑰᖅᑐᓂᑦ 

ᓱᖁᓯᖅᓯᒪᓗᐊᓐᖏᑦᑐᑦ ᑕᒫᓂ ᓄᓇᕗᑦ ᐃᓗᐊᓂ, 

ᓇᓚᐃᑦᑖᕋᓱᒃᑎᑦᑎᕙᒃᑐᑦ ᐱᖓᓱᐃᓐᓇᐅᖅᑰᕐᒪᑕ 

ᒪᕐᕉᒃ ᑕᒡᕙᓂ ᐃᖃᓗᖕᓂ ᐊᒻᒪ ᐊᑕᐅᓯᖅ 

ᑲᖏᖅᖢᓂᕐᒥ. ᑭᓯᐊᓂ ᐸᕐᓇᒃᐸᓪᓕᐊᔪᒍᑦ 

ᐊᑕᐅᓯᒃᑲᓐᓂᕐᒥᒃ ᖃᒪᓂᑦᑐᐊᕐᒥᐅᖅᑰᖅᑐᖅ 

ᐅᒃᑯᐃᖅᓯᔪᒫᖅᖢᑕ ᑭᓯᐊᓂ ᒫᓐᓇ 

ᓱᖁᓯᓗᐊᖅᓯᒪᓐᖏᑦᑐᑦ ᑕᒪᒃᑯᐊ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᐄ, ᖁᔭᓐᓇᒦᒃ. ᐊᒻᒪ ᐃᒃᓯᕙᐅᑖᖅ, 

ᐊᓯᖓᓅᕐᒥᓗᖓ, ᑕᒡᕙᓂ ᐸᕐᓇᐅᑎᖏᓐᓂ ᒪᒃᐱᒐᖅ 

158, ᓇᓗᓇᐃᖅᓯᓯᒪᒻᒪᑕ ᓯᕗᓪᓕᐅᔾᔭᐅᖁᔭᖏᓐᓂᒃ 

2015-2016-ᒥ. ᑖᓐᓇ ᓯᕗᓪᓕᖅᐹᒥ 

ᑎᑎᕋᖅᓯᒪᔭᖓ ᕿᒥᕐᕈᓂᐊᕐᓂᕋᖅᓯᒪᓪᓗᑎᒃ 

ᐃᓱᒪᒃᓴᖅᓯᐅᕈᑎᖃᕐᓗᑎᒡᓗᓐᓃᑦ ᐋᖅᑭᒋᐊᕈᑎᓂᑦ 

ᒫᓐᓇᐅᔪᒥ ᐃᓕᓐᓂᐊᕆᐊᖅᐸᒃᑐᑦ ᐃᑲᔪᕈᑎᓂᒃ, 

ᐊᒻᒪᓗ ᐊᐃᑦᑐᖅᑕᐅᕙᒃᑐᑦ ᑕᒪᒃᑯᓂᖓᒎᖅ 

ᕿᒥᕐᕈᓂᐊᕐᓂᕋᕐᒪᑕ 

ᐊᐅᓚᑦᑎᐊᒃᑲᓐᓂᕈᓐᓇᕐᓂᐊᕐᒪᑦ. 

ᓇᓗᓇᐃᔭᐃᒋᐊᒃᑲᓐᓂᕈᓐᓇᖅᑲ ᑲᓄᐃᑦᑐᓂᒃ 

ᑕᒪᒃᑯᓇᓐᖓᑦ ᐃᓕᓐᓂᐊᖅᑐᓄᑦ ᐃᑲᔫᑎᓂᒃ 

ᕿᒥᕐᕈᓂᐊᕐᒪᖔᑦ ᐊᒻᒪᓗ ᐊᐃᑦᑑᑏᑦ ᖃᓄᖅ 

ᐋᖅᑭᒃᑕᐅᒋᐊᕋᓱᖕᓂᐊᕐᒪᖔᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓛᒃ ᐅᑉᓗᒥᐅᓕᖅᑐᖅ 

ᒫᓐᓇ ᑕᒪᒃᑯᐊ ᖁᑦᑎᖕᓂᓕᖕᒥᒃ 12-ᒥᒃ 

ᐱᖃᓂᖃᑦᑕᓕᖅᑐᑦ ᓄᓇᕗᒻᒥ 

ᐊᒥᓱᓐᖑᕐᓂᖅᓴᐅᓕᕐᒪᑕ. ᐊᒻᒪᓗ ᐃᓚᖏᑦ ᑖᕗᖓ 

ᐅᖓᑖᓄᑦ ᐃᓕᓐᓂᐊᕆᐸᒃᑲᓐᓂᖅᖢᑎᒃ 

ᐱᓲᖑᓕᕐᒪᑕ ᒫᓐᓇᐅᔪᖅ. ᑕᐃᒪᓕ ᑕᒪᓐᓇ 

ᐱᔾᔪᑎᒋᓗᐊᖅᖢᒍ ᑖᓐᓇ ᐃᑲᔫᑎᒃᓴᐅᖃᑦᑕᖅᑐᖅ 

ᐃᓕᓐᓂᐊᖅᑎᓄᑦ, ᑕᒪᒃᑯᓂᖓ ᐃᓛᒃ 

ᑐᕌᖓᓗᐊᖅᑐᖅ ᐃᓕᓐᓂᐊᖅᑎᐅᔪᓄᑦ ᒪᑯᓂᖓ 

Engineering ᐅᕝᕙᓘᓐᓃᑦ Technical 

Requirements ᑕᒪᒃᑯᓂᖓ ᐱᓕᕆᓗᐊᖅᑐᓄᑦ 

ᑕᒪᒃᑯᐊ ᑖᓐᓇ ᐃᑲᔫᓯᐅᕈᑕᐅᖃᑦᑕᖅᑐᖅ ᑐᕌᖓᒻᒪᑦ. 

ᒪᓐᓇᐅᔪᖅ ᑖᓐᓇ ᐋᖅᑭᐅᒥᔪᖅ $80,000 ᐊᕐᕌᒍᒥᑦ 

ᐊᑕᐅᓯᕐᒥᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑮᓇᐅᔭᐃᑦ ᐃᓕᓐᓂᐊᖅᑐᓄᑦ ᐃᑲᔪᕈᑕᐅᕙᑦᑐᑦ 

Scholarships ᓲᕐᓗ ᐅᖃᕋᑖᕐᒪᑦ ᖁᕝᕙᓯᓐᓂᓕᑦ 

12 ᐱᔭᕇᖅᐸᓪᓕᐊᔪᑦ. ᐊᒥᓱᓐᖑᖅᐸᓪᓕᐊᕚ 

ᑕᒪᑐᒧᖓ ᐆᑦᑐᕋᖃᑦᑕᖅᑐᑦ? ᑖᓐᓇ $80,000 

ᐊᑐᖅᑕᐅᓐᓇᕆᔭᐅᖃᑦᑕᖅᑳ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. (ᑐᓵᔨᑎᒍᑦ) ᐃᓛᒃ  

ᑕᐃᓐᓇ ᐊᐱᖅᑯᓯᕆᔭᖓᓄᑦ, ᐊᖏᑐᐃᓐᓇᑦᑎᐊᕐᓗᒍ 

ᐊᖏᕈᓐᓇᖅᑕᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦ, ᐃᒃᓯᕙᐅᑖᖅ. ᐊᒻᒪᑦᑕᐅᖅ 

ᑕᒪᓐᓇ ᕿᒥᕐᕈᓂᐅᓂᐊᕐᓂᕋᖅᑕᐅᒻᒪᑦ ᐊᒻᒪᓗ 

ᐃᓱᒪᔅᓴᖅᓯᐅᕈᑎᖃᕐᓗᑎ ᐋᖅᑭᒋᐊᕈᑎᓂᒃ. 

ᐃᓚᒋᐊᖅᓯᒍᒫᕐᓂᐊᑐᔅᓴᐅᕙᖃᐃ ᑖᒃᑯᐊ 

ᐃᓕᓐᓂᐊᖅᑎᓄᑦ ᐃᑲᔫᑎᓂᑦ, ᐅᕝᕙᓘᓐᓃᑦ  

ᓇᑲᑎᕆᓗᑎ, ᓇᓕᒍᑭᐊᖅ ᕿᒥᕐᕈᒍᒫᕐᓂᐊᖅᑲ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᕿᒥᕐᕈᓂᐊᕐᓂᕋᖅᑐᑎᒍ ᐅᖃᓯᒪᒋᐊᓂᒃᑲᑦᑕ. ᑕᐃᓐᓇ 

ᕿᒥᕐᕈᓂᕆᔭᖅᐳᑦ ᐱᐊᓂᖅᓯᒪᓕᖅᐊᓪᓕ, ᖃᓄᖅ 

ᑮᓇᐅᔭᖅ ᑕᒪᓐᓇ ᑐᓂᔭᐅᖃᑦᑕᖅᑐᑦ 

ᐋᖅᑭᓐᓂᐊᕐᒪᖔᖅ, 

ᐊᖏᓪᓕᒋᐊᑐᐃᓐᓇᕆᐊᖃᕐᓂᐊᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ. ᑕᒪᓐᓇ 

ᕿᒥᕐᕈᓂᖃᕐᓂᐊᕋᓗᐊᖅᑎᓪᓗᒋᑦ 

ᑲᔪᓯᓂᐊᕋᓗᐊᖅᑎᓪᓗᒍ ᑖᓐᓇ ᑮᓇᐅᔭᐃᑦ, ᓲᕐᓗ 

ᑕᒪᓐᓇ ᐱᓕᕆᓂᐅᔪᖅ ᓱᕐᕋᑕᐅᔮᖏᑦᑑᒐᓗᐊᖅ, 

ᑲᔪᓰᓐᓇᕐᓂᐊᖅᑐᖅ ᐊᕐᕌᒍᒧ? ᖁᔭᓐᓇᒦ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᑖᓐᓇ 

ᐊᕐᕌᒍᑕᒫᑦ ᑲᔪᓰᓐᓇᓲᖑᒻᒪᑦ, 

ᕿᒥᕐᕈᓂᐊᕋᓗᐊᖅᑎᓪᓗᑕ ᑲᔪᓰᓐᓇᕐᓂᐊᖅᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ. ᐊᒻᒪᑦᑕᐅᖅ ᖃᖓᓕᑭᐊᖅ 

ᑖᓐᓇ ᕿᒥᕐᕈᓂᖅ ᐃᓱᓕᒍᒫᕐᓂᐊᖅᑲ, ᐊᒻᒪᓗ 

ᑕᐃᒃᑯᐊ ᕿᒥᕐᕈᓂᕆᔭᐅᓚᐅᖅᑐᑦ ᑕᕝᕗᖓ 

ᓴᖅᑭᑕᐅᒍᒫᕐᓂᐊᕆᕙ ᒪᓕᒐᓕᐅᕐᕕᐅᑉ ᐃᓗᐊᓄ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐸᕐᓇᒃᓯᒪᔪᒍᑦ 

ᐃᓱᒪᖃᑐᒍᑦ ᑕᖅᑭᑦ ᐊᕐᕕᓂᓖᑦ 

ᐱᐊᓂᒃᓯᒪᓕᖅᑎᓪᓗᒋᑦ ᐱᐊᓂᔅᓯᒪᔪᓐᓇᕐᓂᐊᖅᑐᖅ 

ᑕᒪᓐᓇ. ᖁᔭᓐᓇᒦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᕈᑎᒋᓗᒍᖃᐃ ᐊᐱᖅᑯᑎᒃᑲ ᑕᕝᕗᖓ 

ᐃᓱᓕᑲᓚᐅᕐᒪᑕ ᑭᓯᐊᓂ 

ᐊᔭᐅᖅᑐᕆᐊᒃᑲᓐᓂᕈᒪᑐᐃᓐᓇᖅᑲᕋ ᑖᔅᓱᒪ 

ᐱᓕᕆᕝᕕᒋᔭᖓ, ᑖᒃᑯᐊ ᐃᓕᓐᓂᐊᖅᑏᑦ 

ᐃᑲᔪᕆᐊᒃᑲᓐᓂᖃᑦᑕᕈᒪᓪᓗᑎᒍ 

ᐃᓕᓐᓂᐊᕆᐊᖅᑎᓪᓗᒋᑦ. 

ᐱᕚᓪᓕᕈᑎᒋᔭᐅᖃᑦᑕᕐᒪᑕᐃᓛᒃ ᐃᓕᓐᓂᐊᕐᓂᕐᒥᓄᑦ, 

ᐃᓅᓯᕐᒥᓄᓪᓗ. ᑕᕝᕙᓂ ᐃᖃᓗᓐᓂ 

ᐃᓕᓐᓂᐊᕆᐊᖅᓯᒪᔪᐃᑦ ᑕᕝᕙᓃᑎᓪᓗᒋᑦ ᐃᒻᒪᖄ 

ᓯᕗᓂᔅᓴᖓᓄᑦ ᑖᒃᑯᓄᖓ 

ᐆᑦᑐᕋᖃᑕᐅᑐᐃᓐᓇᕆᐊᖃᕐᒪᑕ. 

 

ᐊᒻᒪᑦᑕᐅᖅ ᐋᖅᑭᒃᓱᐃᒋᐊᒃᑲᓐᓂᕋᓱᐊᖃᑦᑕᖁᓪᓗᒍ 

ᓲᕐᓗ ᒫᓐᓇ ᐃᓱᓕᓚᐅᓐᖏᓐᓂᖏᓐ ᖁᕝᕙᓯᓐᓂᓖᑦ 

12ᒧᑦ ᒪᓂᒪᑎᒋᐊᕋᓱᐊᖃᑦᑕᕐᓗᒋᑦ ᐱᓕᕆᕝᕕᒋᔭᖓ. 

ᑖᒃᑯᐊ ᓄᓇᕗᑦᒥᐅᖑᔪᑦ ᑕᒪᒃᑯᓇᓐᖓ 

ᑎᒍᓯᔫᒥᒋᐊᖃᑦᑕᖁᓪᓗᒋᑦ ᐱᕕᔅᓴᐅᔪᓂᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᐅᓯᑐᐃᓐᓇᐅᕐᖓᑦ ᐊᖓᔪᖅᑳᖅ ᓴᒻᒧᖅᑐᖅ. 

ᖁᔭᓐᓇᒦᒃ. ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᒫᓐᓇᒫᕈᓗᖅᑲᐅᔪᖅ ᐃᓄᒃ ᐊᐱᖅᓱᖅᑲᐅᒐᓗᐊᕐᒪᑦ 

ᐃᒪᓐᓇ ᑖᒃᑯᐊ ᐋᖅᑭᒋᐊᖅᑕᐅᒐᔭᕐᓂᖓᓂᒃ 

ᓂᐅᕕᖅᑎᐅᖃᑦᑕᖅᑐᓄᑦ ᓴᐳᔾᔨᒍᑏᑦ ᑖᓐᓇ 

ᐱᐊᓂᒃᑕᐅᓯᒪᓂᕋᖅᑕᐅᖕᒪᑦ ᒪᓕᒐᓕᕆᔨᒃᑯᓐᓃᑦᑐᓂ, 

ᐃᓄᒃ ᐊᐱᕆᖅᑲᐅᒐᓗᐊᕐᒪᑦ ᖃᖓ 

ᓴᖅᑭᑎᑕᐅᒐᔭᕐᒪᖔᑦ ᒪᓕᒐᓕᐅᕐᕕᐅᑉ ᐃᓄᐊᓄᑦ 

ᓇᓗᖅᑲᐅᒐᒪ ᐊᖓᔪᖅᑳᖅ ᑭᐅᖕᒪᖔᑦ. ᑕᒪᓐᓇ 

ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑲ ᖃᖓ ᑖᒃᑯᐊ 

ᐊᓯᔾᔨᐅᑕᐅᔪᑦ ᓂᐅᕕᖅᑎᓄᑦ ᓴᐳᔾᔪᐅᑎᓄᑦ ᖃᖓ 

ᓴᖅᑭᑎᑕᐅᓂᐊᕐᒪᖔᑦ ᑕᒡᕗᖓ ᒪᓕᒐᓕᐅᕐᕕᖕᒧᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᓇᓗᓇᐃᕐᕕᐅᒍᒪᔪᖅ ᒪᓕᒐᓕᐅᖅᑎᐅᖃᑕᐅᔪᖅ 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ) 

ᖁᔭᓐᓇᒦᒃ ᐃᒃᓯᕙᐅᑖᖅ. ᑭᐅᓐᓂᕋᒃᑯᖃᐃ 

ᓇᓗᓇᕈᓗᔭᖅᑎᓪᓗᒍ ᑭᓯᐊᓂ ᐊᔪᓐᖏᑎᑕᐅᒍᒪ 

ᑖᓐᓇ ᑐᒡᓕᕌ ᑭᐅᖁᒐᓗᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒫᓐᓇᐅᔪᖅ ᐃᓕᖅᑯᓯᕆᔭᐅᖃᑦᑕᖅᑐᑦ ᑖᒃᑯᐊ 

ᐊᓐᖑᑎᒋᐊᖅᑎᓚᐅᖅᑕᕗᑦ ᐱᖁᔭᐃᑦ ᔫᓐ 2012-

ᖑᑎᓪᓗᒍ ᒪᓕᒃᑐᒋᑦ ᑕᐃᓐᓇ ᕿᒥᕐᕈᓂᐅᓚᐅᖅᑐᖅ 

2009-ᒥ ᐊᑐᓕᖁᔨᓯᒪᓚᐅᕐᒪᑕ 

ᐋᖅᑭᒃᐸᓪᓕᐊᖁᔭᐅᓪᓗᑎᒃ 

ᐊᓯᔾᔨᖅᐸᓪᓕᐊᖁᔭᐅᓪᓗᑎᒃ ᑖᒃᑯᐊ ᓂᐅᕕᖅᑎᓄᑦ 

ᓴᐳᓯᒪᔾᔪᑕᐅᖃᑦᑕᖅᑐᑦ ᒫᓐᓇᐅᔪᖅ 

ᒪᓕᒐᓕᕆᔨᒃᑯᓐᓃᑦᑐᖅ ᕿᒥᕐᕈᔭᐅᓪᓗᓂ 

ᖃᓄᐃᓕᖓᖕᒪᖔᑕᓕ ᑲᓇᑕᐅᑉ ᐊᕕᒃᑐᖅᓯᒪᓂᐊᑕ 

ᐊᓯᐊᓃᑦᑐᑦ ᑖᓐᓇ ᐱᐊᓂᒃᑕᐅᓚᐅᓐᖏᓐᓂᖓᓂ. 

 

ᑕᐃᒪ ᐃᓚᖏᑦ ᕿᒥᕐᕈᔭᕗᑦ ᓄᑖᓃᒐᔭᖅᑐᖅ 

ᑕᒪᒃᑯᐊ ᐊᑭᓕᐅᑕᐅᖃᑦᑕᖅᑐᖅ ᓄᒃᑎᕆᖃᑦᑕᕐᓂᖅ 

ᑮᓇᐅᔭᓂᒃ, ᐊᒪᓐᓇ ᓇᖕᒥᓂᖃᖅᑐᑦ 

ᐱᑦᓯᐊᕋᓗᐊᕐᒪᖔᑕ ᐊᒻᒪᓗ ᑕᒪᒃᑯᐊ 

ᐊᑭᓕᒃᓴᖃᕐᓂᕐᒨᖓᖃᑦᑕᖅᑐᑦ ᐊᓯᖏᓐᓂ 

ᐊᕕᒃᑐᖅᓯᒪᔪᓂ ᖃᓄᐃᓕᖓᖕᒪᖔᑕ ᕿᒥᕐᕈᒍᑦᑎᒍᑦ. 

 

ᑕᐃᒪ ᑭᖑᓪᓕᕐᒥ ᐊᑐᓕᕋᔭᕐᒥᔭᕗᑦ 

ᐅᖃᓕᒪᖃᑎᒋᓗᒋᑦ ᐊᔾᔨᒌᓐᖏᑦᑐᑦ ᑕᒡᕗᖓ 

ᐊᒃᑐᐊᓂᖃᖅᑐᑦ ᑐᓴᕐᕕᒋᒃᑲᓐᓂᕆᐊᕐᓗᒋᑦ. 

ᐋᖅᑭᒋᐊᓪᓚᕆᓚᐅᓐᖏᓐᓂᖓᓂ ᑖᒃᑯᐊ 

ᓂᐅᕕᖅᑎᐅᖃᑦᑕᖅᑐᓄᑦ ᓴᐳᔾᔨᓯᒪᔾᔪᑏᑦ. ᑕᒫᓂᖃᐃ 

ᐊᕐᕌᒎᖕᓂᒃ ᒪᕐᕉᖕᓄᑦ ᐱᐊᓂᒃᑕᐅᒐᓱᐊᕐᓂᐊᖅᑐᖅ 

ᑕᒪᒃᑯᐊ ᒪᓕᒐᓕᕆᔨᒃᑯᑦ ᐋᖅᑭᒋᐊᕆᒍᓐᓇᖁᓪᓗᒋᑦ 

ᕿᒥᕐᕈᓚᐅᖅᑎᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᓗ. 

ᐃᖅᑲᐃᑎᔪᒪᕙᔅᓯ ᑐᓵᔨᖁᑎᕗᑦ 

ᐊᖑᒻᒪᑎᓐᓇᓱᒋᐊᖃᕐᒪᑕ.  

 

ᓄᓇᓖᑦ ᒐᕙᒪᓕᕆᔨᒃᑯᖏᓐᓃᑦᑐᒍᑦ. ᑲᑎᓪᓗᒋᑦ. 

ᐃᓄᑦ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᓐᓇ 

ᐊᐱᖅᓲᑎᒋᓇᓱᖅᑲᐅᔭᕋ 

ᓇᓗᓇᐃᕆᐊᕈᒪᑐᐃᓐᓇᖅᑕᕋ ᐃᒻᒪᖄ ᐸᐃᑉᐹᑦ 

ᐊᔾᔨᒌᓐᖏᑦᑐᑦ ᑎᑎᕋᖅᓯᒪᓂᖏᓐᓄᑦ 

ᑐᑭᓯᖃᑎᒌᒍᓐᓇᖅᑰᖅᑲᐅᖏᓐᓇᑦᑕ.  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑯᐊ ᐅᕙᓂ ᐊᑐᖅᑕᐅᔪᒪᒐᔭᖅᑐᓂᒃ 2015-16, 

ᐅᕗᓐᖓᓚᐅᑲᒍᓐᓇᕈᕕᑦ ᐊᖓᔪᖅᑳᖅ, ᒪᒃᐱᖅᑐᒐᖓ 

J-1, ᐅᖃᐅᓯᕆᓇᓱᖅᑲᐅᔭᓐᓂᒃ 

ᑐᑭᓯᓇᖅᓯᒋᐊᕐᓂᐊᕋᒪ. 

 

ᐅᓅᓇ ᐊᐱᖅᓲᑎᒋᖅᑲᐅᕗᖓ 

ᐊᐱᓱᕋᓲᑎᖃᖅᑲᐅᒐᒪ ᑖᓐᓇ ᓄᑖᖅ ᐱᓕᕆᕝᕕᐅᔪᖅ 

ᐊᑎᖃᖅᖢᓂ ᒪᓕᒐᓕᕆᓂᕐᒧᑦ ᐊᒻᒪ ᐸᕐᓇᖕᓂᕐᒧᑦ, 

ᐊᐱᖅᓲᑎᒋᖅᑲᐅᕙᕋ ᐃᒪᐃᒻᒪᓐᐊᐃ, ᐅᕙᓂ 

ᐱᑕᖃᕐᒪᑦ ᑕᕝᕙᐅᖕᒪᑦ, ᒫᓐᓇ ᑕᐅᑐᒃᑕᑦᑎᓐᓂᒃ, 

ᑭᓯᐊᓂ ᐊᕐᕌᓂ 2014-2015-ᒥ 

ᐱᑕᖃᓐᖏᑦᑎᐊᓚᐅᕐᒪᑦ. ᑕᐃᒪᐃᓐᓂᖓᓄᑦ ᓲᕐᓗ 

ᓄᑖᖑᖅᑰᔨᓪᓗᓂ ᓴᖅᑭᔮᖅᑎᓐᓇᔅᓯᐅᒃ 

ᑕᐃᒪᐃᓐᓂᖓᓄᑦ ᐊᐱᖅᓲᑎᒋᖅᑲᐅᕙᕋ 

ᓄᑖᖑᖕᒪᖔᑦ ᐊᒻᒪᓗ ᖃᓄᒃᑲᓐᓂᖅ ᐱᓕᕆᐊᒃᓴᓂᒃ 

ᐊᖏᒡᓕᕚᓪᓕᖅᑎᑦᑎᓂᐊᕐᒪᖔᑦ. 

 

ᓱᓇᐅᕝᕙ ᑕᑯᒃᓴᐅᑎᓐᖏᑐᐃᓐᓇᖅᑕᕕᓂᖅᓯ 2014-

15, ᑕᐃᒪᓐᓇ ᑐᑭᓯᑦᑎᐊᖅᐳᖓ?  ᖁᔭᓐᓇᒦᒃ 

ᐃᒃᓯᕙᐅᑕᖃᖅᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᐄ, 

ᑕᐃᓐᓇ ᒪᓕᒐᓕᐅᖅᑎᐅᖃᑎᒐ ᓇᓚᐅᑦᑐᖅ. ᑕᒡᕙᓂ 

ᐊᑕᐅᓯᕐᒥ ᐃᓗᐊᓃᒃᑲᓗᐊᖅᖢᓂ ᑭᓯᐊᓂ 

ᓴᒃᑯᒥᓐᖏᑐᐃᓐᓇᓚᐅᖅᓯᒪᖕᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ 158-ᒦᑦᑐᖅ. ᑕᐃᒃᑯᐊ 

ᒪᓕᒐᓕᐅᖅᑎᐅᖃᑎᒐ ᐊᐱᖅᓱᖅᑲᐅᖕᒪᑦ ᑖᒃᑯᓄᖓ 

ᐃᓕᓐᓂᐊᕆᐊᒃᑲᓐᓂᕈᒪᔪᓄᑦ 

ᑮᓇᐅᔭᖅᑖᕆᔭᐅᒍᓐᓇᖅᑐᓂᒃ. ᐊᖓᔪᖅᑳᖅ 

ᐅᓂᒃᑳᒃᑲᓐᓂᕈᓐᓇᖅᐸ ᑖᓐᓇ 

ᐃᓕᓐᓂᐊᒃᑲᓐᓂᕈᒪᔪᓄᑦ 

ᐃᓕᓐᓂᐊᒃᑲᓐᓂᕈᑕᐅᒍᓐᓇᖅᑐᖅ ᑭᓱᒧᑦ 

ᑐᕌᖓᓗᐊᖅᐸ ᐃᓕᓐᓂᐊᖅᑕᐅᔪᓐᓇᖅᑐᓄᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑭᐅᔾᔪᑎᒐᓂ ᐅᖃᓚᐅᕋᒪ 

ᑕᒪᒃᑯᓄᖓ ᐃᓕᓐᓂᐊᖅᑎᓄᑦ ᐱᔭᕆᐊᑐᔪᓄᑦ ᓲᕐᓗ 

ᐊᐅᓚᐅᓯᕆᔪᓄᑦ ᑕᒪᒃᑯᓄᖓ ᐱᔭᕆᐊᑐᔪᓄᑦ 

ᐃᓕᓐᓂᐊᕈᑎᒃᓴᑦ. ᖃᐅᔨᒪᒋᐊᖃᖅᑐᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᑯᓪᓗᒋᑦ ᐃᓕᓐᓂᐊᕈᓯᐊᖑᖃᑦᑕᖅᑐᑦ 

ᖃᐅᔨᒪᓂᐅᔭᕆᐊᖃᖅᑐᓂ, ᑕᒪᓐᓇ ᑐᕌᖓᓂᖅᓴᐅᕚ 

ᐃᖅᑲᓇᐃᔮᓕᒫᓄᑦ ᕼᐋᒻᓚᓕᕆᔨᒃᑯᓐᓂ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᐄ, 

ᑕᐃᒪᐃᑦᑐᖅ ᑖᒃᑯᐊ ᐃᓕᓐᓂᐊᕈᓯᐊᖑᕙᒃᑐᐃᑦ 

ᑐᓐᓂᕆᔭᐅᕙᒃᑯᑦ ᐃᓕᓐᓂᐊᕈᑎᓄᑦ 

ᐱᓕᕆᕕᑦᑎᓐᓄᐊᖓᔪᓄᑦ. ᑭᓯᐊᓂᑦᑕᐅᖅ, 

ᖃᓄᐃᒋᔭᐅᓐᖏᒃᑯᒪ ᐆᑦᑑᑎᖃᑲᐃᓐᓇᕐᓚᖓ: 

ᓴᓇᔨᒻᒪᕆᐅᓂᕐᒧᑦ ᐅᖃᐅᓯᕆᖅᑲᐅᔭᕋ, 

ᑐᓴᐅᒪᒍᑎᓕᕆᔾᔪᑎᑦ, ᓄᓇᓕᓐᓂ ᐸᕐᓇᐃᔭᕐᓂᖅ, 

ᓇᒻᒥᓂᖃᕐᓂᕐᒧᑦ ᐃᓕᓐᓂᐊᕈᑏᑦ, ᖃᑦᑎᕆᓂᖅ, 

ᐱᓕᒻᒪᖅᓴᐃᓂᖅ ᓴᐳᒻᒥᐅᓴᕐᓂᕐᓗ ᐊᒻᒪᓗ 

ᓄᓇᓕᕆᓂᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᕆᕙᕋ ᒥᓂᔅᑕ ᑭᐅᖕᒪᑦ. ᑕᒪᒃᑯᐊ 

ᕿᒥᕐᕈᒍᑦᑎᒍᑦ ᑕᐅᑐᒃᑯᑦᑎᒍᐃᓛᒃ ᐊᑭᖏᑦ 

ᐊᔾᔨᒌᖃᑦᑕᓐᖏᓚᑦ ᐊᕐᕉᒍᐃᑦ ᒪᓕᒡᓗᒋᑦ. 

ᐃᓕᓐᓂᐊᕐᓂᐊᖅᑐᓪᓗ ᒪᓕᒡᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᐄ, 

ᑕᐃᒪᐃᑦᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᒪᒃᑯᐊ ᐃᓕᓐᓂᐊᒃᑲᓐᓂᒍᑕᐅᒍᓐᓇᖅᑐᑦ 

ᖃᐅᔨᒪᒐᑦᑕ ᐃᓕᓐᓂᐊᕐᕕᖓᓗᖕᒥᑦ 

ᐱᐊᓂᖕᓂᐊᓕᕌᖓᑕ 

ᐃᓕᓐᓂᐊᕌᓂᓐᖏᓱᖓᖅᑎᓪᓗᒋᑦ ᕿᒥᕐᕈᓕᖃᑦᑕᕐᒪᑕ 

ᓲᕐᓗ ᐃᓕᓐᓂᐊᒃᑲᓐᓂᕆᔭᕐᓂᐊᕐᓂᕐᒥᓂᒃ 

ᓯᓚᑦᑐᖅᓴᕐᕕᖕᓂ, ᓇᒦᒻᒪᖔᑕᓗ, ᑕᒪᒃᑯᐊ 

ᑕᐅᑐᒃᑯᑦᑎᒍᑦ ᐃᓕᓐᓂᐊᒃᑲᓐᓂᕈᑎᒃᓴᐃᑦ 

ᐃᓕᓐᓂᐊᕐᕕᐊᓗᖕᒥ ᐃᓗᓐᓂᐊᖅᑎᓂᑦ ᐅᕝᕙᓗᓐᓃᑦ 

ᐃᓕᓐᓂᐊᕌᓂᒃᓯᒪᑦᓯᐊᖅᑳ 

ᐃᓕᓐᓂᐊᕌᓂᒃᓯᒪᒋᐊᖃᖅᑲᑦ ᐃᓕᓐᓂᐊᕐᕕᐊᓗᒻᒥ 

ᑖᒃᑯᓂᖓ ᐱᔪᓐᓇᖅᑎᑕᐅᓂᐊᕈᑎᒃ ᑮᓇᐅᔭᓂᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᑭᓐᖑᐊᖅ. 

(ᑐᓵᔨᑎᒍᑦ) ᐊᖓᔪᖅᑳᖅ, ᑐᓐᖓᓱᒃᑎᑦᓯᒍᒪ ᐊᑏᒪ 

ᕼᐊᑦᓚᕆ ᒪᓕᒐᓕᐅᕐᕕᒻᒧᑦ. ᑐᓐᖓᓱᑦᑎᑉᐸᕋ, 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᑭᓇᑕᐃᓐᓇᖅ ᖁᑦᑎᖕᓂᖅᓴᓂᒃ 

ᐃᓕᓐᓂᐊᒃᑲᓂᕈᒪᔪᖅ ᐅᕝᕙᓗᓐᓃᑦ ᑕᒪᒃᑯᓂᖓ 

ᖃᐅᔨᒪᒋᐊᓕᖕᓂᒃ ᐃᓕᓐᓂᐊᕌᓂᒃᑯᑎᒃ 

ᐃᓕᓐᓂᐊᕐᕕᐊᓗᖕᓂᒃ ᑕᒡᕗᖓ ᑐᒃᓯᕋᕈᓐᓇᖅᑐᑦ, 

ᐃᓕᓐᓂᐊᒃᑯᓐᓂᕈᒪᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓱᕙᐅᑖᖅ 

ᐊᒻᒪᓗ ᒥᓂᔅᑐ ᑭᐅᕋᑖᕐᖓᑦ.  ᑕᒪᒃᑯᐊ 

ᐃᓕᓐᓂᐊᒃᑲᓐᓂᕈᑕᐅᒍᓐᓇᖅᑐᑦ ᑮᓇᐅᔭᐃᑦ.  ᖃᓄᖅ 

ᐊᔭᐅᖅᑐᖅᑕᐅᑎᒋᓂᖃᖅᐸ ᑕᒪᒃᑯᓄᖓ 

ᖁᑦᑎᓐᓂᖅᓴᓄᑦ ᐃᓕᓐᓂᐊᕐᕕᖕᓄᑦ?  ᐅᕝᕙᓘᓐᓃᑦ 

ᐊᑐᖅᑕᐅᕙᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᑭᓐᖑᐊᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ.  ᐱᓕᕆᕕᑦᑎᓐᓂ ᑕᒪᑐᒪ ᖄᖓᒍᑦ  

$80,000 ᑕᐃᓐᓇ ᐅᖃᐅᑎᒋᖅᑲᐅᔭᕋ 

ᐊᑐᖃᑦᑕᕐᒥᔪᒍᑦ $26,000-ᓂᖃᐃ ᑕᒪᒃᑯᓄᖓ 

ᑕᑯᒃᓴᐅᑎᒐᓱᐊᖅᑐᒋᑦ ᓴᖅᑭᔮᖅᑎᑦᑐᒋᑦ 

ᐃᓕᓐᓂᐊᒃᑲᓐᓂᕈᑕᐅᒍᓐᓇᖅᑐᑦ.  ᑕᒫᓂ 

ᓯᓚᑦᑐᖅᓴᕐᕕᐅᔪᓂᑦ ᐃᓕᓐᓂᐊᕐᕕᖕᒥᓗ 

ᑕᑯᒃᓴᐅᑎᖃᑦᑕᖅᑕᕗᑦ.  ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓱᕙᐅᑖᖅ ᐊᒻᒪᓗ 

ᒪ’ᓇᓪᓗᐊᕕᒃᐸᕋ ᑭᐅᖕᒪᑦ ᑖᓐᓇ ᒥᓂᔅᑕ.  

ᑲᔪᓯᒋᐊᕐᓗᖓ.  ᒪᒃᐱᒐᖅ J-4. ᑖᒃᑯᓇᓂ 

ᑮᓇᐅᔭᖅᑑᑎᒃᓴᓂᒃ ᑕᑯᒐᒪ 

ᐅᓄᖅᓯᒋᐊᕌᕐᔪᒃᓯᒪᔪᓂᖓᓂᒃ ᑖᒃᑯᐊ 

ᓂᐅᕕᖃᑦᑕᕐᓂᕐᒧᑦ.  ᑕᒪᓐᓇ ᐱᔾᔪᑎᖃᖅᐹ 

ᒫᓐᓇᒫᖑᓚᐅᖅᑑᖅ ᐊᑮᑦ ᐊᑭᑦᑐᕆᐊᓚᐅᕐᓂᖏᓐᓂ 

ᐅᕝᕙᓘᓐᓃᑦ ᐅᓂᒃᑳᕆᐊᓪᓚᒍᓐᓇᖅᑲ ᑖᓐᓇ 

ᓱᓇᐅᖕᒪᖔᑦ?  ᖁᔭᓐᓇᒦᒃ ᐃᒃᓱᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓱᕙᐅᑖᖅ.  ᑖᓐᓇ 

ᐅᓄᖅᓯᕆᐊᕈᑕᐅᔪᖅ ᐱᔾᔪᑎᖃᓗᐊᖅᑐᖅ 

ᐅᒥᐊᕐᔪᐊᒃᑰᖅᑎᑦᓯᒋᐊᖃᕐᓂᓚᐅᕋᑦᑕ ᑕᒫᓂ 

ᑰᕌᕐᔪᒃᒧᑦ ᐅᒥᐊᕐᔪᒃᑰᖅᑎᑦᓯᓚᐅᕋᑦᑕ ᐊᒻᒪᓗ ᑖᓐᓇ 

ᑎᑭᐊᓂᒍᓐᓇᓚᐅᖏᒻᒪᑦ ᐅᒥᐊᖅ ᐊᒡᔭᖅᓯᔪᖅ.  

ᑕᐃᒪᐃᒻᒪᑦ ᐊᓯᐊᓂᒃ ᖃᖓᑕᔪᒥᒃ 

ᐊᑐᕆᐊᖃᓕᓚᐅᕋᑦᑕ ᑎᑭᒍᓐᓇᐃᓪᓕᖕᒪᑦ 

ᐅᒥᐊᕐᔪᐊᖅ ᑰᒑᔾᔪᒻᒨᕐᓂᐊᖅᑐᖅ.  ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᔅᑐ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓱᕙᐅᑖᖅ.  

ᓇᐃᓐᓂᐊᖅᑑᔮᖅᑕᕋᓗᐊᕋ ᑖᓐᓇ 

ᐊᐱᖅᑯᑎᒋᓂᐊᖅᑕᕋ. 

 

ᑕᒡᕙᓂ ᐅᖃᐅᓯᕆᒋᐊᖃᖅᑲᐅᔭᕐᓂ ᐄᑉᐳ 1 

ᑕᐃᒃᑯᐊ ᓄᓇᓕᖕᓄᑦ ᑮᓇᐅᔭᖅᑖᕆᔭᐅᓂᐊᖅᑐᑦ.  

ᑖᓐᓇᓗ ᐃᑲᔫᑕᐅᔪᖅ ᑮᓇᐅᔭᖃᖅᑎᑕᐅᓪᓗᓂ 

ᖃᓄᐃᓕᖓᖕᒪᖔᑕ ᕿᒥᕐᕈᐊᒋᐊᖅᓯᒪᔭᓯ.  ᑖᒃᑯᐊ 

ᑮᓇᐅᔭᐃᑦ ᓄᓇᓕᖕᓅᖅᑕᐅᕙᓪᓕᐊᔪᑦ ᐊᒻᒪᓗ  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1827 

ᒪᓕᖕᒪᖔᑕ ᑭᓐᖑᒪᒋᔭᒋᓐᓂᒃ ᓄᓇᓕᐅᑉ 

ᐃᖅᑲᐅᒪᒋᔭᖏᓐᓂᒃ ᐊᑐᕆᐊᖃᖅᑕᖏᓐᓂᒃ.  

ᖁᔭᓐᓇᒦᒃ ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒪᕆᐋᓗᒃ ᑭᓯᐊᓂ ᐃᒪᓐᓇ 

ᓇᓗᓇᐃᖅᓯᒪᔪᒥᒃ ᑭᐅᑦᓯᐊᕈᒪᒧᑦ ᑐᒡᓕᕋ 

ᑭᐅᑎᓐᓂᐊᕋᒃᑯ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ.   

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᒃᓯᕙᐅᑖᖅ.  

ᐃᓘᓐᓇᑲᓴᖏᑎᒍᑦ ᑖᒃᑯᐊ ᓄᓇᓖᑦ 

ᐊᐅᓚᓯᖃᑦᑕᕐᒪᑖ ᓄᑖᓂᒃ ᐊᐅᓚᔾᔪᑎᓂᒃ ᐊᑐᖅᓱᑎᒃ 

ᐊᕐᕌᒍᑕᒫᕐᓗ ᑮᓇᐅᔭᕆᒋᐊᖃᖅᑕᒥᓂᒃ ᒪᓕᒃᑐᑎᒃ 

ᑭᓯᐊᓂ ᐊᒥᓲᖏᑦᑐᑦ ᓄᓇᓖᑦ 

ᐊᑲᐅᓐᖏᓕᐅᕈᑎᖃᖃᑦᑕᖅᓯᒪᖕᒪᑕ. 

 

ᑖᓐᓇ ᐃᓱᒪᒋᓪᓗᒍ ᒪᕐᕉᓐᓄᑦ ᐊᕐᕌᒍᓄᑦ 

ᐊᐅᓚᓂᖃᓚᐅᕐᒪᑦ ᑕᐃᒪ ᑕᒫᓂ ᐊᕐᕌᒍᒥ ᓱᓕ 

ᕿᒥᕐᕈᒋᐊᒃᑲᓐᓂᕐᓂᐊᖅᑕᕋ ᑖᒃᑯᐊ 

ᑮᓇᐅᔭᖃᖅᑎᑕᐅᓂᖏᑦ ᒪᓕᑦᑎᐊᕋᓗᐊᕐᒪᖔᑕ 

ᐊᑭᓕᕆᐊᓕᓕᒫᓂᑦ. 

 

ᐃᑲᔫᑎᓂᒃ ᐱᓕᕆᐊᓂᒃ ᐊᐅᓚᔾᔪᑕᐅᔪᑦ 

ᓈᒻᒪᒃᑲᓗᐊᕐᒪᖔᑕ ᑕᒪᒃᑯᓄᖓ 

ᓄᓇᓕᖕᓅᖅᑕᐅᖃᑦᑕᖅᑐᑦ.  ᑮᓇᐅᔭᐃᑦ 

ᓈᒻᒪᒃᑲᓗᐊᕐᒪᖔᑕ ᓄᓇᓕᖕᓅᖃᑦᑕᖅᑐᑦ ᐊᒻᒪᓗ 

ᐃᑲᔪᖅᓱᐃᔨᖃᑦᓯᐊᕋᓗᐊᕐᒪᖔᑕ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓱᕙᐅᑖᖅ. ᑕᐃᒪ 

ᑐᓴᖃᑦᑕᐅᑎᑎᒎᓚᐅᕐᒪᑦ ᐃᖃᓗᖕᓂ ᐊᒻᒪᓗ ᐃᓄᒡᓗ 

ᓄᓇᖓᓂ ᐃᒪᓐᓇ ᐃᒡᓗᕐᔪᐊᓂᒃ 

ᐱᓗᐊᓐᖏᑦᑑᒐᓗᐊᑦ ᑭᓯᐊᓂ ᑕᒪᒃᑯᐊ 

ᐊᒡᔭᖅᑐᕋᐊᓖᑦ ᓲᕐᓗ ᐃᒡᓗᓕᐅᖅᑐᒻᒪᕆᐊᓗᖕᒪᑕ 

ᐋᖅᑭᐅᒪᒋᐊᓖᓪᓗ ᐋᖅᑭᐅᒪᑎᑕᐅᒍᓐᓇᓗᐊᕋᑎᒃ 

ᓲᕐᓗ ᑮᓇᐅᔭᑭᒃᓴᖅᑎᑕᐅᒃᐸᑦ ᑕᐃᒫᒃ ᑕᒪᒃᑯᐊ 

ᓴᖅᑭᓐᓂᐅᓴᑐᐃᓐᓇᕐᒪᑕ 

ᑮᓇᐅᔭᖃᖅᑎᑕᐅᑦᓯᐊᓐᖏᑉᐸᑕ. 

 

ᑕᐃᒫᒃ ᒥᓂᔅᑕ ᐊᐱᕆᕙᕋ, ᑖᓐᓇ ᓄᓇᓖᑦ 

ᒐᕙᒪᓕᕆᔨᖏᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᓪᓗ 

ᖃᓄᐃᓕᐅᖅᐸᑦ ᑖᒃᑯᐊ ᓇᐅᑦᑎᖅᑐᕐᒪᖔᑕ 

ᓄᓇᓕᐅᔪᐃᑦ ᑭᓐᖔᒪᒋᔭᖏᓐᓂᒃ ᑖᒃᑯᐊ 

ᒪᓕᑦᓯᐊᕋᓗᐊᕐᒪᖔᑕ? 

 

ᐃᒃᓯᕙᐅᑕᖅ: (ᓱᓵᔨᑎᒍᑦ) ᖁᔭᓐᓇᒦᒃ. ᐊᖓᔪᖅᑳᖅ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᑉ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓚᖓ ᑕᒡᕙ 

ᐱᕙᓪᓕᐊᑐᐃᓐᓇᐸᓕᕐᒥᔭᕗᑦ ᖃᐅᔨᓴᖃᑦᑕᖅᑐᑕ 

ᓄᓇᓕᓐᓂ ᐃᓛᒃᑯᑦ ᖃᓄᐃᑉᐸᓪᓕᐊᒻᒪᖔᑦᑕ, 

ᑮᓇᐅᔭᖏᑎᒍᓪᓗᓐᓃᑦ ᐅᕝᕙᓗᓐᓃᑦ 

ᐋᖅᑭᒃᓯᒪᐅᑎᕈᓗᔭᖏᑎᒍᑦ, ᐃᖅᑲᓇᐃᔭᖅᑎᒍᑦ 

ᐳᓛᕆᐊᖅᑎᐸᑦᑕᕗᑦ ᓄᓇᓕᓐᓄᑦ, 

ᐳᓛᕆᐊᕐᓂᖅᓴᐅᑎᑉᐸᓕᖅᑕᕗᑦ ᓄᓇᓕᓐᓄᑦ. 

ᐅᖃᖃᑎᖃᕐᓂᖅᓴᐅᖃᑦᑕᖅᑐᐃᑦ ᕼᐋᒪᓗᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᑲᑎᒪᔨᖏᓐᓂᒡᓗ. ᑕᐃᒪ 

ᖃᐅᔨᒪᐃᓐᓇᕐᔫᒥᓂᖅᓴᐅᓂᐊᕋᑦᑕ ᓄᓇᓕᓐᓂ 

ᖃᓄᐃᑉᐸᓪᓕᐊᔪᖃᖅᐸᒻᒪᖔᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐊᑖᖅ. 

ᖁᔭᓐᓇᒦᑦᑕᐅᖅ ᐊᖓᔪᖅᑳᖅ ᑭᐅᒐᕙᑦ ᑕᐃᒫᒃ.  

ᑖᒃᑯᐊᓕ ᐱᓕᕆᕝᕕᓯ ᐃᖅᑲᓇᐃᔭᖅᑎᖏᑦ 

ᓄᓇᓕᓐᓅᕋᐃᒻᒪᑕ ᐅᖃᖃᑎᖃᕆᐊᖅᑐᖅᑐᑎᒃ 

ᓄᓇᓕᓐᓂᒥᐅᑕᕐᓂᒃ ᐅᕝᕙᓗᓐᓃᑦ 

ᓄᓇᓕᐸᐅᔭᒃᑯᓐᓂᒥᐅᑕᕐᓂᒃ ᐃᖃᓗᓐᓂ. 

ᐳᓚᕋᓲᖑᕙᑦ? ᕿᒥᕐᕈᐊᖃᑦᑕᓲᖑᕙᑦ? ᑕᒪᒃᑯᓂᖓ  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1828 

ᐱᓕᕆᕝᕕᕈᓗᔭᖏᓐᓂᒃ ᐃᓪᓗᖏᓐᓂᒃ 

ᓱᓇᒃᑯᑖᖏᓐᓂᒃ?  

 

ᐃᓛᒃ ᐃᒪᐃᓕᒐᓱᑦᑐᖓ, ᒪᑯᐊ ᐃᓚᖏᑦ ᓱᓇᒃᑯᑖᒃ 

ᐊᑯᓂᐊᓗᒃ ᐊᕐᕌᒍᕋᓛᓗᓐᓄᑦ ᐊᑐᕋᔅᓴᐅᓲᖑᒻᒪᑕ 

ᓱᕋᔾᔭᐃᖅᑕᐅᓯᒪᑦᑎᐊᕐᒪᑕ, ᑭᓯᐊᓂᓕ ᐃᓚᖏᑦ 

ᓱᕋᔾᔭᐃᖅᑕᐅᓯᒪᑦᓯᒋᐊᓐᖏᒻᒪᑕ ᓱᕋᒃᓴᕋᐃᓲᖑᒻᒪᑕ, 

ᑕᐃᒫᓪᓗ ᐊᑐᖅᑕᐅᒍᑎᒋᓂᐊᖅᑕᒥᓂᖏᓐᓄᑦ 

ᐊᑐᖅᑕᐅᒍᓐᓇᐃᓪᓕᓲᖑᓪᓗᑎᒃ, ᑕᒫᓃᓛᒃ ᓱᓇᒃᑯᑖᑦ. 

 

ᓇᓗᓇᐃᖅᑐᐃᒃᑲᓐᓂᖁᒐᓗᐊᕋᒃᑯᑦ ᖃᓄᐃᑦᑐᓂᒃ 

ᑐᑭᓯᒋᐊᕈᑎᓂᒃ ᓄᐊᑦᑎᕙᒻᒪᖔᑕ ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑏᑦ. ᐆᑦᑑᑎᒋᓪᓗᒍ 

ᐃᖃᓗᐃᑦ ᓄᓇᓕᐸᐅᔭᖓ ᐱᓕᕆᕝᕕᕈᓗᔭᖏᑦ 

ᒐᕙᒪᒃᑯᑦ. ᑭᓱᓂᒃ ᕿᒥᕐᕈᐊᓲᖑᕙᑦ 

ᓄᓇᓕᓐᓅᕋᐃᒻᒪᑕ ᐃᖅᑲᓇᐃᔭᖅᑎᖁᑎᓯ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᓇᖕᒥᓂᖅ ᐃᓛᒃ ᑕᐃᒃᑯᓄᖓ 

ᑕᑯᔭᖅᑐᓪᓚᑦᑖᕐᓗᖓ ᐱᓱᐃᑦᑑᒐᒪ ᑭᓯᐊᓂ ᑕᐃᒪ 

ᑐᑭᓯᑎᑦᑎᑦᑎᐊᕋᓱᑐᐃᓐᓇᓲᖑᔪᒍᑦ 

ᐳᓛᕆᐊᖅᑎᑦᑎᒐᐃᒐᑦᑕ. ᖃᓄᐃᒃᓴᓐᖏᒃᑯᕕᑦ ᑖᓐᓇ 

ᑐᓂᖔᕈᒪᔭᕋᓗᐊᕋ ᐊᐱᖅᑯᑎ ᐅᕙᖓ 

ᑐᖏᓕᖓᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᒫᓐᓇᓕ ᑮᓇᐅᔭᖏᑦ ᑕᑯᓐᓈᕆᐊᕐᓗᒋᑦ 

ᑮᓇᐅᔭᓕᕆᓂᖏᑦ ᖃᐅᔨᓴᖃᑦᑕᖅᑕᕗᑦ 

ᑎᓴᒪᐃᕌᖅᑐᒋᑦ ᐊᕐᕌᒍ, ᖃᐅᐃᔨᓴᑦᑕᖅᐸᒃᐸᕗᑦ 

ᐊᒻᒪᓗ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓂᖏᑦ 

ᕿᒥᕐᕈᐊᐸᒃᑭᓪᓗᑎᒍᑦ, ᐊᒻᒪ ᑕᐃᒃᑯᐊ 

ᐊᑲᖅᓴᓐᖏᓐᓂᕋᐃᖃᑦᑕᖅᑐᐃᑦ 

ᓄᓇᓕᓐᓂᓐᖓᖅᑐᐃᑦ ᐅᖃᖃᑦᑕᕐᖓᑕ 

ᐅᖃᖃᑎᒋᔭᐅᓐᖏᓗᐊᖅᐸᒻᒪᑕᒎᖅ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᕼᐸᒻᒪᓚᐅᑦ.  

ᑕᐃᒫᒃ ᐱᒡᒐᕐᓇᖅᑐᓕᕆᕈᓗᔭᖅᑎᓪᓗᒋᑦ 

ᐃᑲᔪᖅᑕᐅᓂᖅᓴᐅᖃᑦᑕᕈᒪᒐᓗᐊᕐᖓᑕᒎᖅ. 

 

ᕿᒥᕐᕈᓪᓗᑕ ᓄᓇᓕᓐᓂ ᐃᑲᔪᖅᓰᓂᕐᒧᑦ 

ᐊᖓᔪᖅᑳᑖᖅᑎᓚᐅᕋᑦᑎᒍᑦ ᑖᓐᓇ 

ᑲᒪᔨᐅᖃᑦᑕᕐᓂᐊᓕᖅᑐᖅ ᐱᖓᓱᓂᒃ 

ᐃᖅᑲᓇᐃᔭᖅᑎᖃᕐᓗᓂ ᑕᐃᒃᑯᐊᓗ 

ᐃᖅᑲᓇᐃᔭᖅᑎᒋᓂᐊᖅᑕᖏᑦ ᑲᔪᓰᓐᓇᖅᑐᓂ 

ᐃᑲᔪᐃᓐᓇᖃᑦᑕᓂᐊᖅᑐᐃᑦ ᕼᐋᒻᓚᓂᑦ ᑲᑎᒪᔨᓂᓪᓗ 

ᐊᒻᒪ ᑕᕝᕙᓴᐃᓐᓇᖅ ᖃᐅᔨᓴᕋᔅᓴᓂᒃ 

ᑎᑎᖅᑎᖅᓯᒪᔪᓂᒃ ᖃᐅᔨᓴᐃᓐᓇᕆᐊᓕᖏᓐᓂᒃ 

ᓇᔅᓴᖃᑦᑕᓂᐊᖅᑐᖅ 

ᓱᕋᔾᔭᐃᖅᑕᐅᓯᒪᑦᑎᐊᕋᓗᐊᕐᒪᖔᑦᑕ ᓱᓇᒃᑯᑖᖏᑦ. 

ᑕᐃᒫᖕᐃᓛᒃ ᕼᐋᒪᓚᒃᑯᓐᓂᑦ 

ᐱᓕᕆᖃᑎᑕᐃᓐᓇᐸᒃᑲᓗᐊᖅᑐᒍᑦ. 

ᖃᐅᔨᒐᓱᐊᑦᑎᐊᖃᑦᑕᖅᑐᑕ ᑕᒪᒃᑯᐊ ᓱᓇᒃᑯᑖᖏᑦ 

ᓱᕋᔾᔭᐃᖅᑕᐅᑦᑎᐊᖅᓯᒪᕙᒃᑲᓗᐊᕐᒪᖔᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᒡᕙᓃᑦᑐᒍᑦ 

ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᑦ 

ᓇᐃᓇᖅᓯᒪᔪᑦ ᐅᓂᒃᑳᓕᐊᒥᓂᖏᑦ 

ᐊᖏᔪᖅᑳᒃᑯᕕᖓᑦ, ᑲᑎᑦᑐᒋᑦ ᐊᐅᓚᒍᑎᒃᓴᐃᑦ 

ᓱᕋᔾᔭᐃᓯᒍᑎᔅᓴᐃᑦ ᐊᐅᓚᒍᓐᓇᕈᑎᒃᓴᐃᑦ. 

$11,986,000. ᐊᖏᖅᑭᓯ?   

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᕕᒻᒧᑦ 

ᓇᐃᓈᖅᓯᒪᔪᓂ. ᕼᐋᒻᓚᓕᕆᔨᒃᑯᑦ ᓄᓇᓕᓐᓂ 

ᐱᔨᑦᑎᕋᐅᑏᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᖃᕋᒪ ᒪᕐᕉᓐᓂᒃ. ᐅᓪᓗᐊ J-5-ᒥ. 

ᐱᓕᕆᕕᓯ 2015-16 ᒥᔅᓴᐅᓯᓪᓗᐊᑕᖏᓐᓂ 

ᐱᖃᓯᐅᑎᒻᒪᑕ ᓄᓇᓕᓐᓂ ᐃᑲᔪᖅᑏᑦ. ᑖᒃᑯᓇᓂ 

ᐊᐅᓚᓂᕆᓂᐊᖅᑕᑎᓐᓄᑦ ᐸᕐᓇᐅᑎᔅᓯᓐᓂ 2015-ᒥᒃ 

18-ᒧᑦ, $462,000 

ᑮᓇᐅᔭᖅᑑᑎᒃᓴᓕᐅᕈᑕᐅᓚᐅᕐᒪᑕ ᑕᒪᑐᒧᖓ 2014-

ᒥᒃ 15-ᒧᑦ ᐊᒻᒪᓗ $831,000 

ᑮᓇᐅᔭᖅᑑᑎᒃᓴᓕᐊᕆᔭᐅᓚᐅᖅᑐᑎᒃ 2015-16-ᒧᑦ. 

ᓇᓗᓇᐃᕈᓐᓇᖅᐱᐅᖅᑲᐃ ᖃᓄᐃᒻᒪᑦ ᑕᒪᓐᓇ  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᕐᕈᕆᐊᖑᒻᒪᖔᖅ ᐊᕐᕌᒎᖃᑖᖅᑐᒥ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᒪᑉᐱᖅᑐᒐᖅ 

ᕿᓂᑲᐃᓐᓇᕋᑦᑎᒍ ᐅᖃᐅᓯᕆᔭᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᑉᐱᒐᖓᓂ 159 ᐊᐅᓚᓂᕐᒧᑦ ᐸᕐᓇᐅᑎᒥ 

ᐊᓪᓕᖅᐹᖓᓂ ᐅᖃᖅᓯᒪᓂᖓᓂ ᓄᓇᓕᓐᓂ 

ᐃᑲᕈᑎᓂ. ᑮᓇᐅᔭᖅᑑᑎᒃᓴᖃᖃᑦᑕᖅᐸᓚᐅᕋᓗᐊᕐᒪᑕ 

$462,000-ᖑᕙᓚᐅᕋᓗᐊᕐᒪᑕ ᐊᒻᒪᓗ 

ᑐᒃᓯᕋᐅᑎᔅᓯᓐᓂ $831,000-ᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᓄᓇᓕᓐᓂ 

ᐃᑲᔪᖅᑏᑦ ᑐᖏᓕᒪ ᑭᐅᔾᔪᑎᒋᖅᑲᐅᒻᒥᔭᖓ. ᑕᐃᑲᓂ 

ᑎᓴᒪᓂᒃ ᐃᖅᑲᓇᐃᔭᖅᑎᖃᕐᒪᑕ ᐊᑕᐅᓯᕐᒥᓪᓗ 

ᓄᑖᒥᒃ ᐃᖅᑲᓇᐃᔭᖅᑎᖃᓕᖅᑐᑎᒃ, ᐊᐅᓚᑦᑎᔨᖓᑦ 

ᐊᒻᒪᓗ ᐱᖓᓱᑦ ᐃᑲᔫᑎᒥᒃ ᐱᓕᕆᔩᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᓯᐊᓄᑦ. ᐱᓕᕆᕕᓯ 2011-12-ᒥ ᐊᕐᕌᒍᑐᒫᑦ 

ᐅᓂᒃᑳᖁᑎᔅᓯᓐᓂ ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᕐᒧᑦ 

ᒪᓕᒐᓕᐅᕐᕕᒻᒥ ᓴᖅᑭᑕᐅᓚᐅᖅᓯᒪᒻᒪᑕ ᓄᕕᐱᕆ, 

2012-ᖑᑎᓪᓗᒍ. 2012-13 ᐊᒻᒪᓗ 2013-14-ᒥ 

ᐊᕐᕌᒍᑕᒫᑦ ᐅᓂᒃᑳᓯ ᓱᓕ ᓴᖅᑭᑕᐅᓚᐅᓐᖏᑦᑐᐃᑦ 

ᒪᓕᒐᓕᐅᕐᕕᒻᒥ. ᖃᖓᒃᑯᑦ 2012-13 ᐊᒻᒪᓗ 

2013-14-ᒧᑦ ᐅᓂᒃᑳᓂᒃ ᓴᖅᑭᑕᐅᔪᒫᖅᐸᑦ 

ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᑉᐳᖓ ᑖᒃᑯᐊ 

ᓴᖅᑭᒍᓐᓇᓛᕋᒃᑭᑦ ᐱᓇᓱᐊᕈᓯᐅᔪᒫᖅᑐᒥ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᑭᐅᔾᔪᑎᖓᓄᑦ. ᐅᑭᐊᒃᓵᖑᓚᐅᖅᑐᒥ ᒪᓕᒐᓕᐅᕐᕕᒃ 

ᑲᑎᒪᓂᖃᖅᑎᓪᓗᒋᑦ ᓇᓗᓇᐃᖅᓯᓚᐅᖅᓯᒪᒐᕕᑦ 

ᐅᖃᓪᓚᖃᑎᖃᕆᐊᓯᓚᐅᕋᔅᓯᒎᖅ ᐊᕕᑦᑐᖅᓯᒪᔪᓂ 

ᑎᒥᐅᔪᓂᑦ ᒐᕙᒪᑐᖃᒃᑯᓂᓪᓗ ᖃᓄᖅ ᑲᑐᔾᔨᓗᓯ 

ᑮᓇᐅᔭᖃᖅᑎᑦᑎᔪᓐᓇᕋᔭᕐᒪᖔᑦᑎ 

ᐃᖏᕐᕋᔾᔪᑎᕈᔪᓐᓂᑦ ᑐᕌᖓᔪᒥᒃ ᕿᓂᖅᑎᓄᑦ 

ᐸᖅᓴᐃᔨᓄᓪᓗ. ᐊᓪᓗᒥᒧᑦ ᖃᔅᓯᐊᖅᑎ 

ᑲᑎᒪᖃᑎᖃᖅᓯᒪᓕᖅᐱᓰ ᑕᒪᑐᒪᐅᑉ ᒥᒃᓵᓄᑦ ᐊᒻᒪᓗ 

ᑖᒃᑯᓇᓐᖓᑦ ᑲᑎᒪᓂᕐᓂ ᖃᓄᐃᑕᐅᔪᖃᓚᐅᖅᐸ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐱᖓᓱᐊᖅᑎ 

ᐅᖓᑖᓄᓪᓗᑭᐊᖅ ᑲᑎᖃᑎᖃᓚᐅᖅᑐᒍᑦ 

ᒐᕙᒪᑐᖃᒃᑯᓐᓂᒃ ᐊᒻᒪᓗ ᐊᑕᐅᓯᐊᖅᑐᑕ ᐃᓄᐃᑦ 

ᑎᒥᖁᑎᖏᓐᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᑭᐅᔾᔪᑎᖓᓄᑦ. ᐊᐃᑉᐹ ᐊᐱᖅᑯᑎᒋᖃᑖᖅᑕᕋ 

ᑕᒪᒃᑯᓇᓐᖓᑦ ᑲᑎᒪᓂᕆᓚᐅᖅᑕᓯᓐᓂᒃ ᑭᓱᓂᒃ 

ᓇᓗᓇᐃᕈᑎᖃᓚᐅᖅᐱᓯ, ᓱᓇᓂᒃ 

ᐅᖃᖃᑎᒌᓐᓂᖃᓚᐅᖅᐱᓯ? ᖁᔭᓐᓇᒦᒃ ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1830 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᖃᓄᐃᒋᔭᐅᓐᖏᒃᑯᒪ 

ᑭᐅᖁᔭᕋᓗᐊᕋ ᑐᖏᓕᕋ ᑕᒪᑐᒥᖓ ᑭᐅᖁᓪᓗᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᑎᒪᔾᔪᑎᖃᓗᐊᓚᐅᖅᑐᑦ ᑕᐃᒃᑯᐊ ᒐᕙᒪᑐᖃᒃᑯᑦ 

ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᑦ NAMA-ᑯᓐᓂᒃ 

ᑲᑎᖃᑎᖃᓚᐅᕐᒥᔪᒍᑦ 

ᐋᖅᑮᓇᓱᖃᑎᒌᓇᓱᑉᐸᓚᐅᖅᑐᑕᓗ 

ᑭᐅᔭᕆᐊᖃᓐᓂᕐᒧᑦ ᐃᓕᖅᑯᓯᐅᒐᔭᖅᑐᒥᒃ ᐃᒫᒃ 

ᓱᓇᒃᑯᑖᓂᒃ ᓂᐅᕕᕋᓱᓕᕐᓂᕈᑦᑕ 

ᕿᓂᖅᑐᓕᕆᓂᕐᒧᑦ, ᐋᖅᑭᐅᒪᓂᕐᒥᒃ 

ᐃᓚᖃᓯᐅᑎᓯᒪᖁᓪᓗᒋᑦ. ᑭᓯᐊᓂ ᒐᕙᒪᑐᖃᒃᑯᑦ 

ᐊᖏᓚᐅᖅᓯᒪᓐᖏᑦᑎᐊᕐᒪᑕ ᑐᓂᓯᓂᐊᕐᓂᕋᕐᓗᑎᒃ 

ᑮᓇᐅᔭᓂᒃ ᐸᖅᓴᐃᔨᓄᑦ 

ᐊᑐᖅᑕᐅᖃᑦᑕᕈᓐᓇᕋᔭᖅᑐᓂᒃ. 

 

ᐅᕙᒍᖔᕐᓕ ᕿᒥᕐᕈᖔᖅᓯᒪᔪᒍᑦ ᓱᓇᒃᑯᑖᓂᑦ 

ᐱᑐᖃᐅᓗᐊᓕᖅᑐᓂᓪᓘᓐᓃᑦ ᑕᕝᕗᖓ 

ᐊᑐᖔᕋᔅᓴᖅᑕᖃᓐᖏᒃᑲᓗᐊᕐᒪᖔᖅ. ᑕᒪᒃᑯᐊ 

ᐊᒥᓲᓗᐊᓕᕋᐃᒻᒪᑕ ᓱᓇᒃᑯᑖᕗᑦ ᐊᓯᐊᓄᖔᖅ 

ᓴᖑᑎᖔᖃᑦᑕᕐᓗᒋᑦ ᐊᑐᖅᑕᐅᑎᓪᓗᒋᑦ. ᑕᒪᓐᓇ 

ᖃᐅᔨᓴᖅᐸᓪᓕᐊᓕᑕᐃᓐᓇᕋᑦᑎᒍᑦ, ᐊᓯᖏᓪᓗ 

ᑎᒥᕈᓘᔭᐃᑦ ᑮᓇᐅᔭᖅᓯᐅᖃᑎᒋᒻᒥᔭᕋᓗᐊᕗᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒃᓴᕋ ᑕᒪᑐᒧᖓ. 

ᐅᖃᖅᑲᐅᒐᕕᑦ ᐱᒋᐊᕐᖓᐅᑎᖓᓂ ᐋᔩᖃᕐᓂᓯᓐᓂᒃ 

ᓱᓇᒃᑯᑖᒃᓴᓂᑦ ᑐᐊᕕᕐᓇᖅᑐᓕᕆᔨᐅᔪᓄᑦ. 

ᑐᓴᕈᒪᑐᐃᓐᓇᖅᑐᖓᓕ ᐊᕐᕌᒎᓂᐊᖅᑐᒥ  

ᐅᖓᑖᓂᓘᓐᓃᑦ, ᖃᓄᐃᑦᑐᒥᒃ ᐸᕐᓇᐅᑎᖃᖅᐱᓯ 

ᐊᒻᒪᓗ ᖃᔅᓯᐊᖅᑎᓪᓗᓯ ᑲᑎᒪᖃᑎᖃᕈᒫᖅᐱᓯ 

ᑖᒃᑯᓂᖓ ᑎᒥᐅᔪᓂᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᑐᒧᖓ 

ᑭᐅᔪᓐᓇᓐᖏᑕᕋᓗᐊᕋ ᖃᖓᒃᑰᒐᔭᕐᒪᖔᑕ, ᑭᓯᐊᓂ 

ᐅᖃᖃᑎᖃᕐᓂᕆᔭᕗᑦ ᒐᕙᒪᑐᖃᒃᑯᓐᓂᒃ ᐊᒻᒪᓗ 

ᐃᓄᐃᑦ ᑎᒥᖁᑎᖏᓐᓂᒃ ᓱᓕ ᑲᔪᓯᕙᓪᓕᐊᒻᒪᑕ. 

ᖃᖓᑐᐃᓐᓇᒃᑯᑦ ᑕᒪᓐᓇ 

ᑲᑎᒪᖃᑎᒋᔪᓐᓇᖅᑕᕋᓗᐊᕗᑦ ᑖᒃᑯᐊᓕᒫᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᓪᓗᒍ 

ᓈᓴᐅᑎᓕᒃ 6(1), ᓯᕿᕐᖑᔭᖅ ᐃᓕᓴᕆᔪᒪᓕᕋᒃᑯ 

ᐊᒻᒪ ᐅᓂᒃᑳᕐᓂᐊᓕᖅᑐᖓ ᐅᖃᖅᑎᒧᑦ. 

 

ᖁᔭᓐᓇᒦᒃ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᐃᖅᓱᒃᑏ, 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᓚᐅᕐᒥᒃᑭᑦ. 

 

ᐅᖃᖅᑎ: ᖁᔭᓐᓇᒦᒃ. 21. ᐅᓂᒃᑳᖅ 

ᑲᑎᒪᑐᐃᓐᓇᖅᑐᑦ. ᒥᔅᑕ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᔨᖁᑎᑎᑦ ᑲᑎᒪᖃᑖᕐᒪᑕ ᐱᓕᕆᐊᖃᖅᖢᑎᒃ 

ᒪᓕᒐᒃᓴᖅ 16, ᑮᓇᐅᔭᑦ ᐊᑐᖅᑕᐅᔪᒪᔪᒃᓴᑦ 

ᐱᔭᕇᖅᐹᓪᓕᖅᖢᑕᓗ. ᐅᖃᖅᑏ, ᐊᒻᒪᓗ 

ᐱᒋᐊᖅᑎᑦᑎᕗᖓ ᑖᓐᓇ ᐅᓂᒃᑳᖅ 

ᑲᑎᒪᔨᑐᐃᓐᓇᕐᓂ ᐱᓕᕆᐊᖑᕋᑖᖅᑐᖅ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᒥᔅᑕ 

ᓴᒻᒧᖅᑐᖅ. ᐱᒋᐊᖅᑎᑕᖅ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ.  



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1831 

ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᐳᖓ 

ᐅᑎᖁᓪᓗᑕ ᑲᑎᒪᔾᔪᑎᒃᓴᖅ 5-ᒧᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᓈᓴᐅᑎᓕᒻᒧᑦ 5, ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓄᑦ ᐃᓕᓴᖅᓯᓂᕐᒧᑦ ᓅᑦᑎᔪᒪᖕᒪᑦ. 

ᐋᒡᒑᖅᑕᐅᕙ? (ᑐᓵᔨᑎᒍᑦ) ᐋᒡᒑᖅᑐᒥᒃ 

ᑐᓴᓐᖏᓐᓇᒪ, ᑲᔪᓯᒋᐊᕆᑦ ᒥᔅᑕ ᐲᑕᓴᓐ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐃᓕᓴᖅᓯᔪᒪᒐᒪ ᒥᔅᑕ ᐊᑎᒪ 

ᕼᐋᓪᓚᕆ, ᓂᕈᐊᖅᑎᖁᑎᒐ ᐃᖃᓗᒃᑑᑦᑎᐊᑦᒥ. 

ᐅᖃᖅᑏ, ᒥᔅᑕ ᕼᐋᓪᓚᕆ ᐱᓕᕆᔪᒻᒪᕆᐅᖃᑦᑕᕐᒪᑦ 

ᕿᑎᕐᒥᐅᓂ ᐊᒻᒪᓗ ᐃᓚᖓᑦ ᐱᒻᒪᕆᐅᓂᖅᐹᖅ 

ᐅᖃᐅᔾᔨᒋᐊᖅᑎᐅᖃᑦᑕᖅᑐᓂ ᐃᖅᑲᓇᐃᔭᖅᑏᑦ 

ᐋᓐᓂᖅᑐᖃᕐᓂᖅᐸᑦ ᑮᓇᐅᔭᖅᑖᕐᕕᒋᓲᖏᓐᓄᑦ. 

ᐊᕐᕌᒍᒐᓵᓗᓐᓂᒃ ᑖᓐᓇ ᐱᓕᕆᓯᒪᓕᕐᒪᑦ 

ᐃᓕᓴᕆᔪᒪᔭᕋ ᐊᒻᒪ ᑐᓐᖓᓱᑦᑎᒍᒪᓪᓗᒍ 

ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᐊᒻᒪᓗ ᑐᓐᖓᓱᑦᑎᐊᕆᑦ 

ᒪᓕᒐᓕᐅᕐᕕᖕᒧᑦ. 22. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 23. ᐅᖃᓕᒫᕐᓂᖅ 

ᒪᓕᒐᒃᓴᓂᑦ ᐱᖓᔪᒃᓵᓐᓂᒃ. 24. ᑲᑎᒪᔾᔪᑎᒃᓴᐃᑦ. 

ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᓂᖃᓛᕐᒪᑦ ᖃᐅᑉᐸᑦ 

ᐅᓐᓄᓴᒥ 2:00-ᒧᐊᖅᐸᑦ ᑐᒃᑐ ᑲᑎᒪᕕᐊᓂ 

ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓂᓪᓗ ᑲᑎᒪᔨᖏᓐᓂᒃ  

ᐊᒻᒪᓗ ᐃᖅᑲᐃᑎᔪᒪᓪᓗᓯᓗ ᖃᐅᑉᐸᑦ 

ᒪᓕᒐᓕᐅᖅᑎᓕᒫᑦ ᑲᑎᒪᔪᒫᕐᒪᑕ 10:00-ᒧᐊᖅᐸᑦ 

ᐅᓪᓛᒥ ᓇᓄᖅ ᑲᑎᒪᕕᐊᓂ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 2-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᔅᓴᓄᑦ 

ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 19 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 



ᐅᓪᓗᑐᐃᓐᓇᖅ, ᕕᕝᕗᐊᕆ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᒪᓕᒐᒃᓴᖅ 18 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᓂᐊᓕᕐᒥᔪᒍᑦ ᓇᒃᑲᔾᔭᐅᖑᓇᓱᓐᓂᖓᓂ, 

ᒫᑦᓯ 2, 2015-ᒥ 1:30-ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 11:58ᒧᐊᖅᑎᓪᓗᒍ



 

 

 


